
WAARNEMENDE

DEKAAN

Die Fakulteit Agri-
%tenskappe is 'n kern

rolspeler om die toenemende uit-
dagings van Suid-Afrikaanse land-
bou en bosbou die hoof te bied,
en te verseker dat die land se
natuurlike hulpbronne sowel eties
as wetenskaplik aangewend en
bestuur word. Die jaar 2015 was 'n
uitsonderlike goeie een vir Agri-
Wetenskappe, wat erkenning ont-
vang het as die voorste fakulteit vir
studie op landbou- en bosbouge-
bied op die Afrikavasteland, 34ste
onder die BRICS-lande, en onder
die 5o bestes wéreldwyd volgens
die QS-weéreldranglys van 2015.
Hierdie erkenning maak die
Fakulteit selfs méér vasbeslote
om voort te gaan om onderwys en
toegepaste navorsing van gehalte
op landbouwetenskaplike terrein

te bied.

Behoud van momentum van
uitnemendheid

Wat onderrig betref, het die Fakulteit
in 2015 ’'n sterk inname van eerste-
jaarstudente gehandhaaf in pas met
die inskrywingsoogmerke van die
Universiteit en die Departement van
Hoér Onderwys en Opleiding. Agri-
Wetenskappe het ’'n daadwerklike
poging aangewend om in die verslag-
jaar nie net die gehalte van die stu-
dente-inname te verbeter nie, maar
om ook te verseker dat studente
beter versprei is oor die Fakulteit se
agt programme. Na aanleiding van
navorsing oor gebiede vir verbeter-
ing om studentesukses en onderrig-
uitkomste te verhoog, is daar be-
sluit om met die oog op inname 2016
strenger toegangsvereistes vir die
meeste van die Fakulteit se voor-
graadse programme in te stel, en
terselfdertyd akademiese studente-
steun in die vorm van moniterings-

Prof D Brink

en tutorprogramme te verbeter.
Pogings om ’'n meer egalige stu-
denteverspreiding oor die Fakulteit

se programme te bewerkstellig, het

ingesluit die verdere verbetering van
inskrywingsteikens, wat tot ‘'n merk-
bare toename in studentesyfers in
die voorheen onderbenutte plant-

en grondwetenskapprogramme ge-
lei het.
na die voedselwetenskapprogram

Aangesien studentevraag
die beskikbare vermoé ver oorskry,
sal hierdie program vanaf 2017 be-
sonder noukeurig bestuur moet word
met 'n keuringsproses. 'n Egaliger
verspreiding van studente behoort ook
die onderskeie departemente se ge-
tal nagraadse studente én dus hulle
navorsingsvermoé te verhoog. Daar-
benewens ondergaan alle onderrig-
kurrikulumver-

programme  tans

nuwing vir beter onderriguitkom-

ste én beter versoening tussen
kurrikuluminhoud en bedryfsrolspe-

lers se belange.

Die getal nagraadse studente het
steeds stadig toegeneem met 44
honneurs-, 306 magister- en 182
PhD-studente wat gedurende 2015
geregistreer het, terwyl 'n rekordge-
tal van 38 PhD-studente aan die ein-
de van die jaar gegradueer het. Om
navorsingspotensiaal uit te bou, gaan
die Fakulteit voort om tot belegging
in toerusting by te dra, navorsingsfi-
nansiering vir jong akademici te be-
kom, en nadoktorale beursaansoeke
te ondersteun. Die Fakulteit het in

die verslagjaar meer as 30 nadokto-
rale genote gehad en beplan om dié
getal in die jare wat voorlé verder
te verhoog. Pogings om die deur-
vloeikoers van nagraadse studente te
verbeter, behoort op lang termyn tot
menslike

beter navorsingsuitsette,

vermoéontwikkeling en finansiéle

lewensvatbaarheid te lei.

Met betrekking tot gespesialiseerde
navorsing bou die Fakulteit multidissi-
plinére navorsingstemas wat konsen-
treer op volhoubare landbouproduk-
sie, hulpbronbestuur, die bestuur van
landbouwater en -afval, en voedsel- en
voedingsekerheid. Die vier staatsge-
finansierde  navorsingsleerstoele in
onderskeidelik plantbiotegnologie,
naoestegnologie, vleiswetenskappe en
wynwetenskappe skep die nodige na-
vorsingsuitsette en nuwe kennis om
die landbousektor te ondersteun. Op
grond van die beduidende hefboom-
effek van hierdie leerstoele in die
Fakulteit het alle departemente op-
drag ontvang om ’'n staats- of privaat
gefinansierde leerstoel tot stand te
probeer bring om hulle navorsing-
status in hulle bepaalde sektore te

verhoog. Een so 'n leerstoel in toege-

paste vooroes-sagtevrugtenavorsing
is in 2015 in samewerking met Hort-
Gro Science bekend gestel.

Die Fakulteit is
daarvan dat sy personeel sy groot-

deeglik bewus

ste bate is, en werk dus binne begro-

tingsbeperkinge voortdurend aan

stelsels om personeel se werks-
omgewing en -omstandighede te ver-
beter. Nuwe arbeidswetgewing en ’'n
nuwe direktief oor die inwerkingstel-
ling van ’'n diensbillikheidsplan vir die
Fakulteit is belangrike implemente-

ringsdoelwitte vir die jare wat voorlé.

Verbreding van toegang
Dit bly ’'n prioriteit om die wydste
moontlike toegang aan ’'n diverse

groep
bied. Die betreklik jong gemiddel-

studente en personeel te

de ouderdom van AgriWetenskappe
bied ’'n
unieke geleentheid om talent onder

se akademiese personeel

die Fakulteit se bruin, swart en In-
diér- (BSI-) nagraadse studente uit
te wys, wat dan ondersteun word
om 'n akademiese loopbaan te volg
en hulle aanstelbaarheid by die
Universiteit Stellenbosch en ander
tersiére instellings te verbeter. Om

die diversiteit van akademiese per-
soneel verder te versterk, gebruik
AgriWetenskappe platforms soos die
Rektor se Strategiese Personeelfonds
en die regering se nGAP-inisiatief
om personeel te werf en aan te stel
wat tot die Fakulteit se onderrig- en
navorsingsoogmerke kan bydra.

Studentediversiteit word verbeter
deur toegespitste werwing, onder
meer by geleenthede soos die
AgriVoedsel-skou op kampus, wat die
Fakulteit in vennootskap met die Pro-
dukbemarkingsvereniging aanbied,
sowel as deur werwing- en bemar-
kingsinisiatiewe van die Universiteit
se Sentrum vir Studentewerwing.
Die afgelope drie jaar bied die Fakul-
teit ook gedurende die Junie-vakan-
sie die program AgriWetenskappe@
Maties vir hoérskoolleerders aan.
Nog 'n toegespitste projek om leer-
ders se opvattings oor landbou te
verander en die beste studente vir
die Fakulteit te werf, is 'n inisiatief
met hoérskoolleerders in die Robert-
son-omgewing. Hierdie projek, wat
met die vriendelike ondersteuning
van die Graham en Rhona Beck-stig-

ting reeds sedert 2010 aan die gang

is, bied leerders gratis psigometriese
toetse om hulle met hulle loopbaan-
besluite te help, en stel hulle bloot
aan breé landbousektore deur be-
soeke aan plaaslike landbou-onder-
nemings en die Kaapstadse varspro-
duktemark.

Die Fakulteit streef ook daarna om
opvoeders en voorligters toegang tot
belangrike hulpbronne en inligting
te bied. Die AgriVoedsel-skou van
2015 het ’n inligtingsessie vir loop-
baanvoorligters en wetenskap- en
landbouwetenskaponderwysers in-
gesluit waar hulle oor loopbaange-
leenthede sowel as die toenemende
vraag na kundigheid in die voedsel-
produksiesektor ingelig is. Daarbene-
wens bied AgriWetenskappe-dosente
gedurende die Julie-vakansie verdere
opleiding en ontwikkeling aan Wes-
Kaapse landbouwetenskaponderwy-
sers in samewerking met die provin-
siale onderwysdepartement.

Laastens het toegang vir behoeftige
studente 'n hupstoot gekry toe die in-
ternasionale kunsmismaatskappy Yara

aangekondig het dat hulle drie na-
graadse beurse aan studente in
AgriWetenskappe beskikbaar sal
stel. Twee beurse sal onderskeidelik
studie op die gebied van agronomie
en hortologie ondersteun, terwyl die
derde aan 'n student van elders in
Afrika toegeken sal word of aangewend
sal word om innovasie aan die US te

finansier.

Sosiale Impak

Die Fakulteit is toegewy daaraan om
oplossings vir die ontwikkelingsuit-
dagings van die land te vind en neem
aktief deel aan skakelingsinisiatiewe
met die bedryf, die regering en die
gemeenskap.

Die Fakulteit handhaaf sterk ver-
houdings met kernbedryfsrolspelers
en ontwikkel tans 'n ‘bedryfsnaaf’ op
die Welgevallen-proefplaas. Dit sal
bande tussen die US en die bedryf
verder verstewig, die Fakulteit se
toegepaste navorsingsfokus versterk,
en bykomende uitsette ontwikkel
waarby landbousektorbedrywe sal

baat vind.

'n Grond-imbizo, die derde van sy
soort sedert Junie 2012, het 'n plat-
form gebied vir van die voorste
landbourolspelers om landbou- en
grondhervormingsake openhartig
met leiers van die regerende party
te bespreek. Die sekretaris-generaal
van die ANC, Gwede Mantashe, en
‘'n aantal senior staatsamptenare het
met 'n groep toonaangewende kom-
mersiéle boere ontmoet as deel van
'n reeks imbizo’s wat deur die Uni-
versiteit se Standard Bank-sentrum
vir Agrisakeontwikkeling en -leier-

HI

skap in vennootskap met die “In

Transformation”-inisiatief aange-
bied word. Boonop het die Fakulteit
Agronomie teen die einde van 2015
besoek ontvang van die minister van
landbou, bosbou en visserye, Senzeni
Zokwana. Die Departement Agrono-
mie is verbind tot samewerking met
die regering aan voorgestelde pro-
jekte in die landelike gebiede van die
Oos-Kaap om gemeenskappe op te
hef en hulle ontwikkeling van klein-
bestaansboerdery tot winsgewende
boerdery te fasiliteer. Gesprekke met

die minister het ook gehandel oor die
samestelling van 'n praktiese handle-
iding vir kleinboere in hulle huistaal
sodat hulle toepaslike en waarde-
volle inligting oor gewasverbouing
byderhand kan hé.

Buite Suid-Afrikaanse grense het die
Fakulteit sy impak versterk deur sy
samewerkingsnetwerk verder uit te
brei na meer universiteite en navor-
singsinstellings in verskeie Afrikalande
en die Ooste, waar sy akademiese be-
lange aanhou groei. Twee lede van die
Fakulteit is ook tot die mees senior
leierskapsposte van internasionale ver-
enigings verkies: Prof Nick Vink dien
nou as aangewese voorsitter van die
Internasionale Vereniging vir Landbou-
ekonome, en prof Johan van Rooyen
as voorsitter van die Internasionale
Voedsel- en Agrisakebestuursverenig-
ing (IFAMA).

STUDENTESTATISTIEK

Grade toegeken 2015*

BAgric (13 MSc

BAgricAdmin MSc Bewaringsekologie

BSc Bewaringsekologie FI3 MSc in Bosbou en Houtwetenskappe '8

BSc in Bosbou en Houtwetenskappe MSc in Voedselwetenskap
BSc in Voedselwetenskap EX3 MScAgric {3

BScAgric EF) PhD EB)

HonsBAgricAdmin [EP Nagraadse Diploma [E}

HonsBSc MAgricAdmin {5

* 2015 statistiek word bereken o.g.v. die grade wat tydens die Desember TOT ﬁ ﬂ L 3 9
2015 en Maart 2016 plegtighede toegeken is z ‘

]n/eibling

Volgens huidige vooruitskattings van
die verwagte bevolkingsaanwas sal
globale voedselproduksie binne die
volgende 40 jaar moet verdubbel om
steeds die wéreldbevolking te voed.
Soos die meeste lande in Afrika voer
Suid-Afrika nou reeds jaarliks groot
hoeveelhede van belangrike voedsel-
gewasse soos koring in, asook plant-
aardige olies vir menslike gebruik, en
sal daar in die toekoms groot druk
op verhoogde produksie van hierdie
gewasse wees. Die styging in voed-
selproduksie moet egter sonder nega-
tiewe effek op die omgewing bereik
word. Agronome kom te staan voor
die enorme uitdaging om die produk-
sie van die meeste voedsel- en ve-
selgewasse wat deur mens en vee
verbruik en benut word, te midde
van hindernisse soos klimaatsveran-
dering, kwynende watervoorrade en
weerstand teen plaagdoders te ver-
hoog. Die missie van die Departe-
ment Agronomie is dus om te fokus
op die ontwikkeling van tegnologie
vir volhoubare toename in voed-
selproduksie deur relevante navor-
singsprogramme, en die oordrag van

sodanige tegnologie deur onder-
rig, voordragte en publikasies op die
wetenskaplike en meer populére vlak.
Die wyse waarop die Departement in
verskillende dissiplines gestruktureer
is, fasiliteer navorsing, onderrig en

gemeenskapsdiens.

Oorsig

Die Departement se navorsing is
gerig op grondlose produksiestel-
sels; klimaatbeheer in kweekhuise
vir die produksie van groente, kruie
en blomme; volhoubare produksie-
stelsels vir wintergraan-, oliesaad-
en aangeplante weidingsgewasse;
en die bestuur van weerstand teen
onkruiddoders in akkerbougewasse.
Vanweé die klem op volhoubaarheid
word daar in alle navorsingsprojek-
te gestrewe om insette soos water
(kweekhuisproduksie), voedingstow-
we (kweekhuis- en akkerbouproduk-
sie) en plaagdoders (kweekhuis- en
akkerbouproduksie) te minimaliseer,
maar met behoud en verhoging van
produktiwiteit. Bydraers wat navors-
ingsprojekte befonds, sluit die Pro-
(PNS), die
Aartappels

teiennavorsingstigting
Wintergraantrust en

Suid-Afrika in. Verder is daar be-
fondsing en borgskappe in die vorm
van chemiese bemestingstowwe vir
die kweekhuisnavorsingsprojekte
ontvang vanaf Yara Kunsmis, groen-
tesaad vanaf Sakata en Hygrotech
en organiese pes- en siektebeheer-
middels vanaf Agri-Organics. Mon-
santo befonds 'n voortgesette projek
wat die invloed van grondeienskappe
op die werking van glifosaat onder-
soek. Bayer Crop Science ondersteun
‘'n nagraadse student finansieel. Har-
vestPlus befonds 'n gesamentlike pro-
jek tussen die departement en die
Sabanci Universiteit in Turkye. Die
Equalizer implementvervaardiger het
'n skenking van’n minimum bewerking
planter aan die Departement gedoen
wat verseker dat die Departement se
veldproewe tred hou met die nuutste
tegnologie. Dit sal die Departement
se vermoé om sy verpligtinge ten op-
sigte van veldproewe in die streek te
kan nakom, verhoog.

Opleiding in agronomie voorsien stu-
dente van vaardighede vir die volhou-
bare produksie van akkerbou-, wei-
dings-, groente- en kweekhuisgewasse
— vaardighede wat noodsaaklik is vir

innoverende oplossings vir hierdie uit-
dagings. Studente wat Agronomie as
hoofvak volg, kan dit kombineer met
Entomologie, Genetika, Grondkunde,
Landbou-Ekonomie, Plantpatologie of
Veekunde. Studente wat Agronomie
volg, word ook tot'n sekere mate bloot-
gestel aan aspekte van Hortologie deur-
dat sommige van die modules op beide
Agronomie- en Hortologie-studente

gerig is.

In 2015 is wetenskaplike bydraes by die
Gesamentlike Kongres van die Grond-
kunde-, Onkruidwetenskap-, Tuinbou-
wetenskap- en Gewaskundeverenigings
in George gelewer. Prof Andre Agenbag
en prof Andy Cairns (buitengewone
professor tot Desember 2014) is op die
kongres vereer met lewenslange ere-
lidmaatskap van die Suid-Afrikaanse
Gewasproduksie Vereniging. Dr PJ Pie-
terse het Mosambiek besoek om na-
vorsingsprojekte van nagraadse studen-
te te evalueer. Dr Marcellous le Roux
het Sao Paulo in Brasilié besoek om
verslag te doen oor die Suid-Afrikaanse
gedeelte van die HarvestZinc projek en
ook 'n internasionale sink konferensie

bygewoon. Dr Estelle Kempen het in

Prof André Agenbag het in Junie 2015 afgetree
na 29 jaar diens in die Departement (Foto: Dr
Marcellous le Roux)

Desember 2015 haar PhD-graad ont-
vang.

'n Belangrike stap wat die verbintenis
van die Departement met die saad-
bedryf versterk en uitbou, was die
aanstelling in Januarie 2015 van prof
Nick Kotze, die eerste bekleér van
die Agricol Leerstoel in Agronomie,
as departementele voorsitter van die
Departement Agronomie. Verskeie
navorsingsprojekte en befondsings-
geleenthede vanuit die bedryf het al
voortgevloei uit hierdie aanstelling.
Prof André Agenbag het einde Ju-

nie 2015 afgetree na jare lange uit-

Dr Pieter Swanepoel is in 2015 aangestel as nuwe
dosent in die Departement (Foto: Dr Marcellous
le Roux)

muntende diens aan die Universiteit
Stellenbosch en die Departement
Agronomie in die besonder. Die De-
partement het ook 'n dinamiese jong
dosent in die persoon van dr Pieter
Swanepoel aangestel in die pos wat
deur prof Agenbag se aftrede vakant

gelaat is.

Navorsing

In die wintergraan- en oliesaad-
gewassedissiplines is die fokus op die
optimale bemestingvlakke van ko-

ring en kanola. Prof André Agenbag,

dr Marcellous le Roux en dr Pieter
Swanepoel is die hoof projekleiers in
hierdie dissiplines. Subprojekte be-
hels 'n ondersoek om stikstofriglyne
vir kanola te bepaal deur spesifiek
te kyk na die peil en tyd van toedie-
ning. Die data word tans statisties
verwerk, maar vanuit die voorlo-
pige inligting blyk dit dat die stik-
stofpeile vir Wes-Kaapse Mediter-
reense toestande soortgelyk is as
wat vir kanola elders in die wéreld
aanbeveel word. Dié projekte is deur
die Proteiennavorsingstigting (PNS)
befonds. Die rol van sekere belang-
rike mikrobes wat met kanola as-
sosieer word, word tans bestudeer.
Op die lang termyn het dit ten doel
om riglyne neer te |é vir die meer
effektiewe agro-ekologiese bestuur
van kanola in die lig van hulpbronu-
itputting weens kanola se hoé voed-
ingsvereistes vir minerale, veral stik-
stof (N). Daar word spesifiek na die
mikrobiese profiel gekyk in verhou-
ding tot verskeie algemene rotasies
wat in die Swartland toegepas word.
Die identifikasie van spesifieke funk-
dié
wat verband hou met N-minerali-

sionele mikrobe-groepe, veral

sering vir plantgebruik, word onder-
neem. Daar is tans geen definitiewe
data beskikbaar wat die opbrengs-
reaksies van kanola direk met die
teenwoordigheid van spesifieke mi-
krobes korreleer nie. Subprojekte
wat afgehandel is, het behels die
stikstofverbruiksdoeltreffendheid
van  verskillende  stikstofbronne
op koring in 'n projek wat op die
Langgewens- en Roodebloem-proef-
plase uitgevoer is en 'n ondersoek
na die invloed van hoé soutvlakke op
die ontkieming en groei van koring.
Die resultate van die stikstofstudie
is tans besig om statisties ontleed
te word en geen gevolgtrekking kan
nog gemaak word nie. In samewerk-
ing met die Departement Landbou:
Wes-Kaap is 'n ondersoek gedoen na
die impak van verskillende grond-
bewerkingsaksies wat eenmalig in
'n bewaringsboerderystelsel toege-
pas word. Ondersoeke na die effek
van rankbestuur op hopsproduksie
deur die chemiese snoei van lote
tot 'n hoogte van 0.4 m gedurende
die aktiewe groeifase (middel No-
vember) te vergelyk met 'n laat snoei

tot 'n hoogte van 1.0 m gedurende

keélformasie (middel Januarie) is af-
gehandel. Daar is gevind dat vroeé
snoei van lote nie net meer omge-
wingsvriendelik is nie maar ook eko-
nomiese voordele inhou. In 'n voort-
gesette subprojek word die effek van
biofortifikasie van koring met sink-
bevattende bemestingstowwe wat
as blaarbespuitings toegedien word,
op die sinkinhoud van koringkorrels
ondersoek. Die koringkorrels is na 'n
laboratorium in Turkye gestuur vir
ontleding en die resultate is tans nog

nie beskikbaar nie.

Koring en kanola in die Overberg (Foto: Dr PJ Pieterse)

Verskeie agronomiese projekte word
ook buite Suid-Afrika uitgevoer deur
buitelandse nagraadse studente. In
Mosambiek word 'n PhD-studie uit-
gevoer om die effek van die beskik-
baarheid van grondwater en die fre-
kwensie van oes op die blaarproduk-
sie van twee inheemse Amaranthus-
spesies tydens die warm en die koel
seisoen te ondersoek. Die Ama-
ranthus-spesies is belangrike ge-
harde plante wat voedsame voed-
sel aan mense in landelike gebiede
kan verskaf in droé tye wanneer an-
der groentegewasse nie 'n opbrengs
kan produseer nie. 'n Ander PhD-stu-

die, ook in Mosambiek, ondersoek
die bemestingsvereistes van oranje-
kleurige patats, asook die -effek-
tiwiteit daarvan om die patats saam
met peulplante soos grondbone en
sojabone te verbou. Oranjekleurige
patats is 'n baie belangrike bron van
betakaroteen, wat kan help met die
opheffing van vitamiene A-tekorte,
wat op groot skaal in landelike ge-
biede voorkom. In Nigerié onder-
soek 'n PhD-student die invloed van
stikstofbemesting en gewasrotasies
op die oesopbrengs en kwaliteit van
sesamsaad. Sesamsaadverbouing in
Nigerié word gekortwiek deur die
hoé voorkoms van swamme wat afla-
toksien afskei en so die kwaliteit ver-
laag.

In die dissipline van onkruidweten-
skap is die hoof fokus op onkruid-
doderweerstand in onkruide en die
bestuur daarvan. Saad- en plant-
monsters wat ontvang is vanaf plase
waar onkruiddoders se werking on-
toereikend was, is vir weerstand teen
Die effek-
tiwiteit van 'n nuut vrygestelde gras

onkruiddoders getoets.

onkruiddoder, flukarbason-natrium

Kanola en skape in die Swartland (Foto: Dr PJ
Pieterse)

(Everest®), op wildehawer onder veld-
toestande is 'n projek wat afgehandel
is en daar is gevind dat die onkruid-
doder wildehawer effektief beheer,
maar dat daar alreeds duidelike te-
kens van onkruiddoderweerstand
teen die middel teenwoordig is. Die
invloed van sekere grondeienskappe
op die effektiwiteit van glifosaat is
ook 'n projek wat in 2015 afgehan-
del is. Die resultate is tans vertrou-
lik en mag nog nie bekend gemaak
word nie. 'n Voortgesette projek
ondersoek die effek van omgewings-
toestande en grootte van onkruide
op die effektiwiteit van glufosinaat
ammonium. Dit blyk dat koeler tem-
perature voordelig is vir die werking
van glufosinaat ammonium, maar

dat grootte van die onkruid nie so

Vlas is ‘n kleiner gewas wat belofte toon in die winterreénstreek (Foto: Dr PJ Pieterse)

‘'n belangrike rol speel nie. In’'n PhD-
studie wat in Zimbabwe uitgevoer
word, word die negatiewe effek wat
dekgewasse soos weidingsgewasse op
die ontkieming en groei van twee be-
langrike plaaslike onkruide het, onder-
soek. Die gebruik van geintegreerde
onkruidbestuursmetodes is veral be-
langrik in landelike gebiede waar

chemiese onkruiddoders meestal
onbekostigbaar is en mannekrag vir

onkruidbeheer skaars is.

In die dissipline van intensiewe

plantproduksiestelsels is die na-

vorsingsklem op die verbetering van

hulpbronbenutting. Dit sluit in die ef-
fektiewe gebruik van water, kunsmis
en energie, asook die effek hiervan
op die ekonomiese volhoubaarheid
van tegnologies gevorderde produk-
siemetodes. Navorsing word steeds
gedoen vir Aartappels Suid-Afrika
op die knolkwaliteit en siekteweer-
stand van knolle tydens opberging
en die effek van kalsiumbemesting
en klimaat hierop. Navorsing word
ook tans onderneem om die water-
en voedingstofbenutting van ver-
skeie kweekhuisgewasse te onder-
soek om verbetering van die toedien-
ingsdoeltreffendheid van water en

Studente besoek ‘n melkery tydens die vierdejaar
Agronomie-toer (Foto: Dr PJ Pieterse)

bemesting, sowel as die hergebruik

van gedreineerde voedingsoplos-
sings, moontlik te maak. Alternatiewe
bronne van bemesting word ook vir
die grondlose produksie van gewasse
ondersoek. Die Departement is saam
met navorsers van die Akwakultuur-
afdeling betrokke by akwaponika-
projekte wat op Welgevallen-proef-
plaas bedryf word. Die hoofdoel van
hierdie projekte is om gewasvoeding
in hierdie sisteme te verbeter ten
einde ekonomiese volhoubaarheid
te verhoog. As deel van’'n MSc-studie
word die effek van ligkwantiteit en
liggehalte op die groei en produksie
van groentesaailinge ondersoek deur
gebruik te maak van verskillende
foto-selektiewe skadunette en LED-

ligte.

Agronomie-studente besoek ‘n aarbei-verbouing-
stelsel tydens ’n praktiese uitstappie (Foto: Dr
Estelle Kempen)

Sosiale I mpak

Die Departement is nou betrokke by
die bedryf en die algemene gemeen-
skap. Lede van die Departement is
betrokke by die volgende instellings:
die Proteiennavorsingstigting (prof
André Agenbag, dr PJ Pieterse), die
Wintergraantrust (prof André Agen-
bag), die Nasionale Kleingraan Kulti-
var Evalueringstaakgroep (prof André
Agenbag), die Kanola Beplannings-
taakgroep (prof André Agenbag),
die Kanola Werkgroep (prof André
Agenbag, dr Pieter Swanepoel), die
LNR Kleingraan Instituut Navorsings-
werkgroep (prof André Agenbag), die
Herbicide Resistance Action Com-
mittee (dr PJ Pieterse), die Suider-
Afrikaanse Vereniging vir Onkruid-

wetenskap (dr PJ Pieterse), Aartap-

Agronomie studente besoek ‘n groenrissie-produk-
siestelsel tydens ‘n praktiese uitstappie (Foto: Dr
Estelle Kempen)

Agronomie-studente tydens ‘n praktiese besoek
aan ’‘n aartappelpakstoor in die Koue Bokkeveld
(Foto: Dr PJ Pieterse)

pels Suid-Afrika (dr Estelle Kempen),
die Weidingsvereniging van Suide-
like Afrika (dr Pieter Swanpoel), en

MelkSA se suidelike en oostelike

kusstreek konsortium vir navorsing
in suiwel (dr Pieter Swanepoel). Daar
is ook vennootskappe met die LNR
(Kleingraan Instituut, Bethlehem en
Stellenbosch)
en die Wes-Kaapse Departement van

Infruitec-Nietvoorbij,

Landbou.

Die Departement is betrokke by ver-
skeie projekte vir tegnologie-oordrag
en die ondersteuning van plaas-
like produsente en die gemeenskap
as geheel. Dit behels lesings by die
Roodebloem Voorplant-inligtings-
dag en die Langgewens “SKOG” dag
om inligting aangaande die bemes-
ting van gewasse aan kommersiéle
en ontwikkelende boere oor te dra.
Onkruidmonsters wat deur lede van
die landboubedryf voorgelé word,
word gereeld vir weerstand teen
onkruiddoders getoets. Verskeie kul-
tivarevaluerings en ander proewe
word deurlopend vir saad-, land-
bouchemiese en ander landboumaat-

skappye gedoen. Dit omvat proewe

by die proefplaas en op ander plekke
in die streek. Die personeel verskaf
ook gereeld (gratis) leiding aan pro-
dusente, asook aan plaaslike leerders
wat betrokke is by projekte soos die
Eskom Ekspo vir Jong Wetenskap-
likes.

Uitreike na die gemeenskap behels
ondersteuning aan 'n projek om land-
bouopleiding aan gehoorgestremde
persone te verskaf en ondersteuning
aan huistuinprojekte wat groente-
produksie aanpak. Die nagraadse
studente van die Departement het 'n
beweging genaamd DVG (Develop-
ing Vegetable Gardens) tot stand
gebring wat ook betrokke is by ge-
meenskapsuitreike.

ASNAPP (Agribusiness in Sustain-
able Natural African Plant Prod-
ucts), 'n geregistreerde NRO, strewe
in samewerking met die Departe-
ment Agronomie daarna om sukses-
volle Afrika-landboubesighede in die
tuinbousektor in verskeie Afrikalande

Studente span uit tydens die vierdejaar Agrono-
mie-toer (Foto: Dr PJ Pieterse)

tot stand te bring en te ontwikkel.
Tans bevorder ASNAPP kweekhuis-
en oopgrond-groenteverbouing in
landelike gebiede in Zambié asook
in lande in Suidelike Afrika. ASNAPP
bou die kapasiteit van kleinskaal-
boere/kweekhuisprodusente, voor-
sien opleiding en mentorskap vir
mense betrokke by die projekte, en
bewerkstellig ook kontak met plaas-
like en kleinhandelmarkte in die
gebied waar die produsente hulle

produkte kan bemark.

Prof TN Kotze (Voorsitter; Aangeplante Weidings)

Dr PJ Pieterse (Onkruidwetenskap, Weidingkunde)

Dr PA Swanepoel (Aangeplante Weidings, Grondkwaliteit,

ASNAPP

Dr NJJ Combrink (Kweekhuisverbouing en Hidroponiese Mnr E Jefthas (Besturende Direkteur Suider-Afrika)
Voedingsoplossings) Me M Daniels (Tuinboukundige)
Prof MB Hardy (Koelweergewasse, Wisselbou) Me C Mezichel (Kantooradministrateur)

Dr J Labuschagne (Aangeplante Weidings, Koelweergewasse) Mnr T Dees (Kweekhuisbestuurder)
Prof CF Reinhardt (Onkruidwetenskap) Mnr A Arendse (Kwekerybestuurder)
Me T Lakey (Tegniese Assistent)

Me Z Campbell (Kantoorbestuurder)

Dr Marcellous le Roux (Bemestingsvereistes van Kanola)
Me R Peters (Sekretaresse)

Mnr RL Oosthuizen (Senior Tegnikus)

Mnr MF la Grange (Tegniese Bestuurder) KONTAKBESONDERHEDE

Me L Berner#, mnr FD Casper*, mnr S de Vries#, mnr J Goosen,

#Tydelike personeel uit buitefondse betaal

Inleiding

Departementele visie

“Om ’'n wéreldsentrum van uitnemend-
heid vir onderrig, navorsing en tegnolo-
gie-oordrag in die veld van die bewaring
van natuurlike hulpbronne te wees.”

Departementele missie

“Om onderrig, navorsing en tegnologie-
oordrag in ekologie, bewaring en die
bestuur van gebruikte landskappe en
hulle omgewings te onderneem.”

Bewaringsekologie en Entomologie

bring 'n aansienlike hoeveelheid onder-

rig en navorsing in die vinnig groeiende
en belangrike vakgebied van die bewa-
ring van gebruikte landskappe, en hulle
omgewings, bymekaar. Die kundigheid
wissel vanaf geintegreerde plaagbe-
stuur, bewaring van natuurlike gemeen-
skappe en die bestuur van lewendige
hulpbronne tot beleidsformulering vir
bewaring en tegnologie-oordrag, om ’'n
vooruitstrewende, dinamiese departe-
ment met 'n onmiskenbare landbou- en
bosbou-adres te ontwikkel. Dié doelwit
dra by tot die tegemoetkoming van die

wéreld se behoefte aan opgeleide per-

Ekologiese navorsing in die Theewaterskloofvallei onderste palmiet vleiland (Foto: Mnr Byron-Mahieu

van der Linde)

soneel en navorsingsbevindinge in die

gebied van bewaringsproduksie.

Oorsig

Die navorsingsfokus val binne twee

oorvleuelende velde: gebiedswye
plaagbestuur en bewaringsbiologie. Die
gebruik van entomopatogeniese (‘in-
sekvretende’) nematodes vir die beheer
van belangrike insekplae het heelwat
aandag ontvang. Hierdie navorsing val
saam met die gebruik van parasitoiede
en liewenheersbesies, sowel as die

vrylating van steriele insekte, om ver-

skeie plae te beheer op maniere wat
nie 'n invloed op die omgewing het
nie. Hierdie navorsing oor plaagbeheer
komplementeer dié oor insekfisiologie,
wat inbreuk gemaak het om die swak
aspekte van peste uit 'n beheeroogpunt
te verstaan, wat 'n nuwe benadering tot
plaagbeheer verskaf.

Die bewaringswerk in die Departement
het breé implikasies vir 'n groot verskei-
denheid kwessies, vanaf die volhou-
bare oes van rooibostee en ekologiese
restourasie tot die impak van indringer
uitheemse plante. 'n Multidissiplinére
span onderneem navorsing oor ver-

Bewaringsekologie en Entomologie is in ‘n kodperatiewe program met Argentinié betrokke waarin naalde-
kokers vir die evaluering van varswater-welstand gebruik word (Foto: Prof MJ Samways)

Gasspreker prof P Crous (links), en prof K Esler (DH)
(regs), tydens die 2015 Departementele Navor-
singsdag (Foto: Verskaf)

skeie aspekte van kommersieel
suksesvolle fynbosplantspesies en
hulle bestuur onder beide wilde toe-
stande and verbouing. Hierdie onder-
soeke word deur boere gelei. Studies
fokus ook op die verkryging van insig
in die wedersydse verwantskap tus-
sen swamme, plante en myte, asook
sekere insekte, en tussen parasiete en
gashere (ekto- en endoparasiete en
knaagdiere). Ander werk sluit in die
ekologie van 'n verskeidenheid groot
vertebrate, om insig te kry oor hoe om
hulle bevolkingsvlakke op die huidige
vlakke te onderhou, en die ontwikke-
ling van landskappe vir die toekoms,
veral in die konteks van bosplanta-
sies en die produksie van sagtevrugte.
Nuwe benaderinge wat nie net tot

die Suid-Afrikaanse Biodiversiteit en

Nagraadse studente en personeel wys vir die
Graad R-klas van Simond Privaatskool die entomo-
logie afdeling van die Departement (Foto: Verskaf)

Strategiese Aksieplan bygedra het nie,
maar ook tot die internasionale Aichi-
doelwitte vir die bewaring van biodi-
versiteit, is ook gevind. Laastens het
verskeie projekte die ruimte tussen
tradisionele, toegepaste entomologie
en bewaringsekologie goed gevul, in-
sluitend die Honeybee Forage Pro-
ject, 'n indringerwespe-projek, en die
Papegaaiberg Insekdiversiteitsprojek
wat deur Distell geborg is.

Navorsing

Landbou-landskappe bied geleent-
hede om bewaring in produksie-akti-
witeite te integreer, soos in natuurlike
plaagbeheer, volhoubare oes en orga-
niese boerdery. Die Departement het
ook besluitnemers bygestaan oor hoe

om bewaringsaktiwiteite strategies te
implementeer, wat ingesluit het be-
trokkenheid by die Robbeneiland-na-

vorsingsadviesgroep.

Nadelige antropogeniese verande-
ringe het 'n geweldige impak op hoe
spesies met hul abiotiese omgewing
in wisselwerking tree, sowel as op die
dienste wat deur hierdie ekosisteme
voorsien word. Voortgesette navor-
sing het ook nuwe insigte in ekosis-
teemstrukture, -funksies en -prosesse
verskaf wat restourasie-aktiwiteite in
hierdie sensitiewe ekosisteme sal ver-
beter. Met die verlies van biodiver-
siteit en die agteruitgang van ekosis-
teemdienste is daar toenemende druk
vir die verbetering van die ontwerp en
bestuur van landskappe om toestande
vir invertebrate te verbeter. Aktiwitei-
te het gefokus op die verwydering van
uitheemse plantegroei; die bewaring
van bestuiwers in die fynbos; die be-
waring van invertebrate in die grasveld-
bioom; die ontwikkeling van nuwe mo-
niteringsmetodes en organiese boer-
dery; en die verbetering van monite-
ringsmetodes om die sukses van bewa-

ringsaksies te bepaal.

Die vertebraat-bewaringsprojekte stel
bestuursplanne op vir Regeringsde-
partemente van die natuur en ander
Die
projekte strek vanaf algemene ekolo-

relevante wildbewaringsliggame.

gie, fisiologie en gedrag tot sake ra-
kende konflik tussen mens en wild, in-
sluitende die krokodil, verskeie wilds-
bokke, renosters, olifante en buffels.
Die Malawi-navorsingsprogram behels
die monitering en bestuur van die im-
pak van soogdier-hervestiging en voor-
sien opleiding en uitbreiding tussen die
Universiteit Stellenbosch en die Univer-
siteit van Malawi en Afrika Parke Ma-
jete Wildreservaat.

Die lewe het die planeet deur netwerke
verower. Voortgesette navorsing oor
plantpatogene, herbivore en bestui-
wingstelsels verskaf bewyse van hoe
verregaande menslike aktiwiteite natu-
urlike simbiotiese interaksies ontwrig.
Die eerste volgordebepaling van ge-
nome van swamme wat inheems is aan
die Kaapse Floristiese Streek is voltooi
om met ekologiese ondersoeke te help.
Deur te fokus op die effekte van habi-
tattransformasie op die diversiteit van
parasiete en van spesiesamestellings op
knaagdiere en insektivore het die na-

vorsingsgroep oor parasiet-ekologie en
-evolusie noemenswaardig gegroei, met
twee PhD-studente en een Magister-
student wat hulle studies op parasitiese
myte, bosluise en vlooie onderskeidelik
voltooi het.

(GPB)
beoog om gebiedswye plaagbestuur

Geintegreerde  plaagbestuur
in sagtevrugte, sitrus en wyndruiwe
te integreer. Hierdie multidissiplinére
benadering gebruik basiese navorsing,
plaagidentifikasie,

S00S gevorderde

molekulére metodes, populasiedina-
mika, insekfisiologie en ekologie, en
populasiemonitering, sowel as toege-
paste navorsing. Die GPB-afdeling het
‘'n bydrae vanaf die US se Strategiese
Fonds verkry om die Welgevallen-in-
sekfasiliteit sentraal binne 'n GPB-na-
vorsingsinisiatief onder die leierskap
van Entomologie (Bewaringsekologie
en Entomologie) te posisioneer, met die
samewerking van ander departemente
en belanghebbers in die bedryf. Hier-
die inisiatief sal die voorste eenheid vir
GPB-navorsing in Suid-Afrika en Afrika
word en sal aktiewe deelname van die
vrugtebedrywe en belanghebbers in
GPB-navorsing vir kapasiteitsontwikke-
ling vereis; ‘'n ondersteuningsdiens aan
die bedryf verskaf; en voorpunttegnolo-

gie vir gewasbeskerming ontwikkel wat
omgewings- en landbouvolhoubaarheid
direk sal verhoog. Nuwe benaderings
tot insekbewaring is gesmee, insluitend
die ontwikkeling van 'n nuwe, algehele
strategie wat in 'n belangrike voorleg-
ging oor die toekomsbeskerming van in-
sekdiversiteit opgesom is.

Daar is toenemende belangstelling in
interaksies tussen temperatuur en die
beskikbaarheid van water op insekte.
Dit volg grootliks op die toenemende
besorgdheid oor die effek van klimaats-
verandering op biodiversiteit, indringer-
spesies, die uitbreek van plae en ver-
anderinge in siekteverspreiding en oor-
dragrisiko onder diere. Navorsing in toe-
gepaste fisiologiese ekologie strek oor
‘'n reeks ineengeskakelde onderwerpe
van biologiese en fisiologiese belang.
Hierdie werk ondersoek skakels tussen
fisiologiese prosesse, diere-ekologie en
evolusie in aardomgewings, en fokus op
'n reeks organismes van landbou-, evo-
lusionére en mediese belang.

Sosiale Impak

Departementele inisiatiewe sluit in
die besoek van skole om die noue
verband tussen ’'n gesonde omge-

Blouwildebees en sebra wei in natuurlike grasveld wat ook deel vorm van die ekologiese netwerk in die
noorde van KwaZulu-Natal (Foto: Dr Lize Joubert-van der Merwe)

wing en menslike welsyn aan skool-
leerders te demonstreer. Die Departe-
ment tree as gasheer op by die jaar-
likse SANBI Biodiversiteitsuitstalling
en bied ondersteuning aan 'n uiteen-
lopende groep leerders van plaas-
like skole om sodoende geleentheid
te skep vir personeel en studente om
aspekte van die Departement aan po-
tensiéle studente bekend te stel. Voor-
graadse en nagraadse studente word
ondersteun om kapasiteit te bou in ge-
meenskapsinteraksie en navorsing wat
deur boere gelei word, terwyl hulle
praktiese

navorsingsvrae aanspreek

om nagraadse kwalifikasies te bekom.

Die Departement skakel ook met ander
rolspelers, soos die burgerlike samele-
wing en NRO’s, om kennisoordrag tus-
sen die Universiteit en diegene met in-
heemse kennis oor die ekologie van die
streek uit te brei, asook oor aanpassing
by versteurings, die wyse gebruik van
natuurlike hulpbronne en volhoubare
landbou. Laastens het die Majete
wildsnavorsingsprogram afgeskop
met 'n noodsaaklike opvoedkundige
program vir skole in Malawi. Hierdie
program word ondersteun deur die
Earthwatch Institute (www.

earthwatch.org).

Binne die kwekery (Foto: Mnr Cori Ham)

Inleiding

Die primére doel van die Departe-
ment Bos- en Houtkunde (DBHK)
is om kennis in die veld van bos- en
houtkunde te verbreed deur beide
basiese en toegepaste navorsing te
doen, onderrig op voor- en nagraadse
vlak te verskaf, en om die breé Suid-Af-
rikaanse gemeenskap met hierdie
vaardighede te dien. Deur die jare het

die Departement in statuur gegroei

en word dit tans internasionaal erken.
Die DBHK verleen onderrig en ontwik-
kelingsdienste, en doen navorsing vir
'n volledige spektrum van plaaslike en
internasionale belanghebbendes. Be-
langhebbendes sluit in die Suid-Afri-
kaanse sowel as internasionale kom-
mersiéle bosbousektor, die regering
en ander openbare bosbou-instansies,
nie-regeringsorganisasies (NRQO’s) en
die breé gemeenskap. Die DBHK be-
staan uit 'n klein maar toegewyde

groep dosente en navorsers wat
ondersteun word deur kundige en
ervare tegniese en administratiewe
personeel. Die DBHK se uniekheid is
gesetel in die feit dat dit die enigste
tersiére onderriginstelling in Suid-Afri-
ka is met programme in beide Bos- en
Natuurlike Hulpbron-wetenskappe en
Houtprodukkunde, op die BSc-, MSc-
en PhD-vlak. Die aanwesigheid van
hierdie twee dissiplines onder een dak
maak dit vir die DBHK moontlik om
die hele bosbouwaardeketting aan te
spreek, vanaf vestiging deur boskul-
tuur, bosbestuur, bosontginning en
vervoer, tot sekondére verwerking,
houtprodukte, meubelvervaardiging,
vesel vir pulp- en papiervervaardiging

en bio-energie.

Oorsig

'n Belangrike hoogtepunt vir die Depar-
tement in 2015 was sy deelname en be-
trokkenheid in die reéling van die XIVde
World Forestry Congress, waarvoor
die Republiek van Suid-Afrika gasheer
was in Durban. Die kongres — die eerste
wat in Afrika gehou is — het mense van
alle lande, streke en sektore ingesluit,
hetsy hulle betrokke was by regeringsin-

stansies, NRO’s, privaat maatskappye,
wetenskaplike of professionele liggame,
bosbouverenigings, of selfs net 'n per-
soonlike belangstelling gehad het om
dit by te woon. Die breé deelname in en
inklusiewe bespreking van bosboukwes-
sies het daartoe bygedra dat hulle deel
word van die hoofstroom in globale
agendas m.b.t. volhoubare ontwikke-
ling en ook tot die bou van nuwe ven-
nootskappe. Die belangrikste uitvloei-
sels van die kongres is saamgevat in wat
bekend staan as The Durban Declara-
tion, wat ’'n visie daarstel vir bosse en
bosbou om by te dra tot die bereiking
van die 2030 Agenda vir Volhoubare
Ontwikkeling en 'n volhoubare toekoms
tot 2050 en daarna.

Die Departement het ook verskeie
werkswinkels met internasionale deel-
name aangebied wat belangrike onder-
werpe soos klimaatsverandering be-
handel het. 'n Hoogtepunt hier was
die Droéland Bosbousimposium wat
deur die Departement onder die vaan-
del van IUFRO eenheid 1.02.05 en die
Universiteit Stellenbosch aangebied is.
Die simposium is deur 100 afgevaar-
digdes bygewoon en het 'n veldbesoek
ingesluit na eksperimente wat spesies

en groeiplekke koppel, en ‘'n na-kon-
ferensie toer na die aanplantings van
bloekomspesies in sub-humiede streke,
die Sandwoud en droé Bosveld van die
Zoeloelandse binneland. Internasio-
nale skakeling en uitgebreide samewer-
king met vennote in Brasilié, Finland,
Swede, Kanada, Duitsland, Italié, Aus-
tralié en die VSA is ook in stand ge-
hou. In September 2015 is 'n verteen-
woordiger van die DBHK genooi om ’n
werkswinkel van die Food and Agricul-
tural Organization oor “Revitalizing
forest training centres in the SADC
region for green employment” by te
woon. Die verlangde resultaat van hier-

die werkswinkel was die formulering van

Afgevaardigdes by die Droéland Bosbousimposium wat in Maart 2015 in Stellenbosch gehou is (Foto: Mnr

Anton Jordaan).

kapasiteitsbouprogramme om bosbou-
opleidingsinstellings in die SAOG-streek
te versterk, met ‘'n besondere fokus op
arbeidsbehoeftes en die ontwikkelings
van werkers se vaardighede in die bos-
en houtbedryf. Dr David Drew het by
die Departement aangesluit om die va-
kante pos in bosbestuur te vul en fokus
in die besonder op bosinventarisasie en

groei- en opbrengskunde.

NCZUOTSWZQ
Navorsingswerk by die DBHK word

onderskei deur 'n gesonde mengsel
van basiese en toegepaste navorsing.

Die vyf navorsingsrigtings is: (i) Presi-

siebosbou, (ii) Geintegreerde Landge-
bruiksbestuur, (iii) Biomassa en Bio-
brandstofproduksie, (iv) Houtgehalte
van Boom tot Produk en (v) Klimaats-
verandering. Presisiebosbou verskaf
bykomende en voldoende gehalte-in-
ligting oor bosse en die vervaardig-
ing van houtprodukte. Dit fasiliteer
beplanning, liggingspesifieke bosbe-
stuursaktiwiteite en handelings om die
kwaliteit en gebruik van houtprodukte
te verbeter, afvalstowwe te verminder
en winste te verhoog. Presisiebosbou
maak gebruik van verskeie sleutelteg-
nologie€é, soos geografiese posisiebe-
paling, geografiese inligtingstelsels en
afstandswaarneming. Die Bestuursini-
siatief vir Geintegreerde Landgebruik,
of "Green Landscapes”, is 'n konsep
wat verskillende strategieé en ekono-
miese eise binne dieselfde streek ruim-
telik integreer en alle soorte landge-
bruike insluit. In hierdie konteks speel
dit 'n kardinale rol in Afrika omdat nie
net een nie, maar 'n verskeidenheid
bestuursopsies potensieel op elke indi-
viduele stuk grond toepaslik kan wees.
Elke opsie word deur 'n opeenvolging
van spesifieke bestuursaktiwiteite ge-
karakteriseer, en die uiteindelike doel-

wit is om 'n optimale kombinasie van
bestuursopsies vir die landskap as ’'n
geheel te identifiseer. Hierdie vorm
van aanpasbare bestuur verskaf ’n
gepaste basis vir die ontwerp van be-
boste landskappe. Die inisiatief ra-
kende Biomassa- en Biobrandstofpro-
duksie, of Krag-SA, het ten doel om al
die nodige inligting te verskaf oor bio-
massa en biobrandstofproduksie in 'n
Suid-Afrikaanse en Afrika-konteks. Dit
dek die toegevoegde waarde van die
produksieketting, vanaf die plant tot
die biomassa- en biobrandstofproduk.
Hierdie proses behels 'n breé reeks
kundigheid, van afstandswaarneming,
opstandbestuur vir biomassa produk-
sie in plantasies, agrobosse, ontginning
en vervoer, prosesseringstegnologie en
grondstofkwaliteit, tot die ekologiese
implikasies op die plaaslike en globale
vlak sowel as die sosio-ekonomiese im-
plikasies van die produksie van bio-en-
ergie. Houtgehalte is 'n belangrike as-
pek van die toegevoegde waardeketting
van houtverwerking. Die optimering en
effektiewe bestuur van die toegevoeg-
de waardeketting en sy afsonderlike
skakels is slegs moontlik met grondige
kennis van die faktore wat tydens

Boomkweek-eksperimente (Foto: Me Hannél Ham)

boomgroei, ontginning, berging, dro-
ging en veelvoudige verwerkingstappe
‘'n invloed op houteienskappe uitoefen.
‘'n Holistiese benadering is noodsaak-
lik — een wat modellering, simulasie
en nuwe metodes vir die bepaling
van houtgehalte en die toetsing van
produkprestasie insluit, met die doel
om houtgehalte dwarsdeur die toe-
gevoegde waardeketting van houtver-
werking te verstaan en te optimeer.
Met die byvoeging van konvensionele
boomveredeling as 'n fokusgebied is
die Departement nou in staat om hout-
gehalte dwarsdeur die lewensiklus te
monitor, vanaf die boom tot die hout-
produk. Om hierdie interdissiplinére
navorsingsterreine doeltreffend te dek,
fokus elke personeellid op sy/haar spe-

sifieke dissipline, maar neem ook deel
in gesamentlike projekte binne die
DBHK.

Me Hannél Ham fokus op bos-ekologie,
bosontwikkeling (gemeenskapsbosbou
en agrobosbou), boomveredeling en
kwekerypraktyke. Haar projekte be-
hels die voortplanting van bosspesies,
lewensvatbaarheidstoetse vir inter-
spesie-hibridisering, en 'n ondersoek
na die beperkings op hibridisasie van

Pinus radiata.

Dr Ben du Toit het in 2015 hoofsaak-
lik gefokus op voedingstofdinamika en
boomvoeding. Die opname van voe-
dingstowwe, die ontwikkeling van
blaaroppervlakke en die groeireaksie
van subtropiese Eucalyptus-opstande
is gemonitor waar daar beheerd-vry-
stellende kunsmis toegedien is, en
waar hout as-residu in die teenwoor-
digheid van ander misstowwe toege-
dien is. Die boskultuurgroep se onder-
soek van die reaksie op midrotasie-be-
mesting in Pinus radiata-opstande
gaan voort. Dr du Toit, mnr Malherbe
en medewerkers het ook gewerk op
‘'n navorsingsprojek getiteld ‘Koolstof-

sekwestrasie en ekosisteemdienste

in natuurlike en aangeplante bosse”,
waarvan een van die doelwitte is om
'n eenvoudige instrument te ontwik-
kel wat gebruik kan word om koolstof-
sekwestrasie in bo- en ondergrondse
biomassa te bereken, asook in die
bosvloer en in die gronde van die ver-
naamste plantasiegenera. Die onder-
soek na die effek van herhaalde gebruik
van voorgeskrewe brand onder denne
is voortgesit. Die fokus hiervan is onder
andere om te bepaal hoe om die brand-
bare brandstoflading op die bosvloer te
verminder en die effek daarvan op die
voedingstofdinamika in die stelsel.

Die bosbestuurafdeling het gefokus op
CT-skandering van hout, bosgroeisi-
mulasie onder klimaatsverandering en
die evaluering van droogtebestande

boomspesies om armoede in Suid-Afri-

ka se droé streke te verlig. Prof Seifert
het gewerk op die opsporing van die
effekte van antropogeniese boshabitat-
verandering op die diversiteit van en
patogeenvoorkoms onder vlermuise,
en die effek van brandskade op die oor-
lewing en groei van inheemse en kom-
mersiéle bome in Suid-Afrika.

Op die gebied van bosbestuur onder-
soek mnr Cori Ham aspekte soos bos-
boufinansies en die ontwikkeling van
ondernemings. Projekte sluit in die For-
estry Enterprise Simulator (ForEnt-
Sim) projek: Die doel hiervan is die
ontwikkeling van ’'n instrument om die
uitvoerbaarheid en winsgewendheid
van bosondernemings en die doel-
treffendheid van waardekettings deur
waardeketting-simulasie te toets. Die
ontwikkeling van ondernemingsriglyne

Studente op 'n studietoer na Limpopo provinsie het die hoogste aangeplante bloekom ter wéreld in die
Woodbush-plantasie besoek (links); die grootste kremetart in SA te Sagole (middel); en ‘n E. cloeziana-
opstand (regs) by die Entabeni-plantasie. (Foto’s: Dr Ben du Toit).

vir die Departement van Omgewing-
sake, deur die “Projek vir Natuurlike
Hulpbronbestuur en Waardetoevoeg-
ende Bedrywe”, is gerig op die ontwik-
keling van 'n stelsel wat die potensiéle
sukses van nuwe ondernemings kan
evalueer, of leiding kan verskaf oor die
belegging van kapitaal in sulke bedry-
we. Verder het mnr Ham gekyk na die
uitvoerbaarheidsondersoek van en rig-
lyne vir die “indringerplant-biomassa

tot bio-energie waardeketting”.

Dr Pierre Ackerman het voortgegaan
met sy navorsing oor die optimering
van die houtverskaffings- en voorsien-
ingskettings — van stomp tot meul —
vir die Suid-Afrikaanse bosboubedryf.
Projekte omvat die modellering van
vragvervoerspoed van beide primére
en sekondére rondehout, die evalue-
ring van die logistieke voorsieningsket-
ting en stelsels vir bio-energie hout-
inoesting, die gebruik van aanboord-
rekenaarstelsels om gemeganiseerde
houtinoesting te optimeer, en produk-

Derdejaar houtinoestingspraktikum in die Tweefontein-bos (Foto: Mnr Cori Ham)

tiwiteitstudies vir die gemeganiseerde
houtinoesting van Eucalyptus-pulp-
houtopstande. Baanbrekersnavorsing
oor die uitwerking van gemegani-
seerde sny-na-lengte oesstelsels op
spaanderkwaliteit, -suiwerheid en ve-
selverlies in hardehout pulp het ver-
basende resultate gelewer en het die
Suid-Afrikaanse pulp- en papierbe-
dryf se benadering tot houtverkry-
ging verander. Dr Ackerman neem ook
die leiding in die ontwikkeling van 'n
landswye poging om produktiwiteit
te verhoog deur die ontwikkeling van
‘n toonaangewende tyd- en produk-
tiwiteitsprotokol. Hy is 'n aktiewe lid
van die Europese Unie COST Action FP
0902 wat te doen het met die “Ontwik-
keling en Harmonisering van Nuwe
Waar-

deringprosedures vir Volhoubare Plan-

Operasionele Navorsing en
tasie Biomassa Voorsiening” en het die
leiding geneem binne hierdie groep in
die ontwikkeling van 'n internasionale
ooreengekome besigheidsprotokol vir
prysbepaling. Sedert 2014 is hy lid van
die Cost Action FP1303, EuroCoppice.

Mnr Anton Kunneke is verantwoordelik
vir tegniese wetenskaplike ondersteun-

ing aan doserende personeel in die
Departement, maar doen ook navor-
sing op die gebied van bosbou-inlig-
tingstelsels met projekte oor afstands-
waarneming en ruimtelike oplossings.
Spesifieke projekte waaraan tans ge-
werk word, sluit in hiperspektrale waar-
neming in Pinus radiata-opstande en
landelike LiDAR-skandering vir invent-
arisasie in bose en plantasies. Die ge-
bruik van hommeltuie (drones) vir in-
ventarisasie word steeds ondersoek
aangesien die tegnologie tans baie ter-
saaklik is.

In die houtkunde-afdeling het dr Brand
Wessels gekyk na primére houtver-
werking, met studies oor die nie-ver-
nietigende toetsing van hout, voorspel-
ling van houtgehalte, saagmeulver-
werking, en die effek van boskultuur
op meganiese houteienskappe. Projek-
te omvat die effek van plantdigtheid op
die buigeienskappe van jong SA den-
nehout, houteienskappe van droogte-
bestande Eucalyptus-spesies, die voor-
spelling van die meganiese eienskappe
van jong P. patula planke vanaf
staande boomdata, ‘n ondersoek na
die variasie in mikrofibrilhoek van jong

Dakkap (Foto: Dr Brand Wessels)

P. patula, en 'n ondersoek van die
meganiese en fisiese eienskappe van
jong, ongedroogde en gevingerlaste
Eucalyptus grandis-hout. Bedryfsbe-
fondsing is verkry vir 'n ondersoek na
die omgewingsimpak van hout as kon-
struksiemateriaal teenoor staal en se-
ment deur van lewensiklusontleding
(LCT) gebruik te maak. Laastens is 'n
NNS-befondsde projek onderneem om
in samewerking met IVALSA in Italié
kruisgelamineerde hout van groenge-
laste bloekomhout te ondersoek.

Prof Martina Meincken fokus op hout-
fisika, met studies oor oppervlakde-
gradasie, biobrandstof en veselana-
lise. Haar projekte sluit in die effek van

klimaatsverandering op die gehalte
van hout, hout-plastiek saamgestelde
materiale, karakterisering van hout-
degradering deur hitte en vuur, asook
bio-energiestelsels.

Dr Luvuyo Tyhoda werk op die

ontwikkeling van fosfaatgebonde

hout- en veselsamstellings, wat
moontlike alternatiewe vir sement
en polimeriese hars in saamgestelde
panele kan wees. Die ontwikkeling
van nuwe tegnologie vir die benut-
ting van houtafval en papierfabriek
oorskot beloof aansienlike vermin-
dering van energievereistes in die
vervaardiging van produkte en die
wegdoen van oorskot, die betreding
van nuwe markte deur nuwe fosfaat-
gebonde produkte vanaf houtafval
en papierfabriek-oorskot te skep, en
die vermindering van die omgewings-
impak van huidige hout saamgestel-
de materiale in die papiervervaar-
digingsproses. Produksie met fos-
faatverbindings verbruik baie minder
energie en set vinnig by kamertem-
peratuur in vergelyking met konven-
sionele verbindings soos sement en

polimeriese hars. Aangesien hierdie

verbindings van fosfaatkunsmis ge-
maak is, kan die afvalstowwe van
die hand gesit word as produkte om
die grond te verryk. Dr Tyhoda het
sy werk verder voortgesit op bio-
die Suid-
Afrikaanse pulp- en papierbedryf,

raffinaderykonsepte vir

met die hoof fokus op fraksionering
en suiwering van individuele hout-
en biomassakomponente met be-
hulp van verskeie fisies-chemiese
metodes. Die doel van hierdie pro-
jek is om hemisellulose, sellulose en
lignien te skei met goeie opbrengste
en kwaliteit. Sodra dit geskei is, kan
hierdie stowwe wye toepassings in
die produksie van verskeie produkte
en chemikalieé vind.

Sosiale ]mpak

Die DBHK is baie betrokke in projekte
wat gerig is op gemeenskapsontwik-
keling binne sy kundigheidsveld. Tot
op hede is 30 projekte wat deur per-
soneellede van die Departement onder
neem is, op die Universiteit Stellen-
bosch se gemeenskapsinteraksiedata-
basis geregistreer. Die projek wat hier-

Fosfaatgebonde houtsamestellingspaneel (Foto: Dr
Luvuyo Tyhoda)

onder beskryf word, is 'n voorbeeld
van die projekte waarin die Departe-
ment tans betrokke is.

Die Departement het in vennootskap
getree met Kwanothemba Houtwerks-
winkel in Khayelitsha, 'n NRO wat in
1998 gestig is met die doel om mense
met gestremdhede 'n geleentheid te
bied om hulleself te onderhou. Hoe-
wel die werkswinkel 'n aantal mense
oor die jare suksesvol ondersteun het,
is dit gesluit as gevolg van gebrek-
kige bestuur. Die nuwe werkswinkel
beslaan 'n groot area (+ 200 m?) en
huisves ’n aantal industriéle hout-
werk-masjiene. Die masjiene is nou

weer in’n goeie toestand as gevolg van

Studente van die Kwanothemba Werkswinkel in Khayelitsha (Foto: Mnr Philip Crafford)

die eerste spesiale projekbefondsing
van die FP&M SETA in 2014. Tans word
houtwerkvaardigheids- en bestuurs-
opleiding gedoen. Die doel van hierd-
ie gemeenskapsinteraksieprojek is om
die Kwanothemba Houtwerkswinkel 'n
volhoubare en winsgewende besigheid

te maak.

Deur dit te verwesenlik kan die werks-

winkel 'n hoeksteen van die ge-

meenskap word waar houtwerk- en
produksievaardighede aan mense met
gestremdhede en die jeug te leer, so-
wel as om 'n inkomste vir die wat be-
trokke is, te genereer. Dr Brand Wes-
sels en mnr Philip Crafford is verant-
woordelik vir die bestuur van die pro-
jek namens die DBHK. Kyk na die video
vir verdere inligting:
http://youtu.be/yWLvrY6W4I0

Die meeste van die doserende per-
soneel dien op redaksionele komi-
tees van vaktydskrifte in hulle vak-
gebiede en ook as koodrdineerders of
lede van spesifieke afdelings binne
IUFRO (International Union of For-
Die
personeel behou ook deur voltooide

est Research Organisations).

en onafgehandelde projekte kontak
met die bedryf. Met die suksesvolle
verkryging van die Marie Curie IRS-

Een van die jongmense wat by die Kwanothemba
Werkswinkel in Khayelitsha opgelei word (Foto:
Mnr Philip Crafford)

ES “Climate-fit forests” befondsing
vir studiebesoeke deur personeel het
die Departement sy rol gespeel om
klimaatsveranderingskwessies  plaas-
lik en internasionaal aan te spreek, in
samewerking met drie vername Eu-
ropese vennote, naamlik die Tegniese
Universiteit Minchen, die Universiteit
van Padova en Bern Universiteit van

Toegepaste Wetenskappe.

Dr P Ackerman (Voorsitter, Bosingenieurswese)

Dr B du Toit (Boskultuur)

Mnr C Ham (Bosbestuur)

Me H Ham (Boomveredeling, Kwekerypraktyke, Bos-ekologie en
Bosontwikkeling)

Prof M Meincken (Houtfisika)

Dr D Drew (Bosbestuur)

Dr L Tyhoda (Houtchemie)

Dr B Wessels (Houtmeganika -en prosessering)

Prof M Catalin Barbu (Houtkunde)

Prof P Chirwa (Gemeenskapsbosbou)

Prof B Dvorak (Boomveredeling)

Prof C Geldenhuys (Woud-ekologie en -bestuur)
Prof M Jacobson (Bosbou-ekonomie en -finansies)
Prof R Pulkki (Bosingenieurswese)

Prof K von Gadow (Bosbestuur) KONTAKBESONDERHEDE

Prof W Warkotsch (Bosingenieurswese)

uap@sun.ac.za
Mnr M Februarie, mnr W Hendrikse, mnr A Kunneke, T: 021 808 3323 ¢ F: 021 808 3603 * wood@sun.ac.za
mnr D Malherbe www.sun.ac.za/forestry

Me P Gordon, me U Petersen, me A van Niekerk

Inleiding

Die visie van die Departement Ge-
netika is die ontwikkeling en be-
vordering van Genetika tot 'n hoek-
steen van die biologiese wetenskappe
aan die Universiteit Stellenbosch
(US) deur onder meer navorsing van
hoogstaande kwaliteit te onderneem
en kreatiewe onderrig en uitstaande
en verantwoordelike dienslewering
aan ons gemeenskap en omgewing te
verskaf. Ten einde hierdie visie te re-
aliseer, bestaan die Departement Ge-
netika uit 'n diverse groep dosente,
navorsers en nagraadse studente wat
fokus op navorsingsgeleenthede in
plant-, dier- en mensgenetika, met
inbegrip van studies in kwantitatiewe
(insluitend biometrie), populasie- en
molekulére genetika.

Die Departement het meer as 80 jaar
gelede as 'n planteteelt-omgewing
met vier akademici ontstaan. In 2007
het die Instituut vir Plantbiotegnolo-
gie (IPB) deel geword van die Depar-
tement. In 2015 het die Departement
(insluitend die IPB) bestaan uit 16
voltydse akademici en 'n totale per-

soneelkomponent van 50 individue
(insluitend navorsingskontrakperso-
neel). Verder is ons nagraadse getalle
meer as 80 studente en bedien ons
honderde voorgraadse studente in
die Fakulteite van AgriWetenskappe
en Natuurwetenskappe as deel van
verskeie voorgraadse modules wat
deur beide die Departement Gene-

tika en die IPB aangebied word.

Een nuwe akademiese personeellid
is aangestel — dr Barbara van Asch in
die posisie van senior dosent. Die De-
partement het weereens uitgeblink
in konferensiedeelname, met talle
plakkaat en mondelinge bydraes,
waarvan agt of eerste of tweede
prys ontvang het. 'n Totaal van 36
nagraadse studente het gegradueer,
waaronder 15 honneurs, 18 MSc’s en
drie PhD’s. In 2015 het verskeie kol-
legas die Rektorstoekenning vir Voor-
treflike Diens ontvang.

Oorsig

Behalwe die rekord getal nagraadse
studente wat afgestudeer het (soos
hierbo genoem), het die volgende

personeellede die Rektorstoekenning
vir Voortreflike Diens tydens 2015
ontvang: dr J Lloyd, dr S Peters en
dr P Hills van die IPB, en dr C Rhode,
dr AE Bester-Van der Merwe, me T Al-
lison, me J Nienkemper-Swanepoel,
mnr W Botes en me L Korkie van die
Departement Genetika. Die Univer-
siteit Stellenbosch is goed verteen-
woordig deur studente en navorsers
wat gereis het na plekke soos Ankara,
Turkye en Toronto, Kanada om kon-
ferensies by te woon, asook om
saam te werk en kennis te deel met
verskeie instellings. Internasionale
konferensies wat bygewoon is, sluit in
die 18de vergadering van die Interna-
sionale Raad vir die Studie van Virus
en Virusagtige Siektes van die Win-
gerdstok (ICVG) in Ankara, Turkye;
die 23ste Wéreld Kongres van Psigi-
atriese Genetika in Toronto, Kanada;
die Internasionale Simposium oor
Genetika in Akwakultuur XII te San-
tiago de Compostela in Spanje; en
die jaarlikse simposium van die Vis-
serye Vereniging van die Britse Eilan-
de in Plymouth, Verenigde Koninkryk

(VK). Plaaslike konferensies en ander

Dr Paul Hills by die Internasionale Kongres oor
Strigolaktone in Wageningen in Nederland (Foto:
Verskaf deur dr P Hills)

werkswinkels wat bygewoon is, sluit in
die 16de Suider-Afrikaanse Vereniging
vir Mensgenetika (SASHG) Kongres in,
Centurion; die 3de Suider-Afrikaanse
Elasmobranchii Simposium in Simon-
stad; die Europese Unie: COST Aksie
FA1407 se eerste vergadering oor
die toepassing van die volgende ge-

nerasie van volgordebepaling vir die

studie en diagnose van plant virus-
siektes in die landbou, in Ljubljana,
Slowenié; en die Wellcome Trust ge-
vorderde kursus in komputasionele
molekulére evolusie wat gehou is in
Cambridge in die VK.

Ander prestasies sluit in prof Roodt-
Wilding, wat gekies is as inwonende
verteenwoordiger om die US vir vyf
maande aan die KU Leuven in Belgié

te verteenwoordig as deel van die

Mnr Gibbs Kuguru, wat navorsing doen oor
hamerkophaaie, het die prys gewen vir die beste aan-
bieding deur ‘n student by SASRS en was ook die ster
van ’n onlangse episode van 50/50 genaamd ‘Ham-
mertime’ (Foto: Verskaf deur Mnr Gibbs Kuguru)

voorkeur-vennootskapsinisiatief tus-
sen die US en KU Leuven; en mnr G
Kuguru, wat die eerste studente prys
vir die beste aanbieding by die Suid-
er-Afrikaanse Elasmobranchii  Sim-
posium op Simonstad ontvang het
en ook die ster was van 'n onlangse
episode van 50/50, genaamd ‘Ham-
mertime’, oor die versameling van
genetiese monsters vir sy MSc-projek
onder leiding van dr Aletta van der
Merwe. Me Marioné Niemandt het
die prys gewen vir die tweede beste
mondelinge voordrag deur ’'n stu-
dent by die gesamentlike konferensie
van die Vereniging vir Ekonomiese
Plantkunde (SEB) en die Inheemse
Plantgebruiksforum (IPUF) op Clan-
william. Me Ellen Ovenden het die
2015 toekenning ontvang as jong
ondersoeker om die 14de Jaarlikse
Farmakogenetika in Psigiatrie Verga-
dering in Toronto, Kanada by te woon
en 'n voorlegging aan te bied, sowel
as die 2015 ECIP Reistoekenning om
die 23ste Wéreld Kongres van Psigi-
atriese Genetika (ook in Toronto) by
te woon en ’'n voorlegging te doen.
Me Ilani Mostert is bekroon met die
Hofmeyr van Schaik-medalje vir die

beste vierdejaarstudent in Genetika
in 2014. Hierdie toekenning word
jaarliks aan die beste vierdejaarstu-
dent in Genetika (BSc Honneurs of
BSc Agric) deur die Suid-Afrikaanse
Genetiese Vereniging gegee. llani het
haar Honneursgraad in Genetika cum
laude met 'n gemiddeld van 78% be-
haal. Sy is tans as 'n MSc-student in
die Vitus-navorsingsgroep in die US
se Departement Genetika.

N(ZUOTSng

Genetika

Die Departement se navorsings-
fokusareas sluit aan by die

matriksstruktuur waarvolgens die De-
partement funksioneer. Fokusareas
binne dier-, mens- en plantgenetika
sluit ondersoeke op molekulére (bio-
tegnologie), populasie- en kwantita-
tiewe (teling) genetiese gebiede in.
In Diergenetika word navorsing ge-
doen oor verskeie akwatiese en an-
der lewende hawe, insekte en kroko-
dille. Dit behels die bepaling van
genetiese diversiteit en populasiedi-
namika vir die beter bestuur en be-
waring van hierdie spesies. Verskeie

‘n Vroulike lid van die Argopistes (olive flea bee-
tle) wat deur dr Barbara van Asch bestudeer word
(Foto: Dr B van Asch)

projekte is gemik op die genetiese
bestudering van mariene spesies van
belang vir verskillende vissery- en
akwakultuursektore, insluitend haai-
en pylstertspesies, weekdiere (per-
lemoen en kammossel) en teleost
vis (geelstert en kabeljou). 'n Begrip
van die mikro-evolusionére en demo-
grafiese dinamika van hierdie spesies
verklaar spesiesbiologie en gevolglik
die volhoubare benutting van hierdie

mariene hulpbronne.

Veelvoudige swangerskap-assessering in haaie
deur mnr Simo Maduna (Foto: Mnr Simo Maduna)

In Mensgenetika word gefokus op die
analise van genetiese variasie in die
gene betrokke by die metabolisme
van medikasie, asook die farmakoge-
netiese toepassing daarvan in Suid-
Afrikaanse populasies (bv. skisofrenie
en porfirie); die analise van gene be-
trokke in esofageale kanker, yster-
regulering, die heem biosintetiese
weg en geneesmiddelmetabolisme;
en die bio-informatiese identifikasie
en karakterisering van gene betrokke
by apoptoseweerstand sowel as die
metaboliese weé betrokke. In Plant-
genetika fokus navorsing onder meer
op die molekulére epidemiologie van
wingerd-virussiektekomplekse; mole-
kulére interaksies tussen onderskei-

delik virus- en fitoplasmapatogene
en hulle wingerdgashere; die gene-
tiese modifisering van wyndruiwe vir
verbeterde virusweerstand; mole-
kulére teling van vrugtekultivars;
molekulére interaksies tussen onder-
skeidelik die koringgasheer, luis en
endosimbiont; die genetiese modi-
fisering van koring vir verbeterde
luis- en droogteweerstand; 'n ko-
ring-voorteeltprogram vir verbeterde
koringroesweerstand; ‘'n korogteelt-
program gefokus op verhoogde bio-
etanol opbrengs; en 'n rogteeltpro-
gram gefokus op verbeterde kultivars

vir dierevoeding.

Instituut vir Plantbiotegnologie
Die Instituut vir Plantbiotegnologie
(IPB) spesialiseer in die karakteri-
sering en manipulasie van primére
koolstofmetabolisme in plante. Ons
uiteindelike doel is om die relevante
metaboliese weé te manipuleer
ten einde verhoogde opbrengs en/
of kwaliteit van nuwe hoé-waarde
plantprodukte te verkry. Sommige
projekte is daarop gemik om die kool-
stofverdeling in die verskeie plantor-

gane, soos suikerrietstamme, drui-

wekorrels en aartappelknolle, gene-
ties te manipuleer. Ons benadering
is om eers 'n beter begrip van die
beheer van koolhidraatmetabolisme
in hierdie belangrike weefsels te ver-
kry en dan om die klaarblyklike sleu-
telensieme geneties te manipuleer
om die effek van die modifikasies op
hul metaboliese vloei te ondersoek.
Behalwe vir die werk met betrek-
king tot die verdeling van endogene
komponente, fokus ons ook op die
verbetering van hierdie komponente
en die insluiting van volkome nuwe
komponente. Die IPB het onder an-
dere as deel van verskeie interna-
sionale projekte transgeniese plante
ontwikkel wat nuwe, hoé-kwaliteit
produkte lewer, bv. neutraseutiese
en farmaseutiese produkte of bio-
polimere vir industriéle gebruike.
Laastens probeer ons om plantgroei
in terme van die reaksie daarvan op
abiotiese stresfaktore te verstaan
om sodoende plante te teel of gene-
ties te manipuleer sodat hulle meer

produktief is en laer insette benodig.

Sosiale ]mpak

Personeellede van die Departement
dien op rade en komitees, bv. die
Advieskomitee vir Geneties Gema-
nipuleerde  Organismes. Gemeen-
skapsgebaseerde dienste sluit die
volgende in: die Planteteeltlabora-
torium (PBL) se merkerbemiddelde
seleksie (MAS) diens vir koringteel-
DNA-ontl-

eding van gekonfiskeerde materiaal

programme, forensiese
wat met perlemoenstropery verband
hou, en 'n diagnostiese diens (Viron-
ostix) deur Mandi Engelbrecht van
die Vitis-groep wat monsters vir vi-
russe en fitoplasmas toets. Verskeie
personeellede van die Departement
het aan werkswinkels deelgeneem
(bv. forensiese wetenskappe) om die
onderrig van Genetika as skoolvak
te bevorder, en twee personeellede
het tydens die Eskom Ekspo vir Jong
Wetenskaplikes as beoordelaars
opgetree. Gedurende die jaar het
leerders die Departement vir werks-
ervaring besoek en is hulle deur per-
soneel van die Departement gemen-

tor.

‘n Totaal van 21 lede van die Uni-
versiteit Stellenbosch se Instituut
vir Plantbiotegnologie (IPB) het die
sterk winde getrotseer en afgesit na
Sir Lowry’s Pas om deel te neem aan
die IPB se jaarlikse gemeenskapsuit-
reikaksie. Die uitreik is georganiseer
deur twee personeellede van die IPB,
me Pauline Davis en me Christell van
der Vyver. Met skenkings ingesamel
nadoktorale

vanaf IPB personeel,

genote en nagraadse studente, te-
same met 'n subsidie vanaf die direk-
teur van die IPB, prof JM Kossmann,
kon die verf van drie huise in die ge-
meenskap geborg word. Die geleen-
theid was deel van die Mandela-dag
vieringe. Die dag het begin met 'n be-
soek aan die Hemel-op-Aarde-projek,
waar die deelnemers meer geleer het
oor die werk van die Open Schools

Worldwide Centre wat ondersteun-

Gemeenskapsuitreik — lede van die IPB verf huise vir die Sir Lowry’s Pas-gemeenskap (Foto: Dr C van der

Vyver)

ing in skryf, lees en wiskunde aan-
bied aan leerders vanaf graad RR tot
graad 1. Daarna het lede van die Sir
Lowry’s Pas Gemeenskapsbemagtig-
ingsprojek hulle by ons aangesluit.
Hulle het die verf van die Sir Lowry’s
Pas-inwoners se huise georganise-
er en die IPB-lede is in drie groepe
verdeel, elk waarvan een huis moes
verf. Daarna het almal 'n welver-

diende drankie en worsbroodjies

geniet. Die IPB-span het Sir Lowry’s
Pas verlaat tevrede met die klein dog
positiewe bydrae wat hulle gemaak
het m.b.t. die welsyn en opheffing
van die gemeenskap. Die IPB bedank
ook graag mnr Campher Serfontein,
wat as kodrdineerder namens die Sir
Lowry’s Pas Gemeenskapsbemagtig-
ingsprojek gedien het om te help met

die organisering van die dag.

Die IPB het die “Hemel op Aarde” projek besoek en het met die Open Schools Worldwide Centre vir graad
RR- tot 1-leerders saamgewerk (Foto: Dr C van der Vyver)

Dr AE Bester-Van der Merwe (Molekulére Populasie Genetika)
Mnr WC Botes (Populasie Genetika, Planteteelt)

Prof AM Botha-Oberholster (Molekulére Genetika, Plantgenetika)
Prof JT Burger (Departementele Voorsitter; Molekulére Genetika,
Virologie)

Me J Nienkemper-Swanepoel (Biometrie)

Dr PT Pepler (Biometrie)

Dr C Rhode (Molekulére Genetika, Akwakultuur)

Prof R Roodt-Wilding (Molekulére Genetika, Akwakultuur)

Me A Sadie (Biometrie)

Dr B van Asch (Diergenetika)

Prof L Warnich (Molekulére Genetika, Mensgenetika)

Mnr F Burger, me A Ellis, me M Engelbrecht, me LJ Korkie, me J Vervalle

Me MJ Allison (Administrasie en Finansies), mnr MM Engelbrecht
(Sekretaris)

Mnr A Adams*, me E Casper, mnr B Fihlani*, mnr A Julius,
me M Kannemeyer, mnr E Titus, mnr C Toutie, mnr S van Wyk*
* Permanente personeel uit buitefondse betaal

021 808 5839 « www.sun.ac.za/genetics

Prof JM Kossmann* (Direkteur; Plantbiotegnologie, Bipolimere Sintese,
Koolhidraatmetabolisme en -verdeling)

Dr PN Hills (Plant Molekulére Fisiologie, Plantgroei-bevorderende
Middels)

Dr JR Lloyd (Plant Koolhidraatmetabolisme)

Dr S Peters (Plant Molekulére Fisiologie)

Dr C van der Vyver

Dr J Bekker, mnr K Willard

Me P Davidse (Sekretaresse)

Me F Allie, mnr G Fredericks*, mnr M Mzalisi, me N Vellem, me | Visser
*Personeellede wat uit buitefondse betaal word

Grond is die baie dun, uiters kosbare
kors wat ons planeet bedek en alle
lewensvorme op land onderhou en
voedingstowwe vir water- en seelewe
voorsien. Grondkunde fokus op die
belangrikheid van grond as ’n stadig
hernubare natuurlike hulpbron. Dit
behels die studie van die eienskappe
en prosesse wat plaasvind in gronde,
sowel as die volhoubare gebruik en
bestuur daarvan tot voordeel van die
mensdom. Grondkunde is die weten-
skap wat onontbeerlik gaan wees vir
volhoubare voedselproduksie in die
toekoms.

Die Departement Grondkunde is be-
trokke by onderrig in en navorsing
oor al die subdissiplines van Grond-
kunde, naamlik grondvorming en
-klassifikasie (pedologie), grondche-
mie en -vrugbaarheid, grondfisika en
grondwaterbestuur,  grondhidrolo-
gie en afstandswaarneming, grond-
biologie en -ekologie. Voorgraadse
modules verskaf aan studente fun-
damentele kennis van gronde, asook
praktiese ervaring in die meting van

grondeienskappe en die verbeter-

ing daarvan. Dit sluit in onderrig
oor hoe om gronde in die praktyk te
klassifiseer, hoe om 'n grondgeskikt-
heidsklassifikasie uit te voer en hoe
om grondmonsters te neem vir die
bepaling van chemiese en fisiese
eienskappe, beide in die veld en in
die laboratorium. Studente word ver-
der geleer hoe om data te interpre-
teer en in sinvolle wetenskaplike ver-
slae op te skryf. Die beplanning en
uitvoering van effektiewe besproei-
ing en bemesting van grond word in
die vorm van werkstukke aangeleer.
Hoofvakstudente bestudeer ook
meer gevorderde tegnieke in gespesi-
aliseerde modules van Grondkunde.
In die omvattende gespesialiseerde
modules word nagraadse studente
se grondkundige navorsingskennis en

tegnieke verder verryk en uitgebou.

Oorsig

Die Departement het in Septem-
ber 2015 van 'n baie groot akademi-
kus afskeid geneem met die afster-
we van prof Jan (JJN) Lambrechts,
of oom Lampies soos die studente
hom genoem het. Jan Lambrechts

Dr Freddie Ellis bied die Gekombineerde Kongres se
Grondkunde-ekskursie aan (Foto: Dr AG Hardie)

het vir meer as dertig jaar studente
in Grondkunde onderrig en sy kennis
van grondkunde, plante en landbou
in die algemeen sal baie gemis word.

Personeellede van die Departe-
ment lewer 'n belangrike bydrae tot
bedryfs- en vakverwante organisa-
sies. Dr W de Clercq dien as loods-
komiteelid op verskeie van die Wa-
(WNK) se

projekte. Dr JE Hoffman is voorsit-

ternavorsingskommissie

ter van die tegniese werkgroep van
Winetech wat navorsingsprojekte
beoordeel, lid van die akademiese
Grondkunde

van SARNAP, 'n lid van die eweknie

evalueringspaneel vir

evalueringsgroep van die Hortgro
Science tegniese werkgroep en dien
ook as loodskomiteelid op verskeie

Finalejaarstudente en personeel op die Suidkustoer
(Foto: Mnr J Swanepoel)

beoordelingspanele van die WNK.
Dr AG Hardie is ’'n raadslid van die
Grondkunde Vereniging van Suid-
Afrika. Dr C Clarke dien tans op die
Grondklassifikasiewerkgroep wat be-
sig is om die Suid-Afrikaanse Grond-
Prof

Lambrechts het ook 'n reuse bydrae

klassifikasiestelsel te hersien.

in hierdie verband gemaak. 'n Aantal
nagraadse studente en akademiese
personeel van die Departement het
gedurende Januarie 2015 hulle na-
vorsing tydens die jaarlikse gesament-
like kongres van die Grondkunde Ver-
(GVSA) in
George aangebied. Dr DA Rozanov en
me L Wiese het gesamentlik die GVSA

prys vir die mees innoverende nuwe

eniging van Suid-Afrika

Grondkundenavorsing ontvang. Sewe

Die derde plek wenner in die Jaar van die Grond
se kalenderkompetisie. Die FAO het 2015 as die
jaar van die grond verklaar. Die foto van dr F Ellis
toon lamella in sand naby Redelinghuis aan (Foto:
Dr F Ellis)

referate uit die Departement Grond-

kunde is tydens die kongres gelewer.

Vier referate is gelewer by die 5de
Internasionale Grond-organiese Ma-
teriaal simposium wat by die by
die Georg-August Universiteit in
Gottingen, Duitsland gehou is. Die

tema van die simposium was struk-

tuur, oorsprong en meganismes van
(SOM).
Referate is aangebied oor die afbre-

grond-organiese materiaal

king van bio-houtskool onder aéro-
biese en anaerobiese toestande,
asook bevindings oor hoe om die
fisiese digtheid van SOM te bepaal.
Verder is referate oor die effek van
gewasrotasie op grond C en N voor-
rade in die Overberg, asook die ef-
fek van kunsmis op die dinamika van
grond-organiese materiaalafbraak
gelewer. Die SOM simposium is by-
gewoon deur meer as 500 afgevaar-
digdes van 50 lande en het 'n wye
verskeidenheid van onderwerpe wat
met SOM verband hou, gedek. Die
onderwerpe wat tydens die kon-
gres aangespreek is, het gevorderde
molekulére metodes vir die bestu-
dering van SOM- struktuur en -om-
set, -prosesse en -interaksies inge-
sluit, sowel as die relevansie en funk-

sies van SOM.

Die Departement Grondkunde het
as gasheer vir 'n Volhoubare Grond-
bestuursimposium opgetree wat op 5
en 6 November 2015 as deel van die
2015-vieringe van die Internasionale

Jaar van Grond aangebied is. Die sim-
posium het 'n besprekingsplatvorm
vir akademici en mense in die prak-
tyk verskaf wat na die konsep van die
volhoubaarheid van grondgebruik en
bestuur kyk. Die simposium is deur
die Departement Grondkunde, Uni-
versiteit Stellenbosch in samewer-
king met die LNR-Instituut vir Grond
Klimaat en Water asook Graan SA

gereél. Dit is verder ondersteun deur

die Internasionale Unie van Grond-
kunde (IUSS) en die Grondkunde-
vereniging van Suid-Afrika. Gasspre-
kers het die huidige Sekretaris-ge-
neraal van die I1USS, die direkteur van
die Wes-Kaapse Departement van
Landbou, die LNR Groep Uitvoerende
Hoof: Navorsing en Innovasie Stel-
sels, en die president van die GVSA
ingesluit. Baie Suid-Afrikaanse en

internasionale kenners het aan die

‘n Dundee-grondvorm naby Greyton in die Wes-Kaap (Foto: Dr CE Clarke)

Fakulteit AgriWetenskappe | JAARVERSLAG 2015

DEPARTEMENT GRONDKUNDE



... NAVORSING

34

‘n Heuweltjie naby Oudtshoorn. Die aktiewe heu-
weltjie is links (Foto: Dr AG Hardie)

simposium deelgeneem. Daar is ver-
der besprekinge gevoer oor hoe om
‘'n strategie vir Suid-Afrika saam te
stel en om volhoubare grondbestuur
in landbou en omgewingsbestuur te
versterk. Kritieke kwessies is uitgelig
wat oor die lang termyn aangespreek
moet word, insluitend die kwessie
van datakwaliteit, hoeveelheid en
beskikbaarheid; die plek-spesifieke
afhanklikheid van volhoubaarheid;
monitering; die belangrikheid van
die dinamika van organiese materi-
aal; en die belangrikheid van toepas-
like aanwysers van grondgesondheid
en grondkwaliteit met betrekking
tot die definiéring en monitering van

volhoubaarheid.

‘n Student besig om die waterinfiltrasietempo van
‘n grond met behulp van ‘n mini-infiltrometer te
bepaal (Foto: Dr JE Hoffman)

Die Departement het ook as gasheer
vir die Suid-Afrikaanse Grondkar-
Die
'n tweedaglange

teerdersvereniging opgetree.
geleentheid het
veldbesoek ingesluit om na vleiland-
gronde en die hidro-pedologie van
die Korentepoortdam-opvanggebied

naby Riversdal te kyk.

Navorsing

Die navorsingsfokus van die Departe-
ment is nie net op die evaluering of
verbetering van grondbestuursprak-
tyke of grondverbetering gerig nie,
maar ook op die verklaring van natu-
urlike grondprosesse in landbou- en
industriéle omgewings. Navorsing

sluit projekte in soos: Bestudering

van die impak van globale klimaats-
verandering op waterhulpbronne en
die vermoé van die gemeenskap om
daarby aan te pas; modellering van
die effek van grondtipe op onder-
grondse wateraanvulling; en die ver-
betering van die stoorvermoé van
water en kunsmis in sandgronde deur
die toevoeging van bio-houtskool.
Verder is daar projekte wat die impak
van gronde op ekosisteme en biodi-
versiteit ondersoek; die waterbalans
van besproeide en droélandgewasse
vergelyk; die langtermyn effek van
bewaringslandboupraktyke op die
volhoubaarheid van gewas-rotasie-
stelsels in die Wes-Kaap ondersoek;
en die afname in die opbrengs van
rooibosteeproduksie bestudeer.

Die Departement Grondkunde het
‘n nuwe bio-houtskool navorsings-
program wat deur die NNS Sentrum
van Uitnemendheid in Voedselseku-
riteit befonds word aan die begin van
2015 onderneem. Die projek word
in samewerking met die Departe-
ment Voedselwetenskap van die Uni-
versiteit Stellenbosch gedoen. Twee
MSc-studies wat die behandeling van

verskeie soorte landbou-afvalwater
met behulp van bio-houtskool onder-
soek word tans deur hierdie projek
befonds.

Die gesamentlike navorsing deur die
Wes-Kaapse Departement van Land-
bou en die Departement Grondkunde
is voortgesit en twee projekte is in
2015 voltooi. Die een projek het die
langtermyn-gevolge van bewerking-
en wisselboupraktyke op grond C- en
N-voorrade ondersoek. Die tweede
projek het die effek van 'n strategiese
bewerkingsaksie van 'n geenbewerk-
ing-grond op die koringopbrengs en
op sekere grondfisiese eienskappe
ondersoek. Hierdie navorsing is op
verskillende gewasrotasiestelsels van
koring in die Swartland uitgevoer.
Een MSc-studie is met insiggewende
resultate voltooi.

‘n Doktorale bemestingsnavorsings-
projek vir rooibostee is aan die begin
van 2015 geinisieer om die verband
tussen tee-opbrengste en grondge-
halte in al die belangrikste rooibos-
produksiegebiede te ondersoek. Die
navorsing sluit ook werk op die opti-

‘n Ou opgevulde wortelkanaal wat in sand op 2 m
diepte aangetref is (Foto: Dr JE Hoffman)

male organiese en chemiese bemest-
ingpraktyke in. 'n MSc-studie wat die
effektiwiteit van die mees algemene
plaaslike en internasionale metodes
van kalkbehoefte-bepaling op grond
sal evalueer, is ook aan die begin van
2015 geinisieer.

Die internasionale samewerkingspro-
jek tussen die Departement Grond-
kunde en rolspelers van die Europese
Unie (EAU4Food) is tans in sy vierde
bedryfsjaar. Die projek, wat saam
met vennote in Wageningen, Neder-
land onderneem word, het ten doel
om die gebruik van skaars besproei-
ingswater vir die volhoubare produk-
sie van groentegewasse in hulpbron-
beperkte gebiede te optimaliseer.

‘n Jonkersberg-grondvorm wat naby George
aangetref word (Foto: Dr CE Clarke)

Die projek is gemik op die ontwikke-
ling en toetsing van metodes wat in-
noverend, robuus, bekostigbaar en
vir plaaslike toestande toepaslik is.
ge-
steun deur bestaande plaaslike tradi-

Nuwe besproeiingstegnologie,

sionele praktyke waarby die betrokke

kleinboere inkoop, word gebruik.
Die inligting word op 'n eenvoudige,
maklik verstaanbare wyse verpak so-
dat dit doeltreffend deur mense met
'n lae vlak van skoling gebruik kan
word. Die projek word tans met ver-
skeie boere in Giyani-distrik in Lim-

popo uitgevoer.

Twee grondklassifikasieprojekte is
in 2015 afgehandel. Twee MSc-stu-
dente het die vorming van gebleikte

bogrond op goed gedreineerde on-
dergronde ondersoek ten einde te
probeer verstaan hoe dit ontstaan
en dus hoe sulke gronde geklassifi-
seer moet word. 'n Opsomming van
die werk is aan 'n gekombineerde
werkswinkel van die Grondklassifi-
kasiewerkgroep en die Grondkarte-
ringsvereniging van Suid-Afrika in Ok-
tober voorgelé. Die werk is ook deur
die studente by die George-kongres
aangebied.

Die Departement is tans betrokke
by talle WNK-gefinansierde projekte
wat saam met die Departement van
Aardwetenskap en die Waterinstituut
van die Universiteit Stellenbosch uit-
gevoer word. Hierdie projekte fokus
op sediment- en waterchemie in ver-
skeie opvanggebiede in die Noord-
Kaap. 'n Nuwe projek word saam
met die Departement Meganiese
Ingenieurswese gedoen waar daar
na 'n nuwe tipe van sproeierontwerp
by spilpunte gekyk word wat teen ’'n
baie laer druk as die bestaande stel-
sels werk. Dit kan tot 'n verlaging van
energievereistes vir spilpunte aanlei-
ding gee.

Sosiale Impak

Die Departement se personeel is
betrokke by verskeie gemeenska-
psdiens-aksies. Maatskappye is by-
gestaan met omgewingsimpakstu-
dies en die geskiktheid van grond
vir besproeiing met afvalwater is
ondersoek. Dr Hoffman het as hoof-
beoordelaar van die Landboukatego-
rie in die streekskompetisie van die
Eskom Ekspo vir Jong Wetenskaplikes
opgetree. Lesings is deur personeel
van die Departement by boeredae
van die Wes-Kaapse Departement
Landbou en verskeie privaat gereel-
de boeredae aangebied. Die EAU-
4Food navorsingsprogram te Giyani
het 'n aantal boeredae gehou waar-
tydens kennis oor verbouingsprak-
tyke en besproeiingskedulering aan
die plaaslike kleinboere oorgedra is.
Werkswinkels word ook op 'n deur-
lopende basis aangebied en perso-
neellede het as sprekers by verskeie
boeredae — sowel binnelands as in

naburige lande — opgetree.

Die instelling van landbou as 'n stu-
dierigting in Suid-Afrika dateer ter-
ug tot 1917, toe die eerste landbou-
fakulteit onder die destydse Victoria
Kollege gestig is. In latere jare sou die
Victoria Kollege as die Universiteit Stel-
lenbosch bekend staan. Die eertydse
Vrugteteelt Departement het verskeie
naamsveranderinge ondergaan voor-
dat dit amptelik in 1979 as die Depar-
tement Hortologie hernoem is.

Prof Linus Opara ontvang die Impact Research
and Science in Africa (IMPRESSA) toekenning (Foto
verskaf)

Die Departement Hortologie speel 'n
sleutelrol in die uitvoergerigte vrugte-
en snyblombedrywe in Suid-Afrika.
Nie net is hierdie bedrywe 'n belan-
grike bron van buitelandse valuta
nie, maar dit skep ook volhoubare en
stimulerende werksgeleenthede in
landelike omgewings.

Om te verseker dat hierdie hortolo-
giese bedrywe mededingend met
oorsese markte kan kompeteer, is dit
noodsaaklik dat nuwe tegnologieé
voortdurend ondersoek en ontwikkel
word. Verhoogde winsgewendheid is
grootliks afhanklik van die voorsie-
ning van genoegsame, hoé-kwaliteit
produkte aan hul teikenmarkte
sonder dat die volhoubaarheid van

die omgewing ingeboet word.

Van die vernaamste uitdagings wat
hierdie bedrywe in die gesig staar, is
die sub-optimale en toenemend be-
perkte hulpbronne, soos geskikte
landbougrond en 'n gebrek aan toe-
gang tot hoé-kwaliteit water. Ver-
der het die veranderende globale
be-

klimaatstoe-

klimaatstoestande, maar selfs

langriker,  plaaslike
stande, 'n direkte invloed op hierdie

bedrywe. Daar is dus ‘'n behoefte aan

volgehoue, voorpuntnavorsing om
te verseker dat die plaaslike bedryf
die uitdagings hierbo kan hanteer en
oorkom en ook dat na-oesprodukge-
halte tydens langtermynopberging en

-verskeping behoue bly.

Die oplossing vir hierdie uitdagings 1é
in wetenskaplike navorsing wat vak-
kundige vraagstukke oplos, maar ter-
selfdertyd ook tegnies vaardige pro-
fessionele kundiges aan die vrugte- en
snyblombedrywe beskikbaar stel. As
Departement streef ons daarna om ’'n
sentrum van uitnemendheid te wees
wat ondersteuning bied aan Suid-Af-
rikaanse en internasionale hortologiese
bedrywe.

Die Departement Hortologie het ten
doel om:

1. Tegnologieé te ontwikkel, te toets
en te verbeter ten einde vrugte- en
snyblomgehalte védr en na oes te
verseker;

2. Die ontwikkelde tegnologieé vir kom-
mersiéle implementering aan kwe-
kers en ander hortologiese maat-
skappye bekend en beskikbaar te
stel;

3. Vaardige mannekrag aan die hor-
tologiese bedrywe te voorsien deur
hoé-profiel gegradueerdes te lewer,
insluitende ook uit die aangewese
groepe, sowel as vyf tot agt na-
graadse studente jaarliks.

Oorsig

Die Departement spog met 'n verskei-
denheid prestasies deur sy personeel
en studente. Gedurende 2015 is 27
gesubsidieerde artikels en 16 inter-
nasionale kongresverrigtinge gepub-
liseer.

Prof Karen Theron (Leerstoel in Toe-
gepaste Voor-oes Sagtevrugte Na-
vorsing) het 'n besondere eer te
beurt geval deur die eerste persoon
in die Fakulteit AgriWetenskappe te
word waaraan die Kanselierstoeken-
ning vir akademiese uitnemendheid
toegeken is. Prof Theron is verder ge-
nooi om 'n aanbieding te doen by die
jaarlikse  Euferin-uitdunningswerks-
winkel te Altenahr, in Bonn, Duits-
land. Sy het vir twee weke die Kato-
lieke Universiteit Leuven besoek om
0.a. die aanvoorwerk te doen om 'n

nuwe M-program by KU Leuven in te

stel. Studente sal vir ses maande na
die Universiteit Stellenbosch kom om
hoofsaaklik modules in Hortologie
te volg. Prof Theron het begin met 'n
ondersoek rondom sagtevrugte-kwe-
keryboomkwaliteit en plantverbeter-
ingskemas.

Prof Linus Opara het een van die
Afrika Unie se grootste eerbewyse, die
“AU Kwame Nkrumah” toekenning, in
Ethiopié ontvang. Prof Opara beklee
die DWT-NNS Suid-Afrikaanse Navor-
singsleerstoel in Na-oes Tegnologie
by die Departement Hortologie. Hy is
gedurende die afgelope jaar met die
IMPRESSA 2015/2016 toekenning ver-
eer deur die Regional Universities
Forum for Capacity Building in Agri-

CASH Projek: Voedselveiligheid en na-oes hanter-
ingsopleiding van kleinboere in Zambié (Foto: Dr
Elke Crouch)

culture (RUFORUM). Prof Opara word
internasionaal erken as ‘n wéreldleier
in Na-oes Tegnologie en Innovasie en
word dikwels uitgenooi as hoofspreker
by internasionale kongresse. Hy word
bejeén as die beste individuele globale
publiserende navorser in die na-oes
tegnologie van granate.

Met die oog op die evaluering van
nuwe innovasie in die vrugtebedryf
het dr Elmi Lotze die “Fruit Logistica”
in Berlyn, Duitsland bygewoon. Sy het
ISARA in Lyon (Frankryk) besoek, asook
die Universiteit van Gent in Belgi€, en
het opgetree as verteenwoordiger van
die Fakulteit AgriWetenskappe tydens
samesprekinge rakende geleenthede
vir nouer samewerking in die nuwe na-
graadse program in Volhoubare Land-
bou te Stellenbosch.

Twee studente, me Anouska Cameron
en mnr Philemon Sithole, is gedurende
2015 genomineer om die Fresh Sum-
mit of the Produce Marketing Asso-
ciation in Atlanta by te woon. Dr Lotze
het die studente as verteenwoordiger
van die Departement Hortologie verge-
sel en het later die Second Interna-

tional Symposium on Biostimulants
in Florence, Italié bygewoon.

HORTGRO Science het hul navorsers
vereer: die toekenning vir die Beste
Visuele Kommunikasie is aan me Imke
Kritzinger en mnr Adriaan Theron,
beide finalejaar- Hortologie MScAgric-
studente, gemaak. Hierdie twee, bei-
de finalejaarstudente van dr Mariana
Jooste, het tydens die Combined Con-
gress of the South African Society
for Horticultural Sciences (SASHS)
aanbiedinge gedoen. Me Kritzinger het
ook die resultate van haar werk by die
Imaging with Radiation konferensie
wat in September in Stellenbosch ge-
hou is, aangebied. Mnr Du Toit Prins,
'n vierdejaarstudent, was die tweede
ontvanger van die Ballie Wahl Meriete
Toekenning vir die beste prestasie in
die sitruskursus.

Dr Elke Crouch en mnr Tavagwisa
Muziri was die ontvangers van die
HORTGRO toekenning vir die beste fi-
nale navorsingsverslag vir 2015. Mnr
Muziri het 'n reistoelaag verwerf met
die toekenning vir beste studente-
aanbieding by die SASHS Combined

Congress. Dr Crouch het gedurende
2015 as 'n uitgenooide spreker by vier
nasionale en 'n internasionale geleent-

heid in Chili opgetree.

Mnr Jakkie Stander het die Monselise
and Bar-Akiva workshop on alter-
nate bearing and flowering in fruit
trees in Rehovot (Israel) bygewoon en
het 'n aanbieding gelewer wat spruit
uit sy navorsing op mandaryne. Ge-
durende 2015 het hy ook praatjies
by die CRI se nasionale werkswinkels
aangebied.

Dr Paul Cronje het CIRAD in La Reu-
nion gedurende Mei 2015 besoek. Die
besoek was ten doel om samewerking
tussen navorsers te bevorder. Die hoé
vlak van tegnologie wat in die navor-
sing op die eiland gebruik word, is in-
drukwekkend. Hoogtepunte was om
die wéreld se grootste versameling
vanieljekultivars te besigtig, asook van
die spesiale en baie duur, kafeienlose
‘Bourbon piontu’ koffie, wat slegs op
die eiland verbou word, te kon ervaar.
Gedurende die besoek het dr Cronje 'n
student se PhD-verdediging bygewoon,
wat gelei tot die aanstelling van dr

‘Cripps Pink’ boord tydens oes (Foto: Dr Elke
Crouch)

Remy Rosalie as nadoktorale student
in die Departement.

Dr Lynn Hoffman, tesame met drie
van haar nagraadse studente, me An-
naline Smith, me Nicole Windell en me
Eugenie-Lien Louw, het voordragte ge-
lewer by die XVII International Pro-
tea Association Conference, wat in
samewerking met die VIII Internatio-
nal Symposium on New Ornamen-
tal Crops aangebied is wat vanaf 20
tot 24 Augustus 2015 te Scarborough

Steenvrug rypheidsevaluering (Foto: Dr Elke

Crouch)

in Perth, Wes-Australié gehou is. Na-
vorsingsonderwerpe wat gedek is, het
gestrek vanaf skubblaar verbruining in
Protea, groei- en ontwikkelingsstudies
in Leucospermum en die gebruik van
LED beligting om koue-skade in koel-
opgebergte Leucospermum potplante
te beheer, tot 'n bespreking van die
effektiwiteit van glukose pulsing om
blaarverswarting in Protea ‘Sylvia’ te

beheer.

Prof Wiehann Steyn het die Departe-
ment Hortologie op twee internasio-
nale en vele plaaslike kongresse ver-
teenwoordig. Hy het 'n lesing in Spanje
aangebied, asook tydens die gekom-
bineerde kongres te George in die
Suid-Kaap.

Navorsing

Die Departement Hortologie onder-
neem dinamiese navorsing vir die
sagtevrugte-, sitrus-, ornamentele
snyblom- en potplantbedrywe. Deur
hierdie navorsing word waarde-

toevoegende tegnologieé aan
bedryfsvennote voorsien en word
toenemende steun gebied aan nuwe
hortologiese bedrywe wat op al-
ternatiewe vrugtegewasse gerig is.

Enkele hoogtepunte van 2015 was:

Ornamentele snyblomnavorsing
Die toenemende gebruik van seever-
voer bied aansienlike voordele vir die
Suid-Afrikaanse fynbosbedryf. Bloot-
stelling aan koelopbergingstoestande
oor verlengde tydperke stel egter
hierdie inheemse snyblomstele baie
meer bloot aan die ontwikkeling van

ernstige na-oesdefekte. In Protea lei die
ontwikkeling van blaarverswarting tot 'n
verhoogde kans dat totale besendings
afgekeur kan word. Om blaarverswarting
die hoof te bied, word studies gedoen
om nie net nuwe en innoverende puls-
oplossings te toets en te ontwikkel nie,
maar ook om groter insigte ten opsigte
van hierdie ontwykende na-oespro-
bleem te bekom, spesifiek op 'n fisio-
logiese vlak.

Nuwe vragbehoueringstegnologie

met verbeterde lugverkoeling, wat
spesifiek die energieverbruik van die
verkoelingsproses betekenisvol ver-
laag, is onlangs aan die seevragbedryf
bekendgestel. Om risiko-vry van hier-
die belangrike deurbraak gebruik te
maak, word meer in-diepte begrip
van die gasuitwisselingsdinamika van
ons inheemse Proteaceae snyblom-
produkte, soos sal plaasvind met
langtermyn koelopbergingstoestande,
benodig. Studies word dus uitge-
voer om seevragvervoertoestande te
definieer, met spesifieke fokus op die
opbou en toksisiteit van gasse wat mag
voorkom, en soos van toepassing op 'n

wye reeks fynbos snyblomprodukte.

Sitrusnavorsing

Gepokteskil is ‘'n na-oes fisiologiese
skildefek wat nie met koelopberging
by lae temperature geassosieer word
nie, maar dit kan verskeie sitruskul-
tivars affekteer en die waarde van
vrugte verminder. Die defek word
gekenmerk deur die ineenstorting
van die sub-epidermale flavedo selle
en, alhoewel die hoof oorsaak van
die defek nie bekend is nie word dit
vererger deur variasie in relatiewe
humiditeit (RH) en skilwaterstatus in
die na-oes omgewing. Daar is gevind
dat meer volwasse vrugte 'n hoér
vatbaarheid vir die defek het, maar
dat verskeie plantgroeireguleerders
die voorkoms van gepokteskil kan
verminder, bv. die sintetiese ouk-
siene  2,4-dichlorofenoksie  asyn-
suur (2,4-D) en 3,5,6 trichloro-2-pi-
ridiloksi-asynsuur (3,5,6 TPA), asook
die toediening van s-absisiensuur
een week voor-oes. Die sistemiese
swamdoder thiabendasool (TBZ) het
ook die voorkoms van na-oes gepok-
teskil verminder, mits dit voor stres-
induserende omgewingstoestande
aangewend word. TBZ-toediening

een week voor-oes as 'n blaarbespui-

ting of as 'n doopbehandeling direk
na oes verminder gewigsverlies en
die voorkoms van die afwyking.

As deel van sy doktorale studie het
mnr Jakkie Stander 'n multiseisoe-
nale navorsingsprojek op alterne-
rende drag geinisieer en lei hy dit
ook. In hierdie studie word spesi-
fieke produksie-probleme as gevolg
van hierdie fenomeen in Citrus
aangespreek. Huidige asook nuwe en
innoverende chemiese en hand-uit-
dunningsmetodes word vir die Suid-

Afrikaanse sitrusbedryf geévalueer.

Sagtevrugtenavorsing

Vrugkwaliteit sluit in blaartoediening
van veral kalsium (Ca) om bitterpit en
sonskade van appels te verminder.
Die ondersoek na die dinamika van
wortelgroei van appelbome om die
effek daarvan op die opname van voe-
dingstowwe, boomgroei en vrugge-
halte te kwantifiseer, word deur dr
EImi Lotze voortgesit. Die gebruik van
landbou-afvalstowwe in die vervaar-
diging van biobrandstof, asook die
bestuur van afvalprodukte, word
ondersoek. 'n Verdere fokus is op die

evaluering van alternatiewe benade-

rings tot voedingstofbeskikbaarheid
aan die plant, onder andere die ge-

bruik van biostimulante.

Die kosteknyptang noop sagtevrugte-
produsente om meer koste-effektief te
boer. Prof Karen Theron en mnr Deon
Kirstein evalueer meganiese uitdunme-
todes gedurende die blomtydperk op
kernvrugte, veral appels. 'n Nuwe che-
miese uitdunmiddel word tans deur
prof Theron, mnr Gustav Lotze en mnr
Human Steenkamp op pruime, nek-

tariens en perskes getoets.

Alternatiewe vrugtegewasse

Die produksie van granate, 'n opwin-
dende nuwe toetreder tot die Suid-
Afrikaanse hortologie bedryf, toon
groot potensiaal. Hierdie nisproduk
het egter 'n geneigdheid tot fisiolo-
giese afwykings wat tot aansien-
like na-oes verliese kan lei en wat
in kombinasie met die afwesigheid
ryp-
heidsindekse groot uitdagings aan

van wetenskaplik-gebaseerde

die bedryf bied. Die ontwikkeling van
gepaste rypheidsindekse soos beno-

dig word vir kommersiéle bemark-

Stysel-afbraak tydens oes van ‘Rosy Glow’ (Foto: Dr Elke Crouch)

Mikroskopiese beeld van 'n skilkraak by ‘African Delight’ pruime (Foto: Mnr Adriaan Theron)

ing, tesame met die opstel van na-
oes protokolle om sodoende vrugte-
verliese te verminder en gehalte te
handhaaf, is van uiterste belang. 'n
Verder kritiese veld van navorsing
om die vooruitgang van hierdie jong
bedryf te verseker, is die uitbou van
innovasie rondom die ontwikkeling
van gemodifiseerde atmosfeer ver-
pakkingstegnologieé, asook die in-
stel van toepaslike koelopbergings-
toestande vir granaatpitte. Dié soort
voorpuntnavorsing is van uiterste

belang om te verseker dat hierdie

voedingstofryke granate aan die ver-
eistes van beide plaaslike en uitvoer-

markte sal kan voldoen.

Dormansienavorsing

Gedurende 2015 het die dormansie-
navorsingsgroep, onder leiding van
dr Esmé Louw en in samewerking
met prof Gerard Jacobs en dr Nigel
Cook,

Die projekte sluit aspekte in soos

op kapasiteitsbou gefokus.

navorsing oor die basiese, funda-
mentele fisiologie van appelknoppe,

asook meer toegepaste studies soos

die soektog na nuwe chemiese rus-
breekmiddels. Die toekenning van ’'n
nadoktorale posisie word as deur-
slaggewend beskou om die analitiese
werk te versterk deur die ontwik-
keling van 'n hormoontoets, asook
maniere om oksidatiewe stres in ap-
pelknoppe te bepaal. Met die toene-
mende bewustheid van en bedreiging
wat aardverwarming en klimaats-
verandering inhou, beoog die dor-
mansiegroep om 'n fundamentele rol
in volhoubare kernvrugproduksie in
die Wes-Kaap te speel.

Na-oesnavorsing

‘Forelle’-pere, die tweede mees uit-
gevoerde peer uit Suid-Afrika, is dik-
wels geneig tot melerigheid, 'n teks-
tuur-afwyking wat lei tot na-oes ver-
liese. Studies het getoon dat melerig-
heid met verhoogde vlakke van vrye
Ca%*, groter selle en intersellulére
lugspasies, hoér porositeit in die nek
van die vrug selfs voor rypwording,
asook hoér totale oplosbare vaste-
stof vlakke (TOVS), geassosieer word.
CT X-straalskandering is gebruik om
melerigheid in ‘Forelle’-pere tydens
oes en voor rypwording te identifi-
seer. Dit het bewys dat melerigheid

in dié pere reeds tydens oes teen-
woordig is en nie deur rypwordings-
tegnieke veroorsaak word nie. Hier-
die resultate skep die geleentheid
vir  semi-kommersiéle  navorsing
oor sorteringstegnieke voor verske-
ping, sowel as verdere navorsing oor
voor-oes faktore wat melerigheid na-
oes mag beinvloed. Verdere studies
wat die effek van boomposisie, be-
stuiwing en die kleur van die vrug op
melerigheid en weefseldigtheid in ag

neem, word tans onderneem.

Navorsing oor die rol van voor-oes
faktore op interne verbruining van
‘Cripps Pink’ appels wat onder Suid-
Afrikaanse groeitoestande verbou
word, het gelei tot die identifisering
van die tipes verbruining en die fak-
tore wat hul voorkoms na langter-
myn beheerde atmosfeer opberging
bevorder. Hierdie kennis word in die
bedryf benut om die risiko van die
verbruining van ‘Cripps Pink’ appels
wat vir langtermyn beheerde atmos-
feer opberging bestem is, te verlaag.

Die ‘Rosy Glow’ appel is 'n nuwe mu-
tasie van ‘Cripps Pink’ en is bekend
vir sy verbeterde ontwikkeling van
pienk blos onder warm groeitoe-

stande. Boomouderdom, oesrypheid,
opbergingstemperatuur en opberg-
ingstyd is vir die mutasie geéva-
lueer. Alhoewel daar korrelasies
met oesrypheid en diffuse verbruin-
ing was, het geen van hierdie ander
faktore 'n betekenisvolle bydrae tot
verbruining gelewer nie. Betekenis-
volle verskille tussen plase het wel
voorgekom. Hierdie het gelei tot die

veronderstelling dat faktore in die

boord 'n rol speel. Tans word studies

ter bevestiging hiervan onderneem.

Hortologie beskik tans oor 24 “Janny
bins” waarin beheerde atmosfeer op-
bergingsproewe kan geskied. Kom-
mersieel word appels en pere in be-
heerde atmosfere by lae O, en hoé
CO, opgeberg om bemarkingstye te
verleng wanneer geen vrugte meer

beskikbaar is nie. Dit is dus krities vir

Ontwikkeling van ‘n kleurkaart in ‘n studie van gebreekte pit by Japanese pruime (Foto: Me Imke Kritzinger)

navorsing om kommersiéle praktyke
met behulp van hierdie opbergings-
tegnieke en -apparaat na te boots.

‘n Studie van die oorsake van ge-
breekte pitte in Japannese pruime is
deur drr Mariana Jooste en Elmi Lotze
en me Imke Kritzinger (MScAgric) af-
gehandel. Die studie het gevind dat
kultivars wat vatbaar is vir gebreek-
te pit meer geneig is om 'n groter
voorkoms van die defek na warm
lentes te hé. Dit is ook gevind dat die
voorkoms van gebreekte pitte hoér
sal wees na koel, nat lentes — nie net
in vatbare kultivars nie, maar ook in
kultivars wat minder vatbaar is vir
die defek. Produsente en bemarkers
kan hierdie inligting gebruik om hul
bemarkingsprogramme aan te pas of
om hul kliénte betyds van die pro-
bleem te waarsku. Die studie het ook
'n lignien-kleuringsprotokol ontwikkel
om pitverharding in steenvrugte te
volg. Twee kleurkaarte is tydens die
studie ontwikkel om (1) die hewig-
heid van gebreekte pit en (2) die
holtegrootte in die vrugvleis aan te
dui.

'n Studie van vogverlies in Japan-
nese pruime deur dr Mariana Jooste
en mnr Adriaan Theron (MScAgric)
is ook voltooi. 'n Maklik implemen-
teerbare protokol om die skildeur-
laatbaarheid van vars produkte te
bepaal, is ontwikkel. Dié resultate is
gebruik om hanteringsprotokolle te
ontwikkel vir die optimale hantering
van elk van vier pruimkultivars om
vogverlies, en gevolglik verrimpeling,
te voorkom. 'n Fluoressensie mikro-
skoop metode is tydens die studie
verfyn om openinge in pruimskille
waar te neem.

Dr Mariana Jooste en mnr Kenias
Chigwaya (MScAgric) het 'n studie
onderneem om vogverlies in nek-
tariens te bepaal. Die studie het ten
doel om (1) die effek van vrug-tot-
vrug variasie, oesdatum, boom- en
boordeffekte en kultivarverskille op
die deurlaatbaarheid van nektariens
vir waterdamp te bepaal, asook
(2) die massaverlies wat plaasvind
en die bydrae van die waterdamp-
drukverskil tussen oes en die einde
van geforseerde lugverkoeling op

die ontwikkeling van verrimpeling

Fakulteit AgriWetenskappe | JAARVERSLAG 2015

DEPARTEMENT HORTOLOGIE



... SOSIALE IMPAK

na koelopberging, (3) of voor-oes
K SiO,-spuite na-oesverrimpeling kan
voorkom, en (4) of na-oes verpakking

die probleem kan verlig.

CATTS (‘Controlled Atmosphere Tem-
perature Treatment System’) as 'n
na-oesbehandeling vir koueskade-
sensitiewe pruimkultivars en hul
geassosieerde fitosanitére peste is
begin as gesamentlike projek tus-
sen dr Shelley Johnson van die De-
partement Bewaringsekologie en
Entomologie, dr Mariana Jooste van
die Departement Hortologie en me
Renate Smit (MScAgric). Die pro-
jek het ten doel om die gebruik van
CATTS, 'n chemies-vrye nuwe tegno-
logie wat hitte en atmosferiese stres
kombineer om fitosanitére peste te
beheer, te ondersoek op pruimkul-
tivars wat gevoelig is vir koueskade.
Die effek van verskillende CATTS-be-
handelings in kombinasie met verskil-
lende koelopbergingsregimes op die
mortaliteit van eksterne en interne
fitosanitére peste en pruimkwaliteit

word getoets.

Hittegolwe voor of tydens die oes-
periode van verskeie pruimkulti-
vars beinvioed die produksie van
premiumkwaliteit pruime nadelig
aangesien dit hitteskade in die vrugte
veroorsaak. Mnr Brian Makeredza
het die effek van hittegolwe in die
boord op vrugrespirasietempo en in-

terne vrugkwaliteit ondersoek.

Sosiale ]mpak

Alle akademiese en navorsingsper-
soneel is aktief betrokke by tegno-
logie-oordrag deur die aanbieding
van seminare by tegniese velddae
en produsentedae. Personeel is ook
lede van verskeie bedryfsliggame,
byvoorbeeld die Suider-Afrikaanse
Vereniging vir Tuinbouwetenskappe
(SAVTW), Citrus Research Interna-
tional (CRIl), Agribusiness in Sus-
tainable Natural African Plant
Products (ASNAPP), en Cape Flora
SA.

Dr Elke Crouch het as kursusleier die
5de kortkursus in na-oesfisiologie en
-tegnologie van vars plantprodukte
vanaf 22 tot 24 Junie te Stellenbosch

aangebied. 'n Rekordgetal van 75 kur-
susgangers het hierdie kursus byge-

woon.

Prof Karen Theron het lesings aange-
bied by o.a. die HORTGRO Science
tegniese

simposium, inmaak en

droévrugte  produsenteverenigings
se tegniese inligtingsdag en die Lang-
kloof Bloeiselfees. By die “Langkloof
seminar and orchard walk” te Louter-
water, Joubertina het prof Wiehann
Steyn en dr Elke Crouch vele van die
sessies behartig. Dr Esme Louw het
Hortologie met’n praatjie aan die ap-
pelprodusente vanuit die omgewing,
gelewer te Vyeboom in die Grabouw-
distrik, verteenwoordig. Dr Louw en
dr Michael Schmeisser het deelge-
neem aan die AgriMaties week deur
graad 11 en 12 leerlinge op 'n toer
na Babylonstoren te vergesel en hul
kennis te deel.

Dr Elke Crouch en dr Sandy Turketti
was albei aktief betrokke by voed-
selsekuriteitsprojekte, naamlik CoE
Food Security en USAID CASH (www.
cashprojectzambia.org). Eersge-

noemde is in samewerking met inter-

nasionale universiteite onderneem
en het gefokus op rakleeftyd en die
vermindering van verliese. Die CASH-
projek handel oor voedselsekuriteit
vir kleinboere om hulle in staat te
stel om deur opleiding in voedselvei-
ligheid, die oes van produkte, na-oes
stoorfasiliteite, stoorspesifikasies
en -materiale, die vaardighede om
met kommersiéle pakhuise en gro-
ter supermarkte te kan onderhandel
asook netwerke te vestig, kommer-
sieel binne hul omstandighede te kan

meeding.

Vanielje peule, La Reunion-eiland (Foto: Dr Paul
Cronje)

Die voorbladfoto vir die Departement
Landbou-ekonomie toon die nagraadse
oes van 2015. Ons neem elke jaar 'n
klasfoto — een van die voorgraadse stu-
dente en een van die nagraadse stu-
dente. Die Departement neem hierdie
foto’s reeds sedert die middel van die
1960’s, en hoewel dit aanvanklik nie
elke jaar gedoen is nie, vorm dit nou
‘'n soliede en baie nuttige rekord van
erflating. Nuwe studente kom soek
vir die foto’s van voormalige studente
waarvan hulle al gehoor het, of selfs
vir foto’s van een van hulle ouers. Die
enigste bekende geval van twee Land-
bou-ekonomie studente wat trou is
Pieter-Sarel de Bruin en Susann Gouws,
wat albei hulle eerste grade in 1997
voltooi het. Studente soek ook foto’s
van hulle dosente — die legendes van
die verlede en die verouderende per-
soneel van vandag. Omtrent die enig-
ste mense wat nie na die foto’s kyk nie
is die huidige personeellede. Ons wil
mos nie daaraan herinner word hoe
vinnig ons oud word nie!

Ons Departement is in 1925 gestig,
met prof JFW Grosskopf as eerste

voorsitter. Die eerste BScAgric-gra-
duandi het hulle grade in 1926 ont-
vang, en die eerste Magisterstudente
in 1930. Prof Grosskopf is in 1935 op-
gevolg deur prof FR Tomlinson. Een
van die beter bekende departementele
hoofde na prof Grosskopf is natuurlik
prof Eckart Kassier (1965-1992), wat in
1966 as voorsitter aangewys is. Hy het
‘'n blywende invloed op landboubeleid
in Suid-Afrika gehad, hoofsaaklik van-
weé sy voorsitterskap van die Kassier
Komitee wat in 1992 aangestel is om
die Bemarkingswet te ondersoek en
aanbevelings te maak. Prof Kassier
het die driejarige B Landboubestuurs-
graad ingestel, sedert 1978 bekend as
BAgricAdmin.

Die Departement het die voordeel dat
dit befondsing vir beurse ontvang van
die Agrifutura-projek (befonds deur die
Wes-Kaapse Departement Landbou en
gefokus op behoeftige nagraadse Suid-
Afrikaanse studente), vanaf die Eckart
Kassier Fonds, wat deur voormalige
studente van prof Kassier gestig is, en
van die Wes-Kaapse Departement van
Landbou, spesifiek vir studente in die
Landbou-ekonomie en Voedselweten-
skap stroom. Die Departement se na-

graadse getalle groei tans en hierdie
beurse is van die uiterste belang om
hierdie vlak van prestasie te onderhou.

Oorsig

Die jaar 2015 was 'n oorgangsjaar vir
die Departement. Prof Mohammad
Karaan was nie meer Dekaan van
die Fakulteit nie, dr Jan Lombard het
aan die einde van die jaar afgetree,
en mnr Jan Greyling is met ingang
van Mei 2016 aangestel. Dit was ook
die sewende jaar wat die nagraadse
module in Wynbemarking aangebied
is. In hierdie innoverende module,
wat aangebied word aan studente
in die departemente van Landbou-
ekonomie en Wingerd- en Wynkunde
en die Instituut vir Wynbiotegnolo-
gie, kry die studente opdrag om ’n
bemarkingsplan vir 'n wynplaas te
skryf. Die koodrdineerders van die
module is prof Nick Vink en me Ka-
rin Alant, 'n onafhanklike wyntoeris-
mekonsultant. Die module verskaf 'n
unieke geleentheid vir die deel van
kundigheid oor dissiplines heen, en
as gevolg van die gewildheid daarvan
is plek beperk.

‘n Plaas word elke jaar gekies (oor
die jare is D’Aria, Vergenoegd, Ken
Forrester Wines, Doolhof en Groot
Constantia gekies), met Overgaauw
die plaas vir 2015. Studente word
verdeel in groepe van drie of vier,
met elke groep wat ten minste een
Wynkunde student en een Landbou-
ekonomie student moet insluit. Elke
groep is verantwoordelik vir die skryf
van 'n bemarkingsplan vir die plaas
wat vir die jaar gekies is. Onder-

Me Lulama Traub in aksie tydens ‘'n bespreking van
African Mega Trends by die Internasionale Kongres
van Landbou-ekonomie in Milaan (Foto: IAAE)

rig behels twee of moontlik drie be-
soeke aan die plaas in die loop van die
jaar, sowel as 'n reeks van 25 semi-
nare wat die prosesse en prosedures
van ’'n bemarkingsplan, agtergrond
tot analise-tegnieke wat gebruik kan
word om die plan te verryk, en lesings
deur bedryfskenners oor die praktiese
aspekte van wynbemarking insluit.
Aan die einde van die jaar moet die
groepe hulle bemarkingsplan aan die
eienaars/bestuurders van die plaas
voorlé.

Die eerste twee magistergrade in
Wynbemarking is ook in 2015 toe-
geken. Nina Goosen, wat in Maart
gegradueer het, het navorsing ge-
doen oor “Wellington as a devel-
oping South African wine tour-

]

ism destination”. Hierdie was ’n
ondersoekende studie om die han-
delsmerk-‘DNA’ van die Wellington
Wyndistrik te bepaal deur te fokus
op twee soorte wyntoerisme, naam-
lik feesgangers by die Wellington
Wynoesfees en besoekers aan die
kelders van sekere lede van die Wel-
lington Wynroete. Die voorgestelde
bemarkingstrategieé is gebaseer op

die sewe handelsmerk-‘DNA’-ele-

mente wat in die studie bepaal kon
word:

1. Natuurskoon, insluitend die natuur
(fynbos), die berge en die pragtige
wingerde.

2. Die Wellington Wyndistrik word
beskou as landelik en weg van die
gebaande weg.

3. Die omgewing is ongerep en on-
bedorwe.

4. Die inwoners van Wellington is
verwelkomend, vriendelik, ordent-
lik en aangenaam.

5. Wynkwaliteit is goed, die wyn is
bekostighaar en 'n groot verskei-
denheid is beskikbaar.

6. Die rooiwyn word beskou as uit-
stekend en van goeie kwaliteit.

7. Die weer op Wellington word
dwarsdeur die jaar as aanvaarbaar

beskou.

'n Voorlegging gebaseer op die na-
vorsing is in Junie by die konferensie
van die American Association of
Wine Economists in Mendoza, Ar-
gentinié aangebied.

Margaux Vannevel se studie, wat
in samewerking met die Sensoriese
Laboratorium van die Departement

Wingerd- en Wynkunde onderneem
is, was gerig op die verkryging van
‘n beter begrip van die maniere
waarop millennials, of die Genera-
sie Y-ouderdomsgroep, in Suid-Afrika
met Pinotage omgaan. Hoewel Suid-
Afrika 'n wynproduserende land is,

is binnelandse wynverbruik relatief
laag: die land se wynprodusente stel
belang in die potensiaal van nuwe en
ontluikende markte om die bedryf
te onderhou en plaaslike verbruik te

verhoog.

Presisieboerdery: mnr Kaya Sotsha agter die stuur van ‘n GPS-geleide trekker tydens ‘n plaasbesoek (Foto:

Mnr Jan Greyling)

'n Voorlegging gebaseer op hierdie
navorsing is aanvaar vir aanbieding
tydens die volgende konferensie van
die American Association of Wine
Economists in Bordeaux, Frankryk in
Junie 2016.

Navorsing

Die Buro vir Voedsel en Landboube-
leid (oftewel BFAP — The Bureau
for Food and Agricultural Poli-
cy; www.bfap.co.za) is ’'n virtuele
netwerk wat individue met 'n multi-
dissiplinére agtergrond verbind aan
‘n gekoodrdineerde navorsingstelsel
wat besluitneming binne die voed-
selsisteem fasiliteer. Die kernspan
bestaan uit onafhanklike analiste en
navorsers geaffilieer by die Departe-
ment Landbou-ekonomie, Voorligting
en Landelike Ontwikkeling aan die
Universiteit van Pretoria, die Depar-
tement van Landbou-ekonomie aan
die Universiteit Stellenbosch, en die
Direktoraat van Landbou-ekonomie
van die Provinsiale Departement
van Landbou, Wes-Kaap. BFAP is die
eerste van sy soort in Suid-Afrika en
het tot 'n waardevolle bron vir die
regering, agribesighede en produsen-

te ontwikkel deurdat dit analises van
toekomstige beleid en markscenar-
io’s verskaf en die impak daarvan op
plaas- en bedryfswinsgewendheid

beraam.

Hortgro Dienste is verantwoordelik
vir die befondsing van die BFAP se
modellering van die appel- en peer-
bedrywe en SATI vir die tafeldruif-
bedryf. Die inligting wat deur die me-
dium- en langtermyn projeksies van
hierdie modelle gegenereer word,
kan op verskillende vlakke en deur
verskillende rolspelers gebruik word
in kwantitatiewe ontledings en vir
die evaluering van scenario’s vir die
betrokke bedrywe en vir tipiese plase
in verskillende produksiestreke. Dr
Jan Lombard is verantwoordelik vir
die plaasvlak FinSim-model vir ap-
pels en pere wat gekoppel is aan die
BFAP-makromodel en BFAP-sektor-
model en toegepas word om verskil-
lende prestasiemaatstawwe vir ti-
piese appel- en peerplase in verskil-
lende produksiestreke te simuleer
en te projekteer. Hierdie is een van
die Departement se gemeenskaps-
interaksieprojekte, aangesien die
produsente die bevindinge in hulle

Die PhD’s van 2015: Mnre Siphe Zantsi, Kaya Sotsha en Jan Greyling, saam met Prof Ron Sandrey
(Buitengewone Professor) by die konferensie van die Landbou-ekonomie Vereniging van SA in Noordwes in

September (Foto: Mnr Jan Greyling)

strategiese beplanning kan inkorpo-
reer. Hierdie modelleringskapasiteite
word veral nuttig wanneer strategies
ingrypings
moet word, soos in die geval van ’'n

belangrike onderneem
verslag oor “Farm Sectoral Deter-
mination: An Analysis of Agricul-
tural Wages in South Africa 2015”,

wat in Julie aan die Departement van
Arbeid ingedien is omdat dit besig
was met die sektorbepaling vir nuwe
voorstelle vir die minimumloon en
vir werkstoestande op plase in die al-
gemeen.

Die jaarlikse bekendmaking van die

BFAP-landbouvooruitsigte vir ver-

skeie landboukommoditeite is 'n ver-
dere gemeenskapsinteraksieprojek.
‘n Aanbieding word in die Wes-Kaap
gehou, bo en behalwe die aanbie-
ding in Pretoria, om die behoeftes
van die produsente, agribesighede
en ander rolspelers in die Wes-Kaap
aan te spreek. Die eerste uitslae van
die internasionale agri benchmark-
projek, wat vanuit die Thunen Insti-
tute of Farm Economics in Braun-
schweig, Duitsland bestuur word, is
ook tydens die Wes-Kaapse bekend-
making aangebied. Die prestasie van
tipiese Suid-Afrikaanse appel- en
wyndruifplase is in die projek inge-
sluit, en die resultate word met ti-
piese plase in ander deelnemende
lande vergelyk. Hortgro Dienste en
Vinpro werk saam met dr Jan Lom-
bard aan hierdie projek. Nog 'n ge-
meenskapsinteraksieprojek is die
projek van die Joint Agribusiness
and Department of Agriculture Fo-
rum for Africa (JADAFA) om weder-
sydse handel tussen Suid-Afrika en
die res van Afrika te bevorder en te
ontwikkel, en om investering in land-
bou en agribesighede en vennoot-
skappe in Afrika te vergroot.

Die Departement se twee voltydse
PhD-studente, mnre Jan Greyling en
Kaya Sotsha, het goeie vordering met
hulle onderskeie proefskrifte gemaak.
Kaya het die eerste weergawe aan die
einde van 2015 voltooi en Jan het 'n
ses-maande Erasmus Mundus EU-
Saturn PhD-uitruil na die Universiteit
van Groningen in Nederland ontvang.
Siphe Zantsi het in die loop van die
jaar by die Departement aangesluit as
die derde voltydse PhD-student.

Sosiale Impak

Die Departement het deur die loop
van 2015 vyf gemeenskapsinteraksie-
projekte geregistreer. Vier hiervan is
reeds in groter besonderhede hierbo
bespreek en hou verband met die
RENAPRI-projek, die JADAFA-pro-
jek, die jaarlikse bekendstelling van
die BFAP basislyn en die BFAP plaas-
vlakmodellering vir die appel- en
peerbedrywe, waarvan die resultate
gereeld aan produsente beskikbaar
gemaak word. Personeellede van
die Departement het gereelde in-
teraksie met boerdery- en plaaswer-
kergemeenskappe tydens boeredae,

waar hulle optree as sprekers. Prof

Sluitopmerkings deur die Verkose President, prof Nick Vink, tydens die Internasionale Kongres van Land-
bou-ekonomie in Milaan. Langs hom sit Prof Alessandro Olper, Voorsitter van die Plaaslike Reélingskomitee

(Foto: IAAE)

Vink het 'n totaal van 10 sulke ge-
leenthede in die loop van 2015 toe-
gespreek.

Prof Vink dien tans as Verkose Presi-
dent van die International Associa-
tion of Agricultural Economists. In
hierdie hoedanigheid reél hy die pro-
gram vir die volgende Internasionale
Kongres van Landbou-ekonomie in
Vancouver, Kanada in 2018. Daarna
word hy vir 'n verdere driejaarter-
myn President van die Vereniging.
Hy is ook die voormalige President
van die African Association of Agri-
cultural Economists en dien op die

NNS se evalueringspaneel vir Ekono-
mie, Bestuur, Administrasie en Re-
keningkunde. Hy vervul ook die vol-
gende redaksionele pligte vir weten-
skaplike tydskrifte:

e Lid van die redaksie van Develop-
ment Southern Africa

¢ Lid van die redaksionele adviesraad,
Journal of Wine Economics

e Lid van die redaksie van Journal of
Agribusiness in Developing and
Emerging Economies

e Redakteur: African Journal of Agri-
cultural and Resource Economics.

Welkom by die Departement Plant-
patologie, waar ons die baie aspekte
van siektes in plante bestudeer. Dit
sluit die biologie van siekte-veroor-
sakende organismes soos swamme,
bakterieé en virusse in, en hoe hier-
die organismes siekte veroorsaak,
asook hoe ons hierdie siektes effek-
tief kan bestuur sonder 'n impak op
die gesondheid van die mens en ons
omgewing. Laatroes van aartappels,
veroorsaak deur die patogeen Phy-
tophthora infestans, is die mees
bekende plantsiekte en het in die
1840’s tot die dood van een miljoen
mense in lerland gelei.

Die Departement is in 1918 gestig en
is die oudste Plantpatologie-depar-
tement in Suid-Afrika. Ons is by die
onderrig en opleiding van studente
vir beroepe in plantpatologie be-
trokke, en bied grade op voorgraadse
sowel as nagraadse vlak aan. Ons
studente is die ‘plantdokters’ van
die toekoms. Buiten ons opleidings-
rol is ons ook betrokke by navorsing
wat sake van plantpatologiese be-

lang aanspreek. Ons navorsingsbe-
vindinge word in top internasionale
joernale gepubliseer en het dus na-
sionale en internasionale impak. Ons
navorsers lewer ook gereeld ver-
slag van hul bevindinge by plaaslike
en internasionale kongresse. Nog 'n
belangrike aspek van die Departe-
ment Plantpatologie is ons inter-
aksie met produsente (boere), die
landboukundige bedrywe (pakhuise)
en agrochemiese industrieé, om ’n
paar te noem. Hierdie interaksies be-
hels die deel van inligting, opleiding
en samewerking, en toegang tot die
dienste van die Plantsiektekliniek in
die Departement.

Oorsig

Die missie van die Departement
Plantpatologie is om beide nasionaal
en internasionaal erken te word as
'n akademiese departement bekend
vir gehalte-onderrig en -navorsing
in Plantpatologie deur die skep van
‘'n omgewing wat ontwikkeling en
produktiwiteit onder studente en

personeel ondersteun en aanmoedig;

die instelling en behoud van bondge-
nootskappe met die bedryf deur mid-
del van strategies-gerigte navorsings-
programme en dienslewering; en die
bevordering van nasionale en inter-
nasionale samewerking vir innove-
rende en leidende navorsing gerig op
volhoubare voedselproduksie.

Die Departement volg 'n holistiese
en interdissiplinére benadering tot
navorsing en opleiding en maak ge-
bruik van die jongste tegnologie
wat beskikbaar is om die impak van
patogene op plante te verlaag, om
hierdie patogene te bestuur; en om
plantweerstand teen patogene te
verbeter. Konvensionele en mole-
kulére tegnieke word gebruik om
plantpatogene wat as 'n gevaar vir
plaaslike gewasse en uitvoermark-
te beskou word, op volhoubare en
ekonomiese wyse te identifiseer en
te beheer. Studente word opgelei
in die opsporing, karakterisering en
epidemiologie van plantpatogene,
sowel as in die benutting van geinte-
greerde siektebeheerstrategieé om
hulle te beheer. Huidige navorsings-

programme fokus op siektes van

appels, pere, sitrus, piesang, wing-

erd, groente en graangewasse.

behels die
identifisering en opsporing van pa-

Navorsingsfokusareas

togene; geintegreerde siektebe-
stuur (insluitende optimalisering van
swamdodertoediening en sanitasie);
na-oespatologie van vrugtegewasse
(insluitend chemiese en biologiese
beheer); veldbestuur van mikotok-
sienproduksie in graangewasse; en
die verstaan van (voordelige en na-

delige) plant-mikrobe-interaksie.

Personeellede en nagraadse stu-
dente aan die Departement Plantpa-
tologie het drie nasionale en nege
internasionale byeenkomste in 2015
bygewoon. Ag-en-dertig bydraes is
by hierdie nasionale byeenkomste
gelewer en 14 bydraes by die inter-
nasionale byeenkomste. Die 1st Af-
rican Symposium on Mycotoxico-
logy is gesamentlik deur die Univer-
siteit Stellenbosch en die Universiteit
van Nairobi gereél en is in Mei 2015
by die Victoria Watervalle in Zambié
gehou. Prof Altus Viljoen was mede-
voorsitter van die geleentheid, te-

same met prof Sheila Okoth (Univer-

siteit van Nairobi), en verskeie per-
soneellede van die Departement het
op die reélingskomitee gedien, naam-
lik me Lizeth Swart, me llze Beukes
en me Lindy Rose. Die simposium
se tema, “Reducing mycotoxins in
African food and feed”, het ten doel
gehad om mense bewus te maak van
die belang van mikotoksiene op die
Afrika-vasteland. Die meerderheid

van die 65 afgevaardigdes het Afrika-

Proff Altus Viljoen (links) en Sheila Okoth (regs)
as sameroepers van die 1st African Symposium on
Mycotoxicology (Foto: Dr Lindy Rose)

lande verteenwoordig, met 'n paar
afgevaardigdes uit Europa en Asié.
Dit het die ideale platform geskep
vir die uitruil van inligting tussen
Afrika en

en bedryfsvennote, met die potensi-

internasionale navorsers

aal om vennootskappe en same-

werkingsooreenkomste te skep.

In 2015 het personeellede tesame

met nagraadse studente ook 14 ar-

Morgana Miller en Elie Matabuana toets sterili-
seermiddels vir die ontsmetting van voertuie en
skoene op Metocheria piesangplaas in die noorde
van Mosambiek (Foto: Prof Altus Viljoen)

tikels in wetenskaplike tydskrifte wat
deur die Institute for Scientific In-
formation (ISI) aangeskryf word, ge-
publiseer. Drie nagraadse studente
het hul PhD-grade ontvang, vier stu-
dente hul MSc-grade en drie studen-
te hul HonsBSc in Plantpatologie.

Navorsing

Navorsingsprogramme binne die De-
partement sluit die volgende in:

Fusarium-siektes van
landbougewasse

Plantpatogene wat tot die swam-
spesie Fusarium behoort, is van
ernstige belang vir volhoubare voed-
selproduksie in die wéreld. Hulle is
bekend as oorsake van siektes by
belangrike stapelvoedselgewasse
en produseer in sommige gevalle
swamtoksiene wat dodelik vir mens
en dier kan wees. Ons fokus dus op
die karakterisering en bestuur van
Fusarium spp. wat met Fusarium-
verwelk en die produksie van swam-
toksiene in stapelvoedselgewasse
geassosieer word. Dit behels die

identifisering en karakterisering van

Fusarium spp. deur die gebruik van
konvensionele en molekulére teg-
nieke, die kwantitatiewe opsporing
van Fusarium spp. en hulle swam-
toksiene, die epidemiologie en etio-
logie van Fusarium spp., veldbestuur
van Fusarium-siektes en die swam-
toksiene wat deur hulle geproduseer
word, biologiese beheer van pato-
geniese Fusarium-isolate, en die
verstaan van plante se interaksies

met Fusarium spp.

Die effektiefste metode om die
skade aan landbougewasse wat deur
Fusarium spp. veroorsaak word, te
voorkom, is om weerstandbiedende
materiaal aan te plant. Behoorlike
kennis van Fusarium, en die gene-
tika,
daarvan onder verskillende omge-

patogenisiteit en toksisiteit
wingstoestande, word vereis om die
plant se weerstand vir siektebestuur
te kan benut. Hierdie program behels
die ondersoek van die interaksie van
landbougewasse en Fusarium spp.
deur middel van vergelykende en
funksionele genetika van die Fusa-
rium-plant-interaksie, die isolering
en identifisering van verdedigings-
verwante gene in landbougewasse,

Martin Benz, ‘n MSc-student, versamel navorsingsmateriaal op ‘n piesangplaas in die noorde van Mosam-

biek (Foto: Prof Altus Viljoen)

die identifisering van virulensie-gene
in Fusarium, studies oor die evolu-
sionére biologie en fitogenetika van
Fusarium, en die onkonvensionele
verbetering van plante vir weerstand
teen Fusarium spp.

Vrugte- en na-oespatologie

Ten spyte van baie jare van vrugte-
produksie, moet die Suid-Afrikaanse
vrugte-industrieé steeds baie uit-

dagings teéstaan ten einde beide
plaaslike en oorsese markte van hoé
kwaliteit siekte-vrye vrugte te voor-
sien. 'n Toenemende aanvraag vanaf
verbruikers, die kleinhandel en be-
markers vir vrugte met min of geen
bestuur

plaagdoderresidu  maak

van beide voor- en na-oessiektes
van vrugte moeiliker. Die vernaam-

ste doelwit van hierdie program is

om siekte en verval in sagtevrugte-
produkte te beheer deur die ontwerp
van toepaslik geintegreerde siek-
tebestuurstrategieé, en met minder
steun op plaagdoders.

Die volgende projekte vorm deel
van hierdie program: etiologie, epi-
demiologie en bestuur van na-oes
vervalpatogene van appels, pere en
sitrus, insluitende Botrytis-, Penicil-
lium- en Neofabraea-spesies; die
doeltreffendheid van sanitasiepro-
sesse vir die vermindering van appel-
skurf en die effek van hierdie sani-
tasiepraktyke op die fungisiedsen-
sitiwiteit van die appelskurfswam;
die voorkoms en belang van die oor-
wintering van appelskurfspore in die
Wes-Kaap; fungisied-sensitiwiteit
van Suid-Afrikaanse populasies van
Botrytis cinerea, Venturia inae-
qualis en Neofabraea alba; die
ontwikkeling van 'n fungisiedsensiti-
witeit moniteringsisteem vir Botry-
tis cinerea en Venturia inaequalis;
karakterisering van fisiologiese rasse
in die Suid-Afrikaanse appelskurf-
populasie; die potensiéle gebruik van
essensiéle olies en knoffel-ekstrakte

in die bestuur van na-oessiektes van
appels; en die ontwikkeling van’n be-
troubare inokulasietegniek vir suur-
vrot van sitrus.

Fitomikologie en
wingerdstamsiektes

Die gebied van fitomikologie omvat
die bestudering van swamsistema-
tiek en die taksonomie van swam-
plantpatogene. Sodanige kennis
maak dit moontlik om oorsaaklike
agente van siektes korrek te identi-
fiseer. Fitomikologie behels ook die
ontwikkeling en benutting van die
nuutste molekulére metodes vir die
identifisering van swampatogene om
te verseker dat plantmateriaal skoon
is, en vir vroegtydige siektewaarsku-
wing. Die saamstel van betroubare
inligting aangaande die stand van
swampatogene in Suid-Afrika is be-
langrik en is tesame met kundigheid
in fitomikologie van uiterste belang
vir die versekering van marksukses in
die landbousektor, sowel as vir voed-

selsekerheid in Suid-Afrika.

Wingerdstamsiektes het 'n invloed op
wyn- en tafeldruifproduksie deurdat

die aantal produktiewe jare van die
wingerdstok verminder word. Die na-
vorsing op wingerdstamsiektes fokus
op die beskrywing van oorsaaklike
swampatogene, die verstaan van hul
siektesiklus, en die vind van effek-
tiewe maniere om hierdie siektes te
bestuur. Swamgroepe wat bestudeer
word, sluit in die Botryosphaeria-
Diaporthales,

ceae, Diatrypaceae,

Togniniales en Hyemnochaetales.
Die verbetering van die bestuur van
stamsiektes begin met die waarne-
ming van patogene in gronde en

kwekeryplante, asook deur die ver-

betering van  snoeiwondbesker-
ming deur Trichoderma-produkte op
snoeiwonde toe te dien. Twee isolate
wat natuurlik in wingerde voorkom,
is in vitro en in vivo getoets en is in
die proses om in 'n produk ontwikkel
te word wat as snoeiwondbeskermer

gebruik kan word.

Grondgedraagde

vrugteboomsiektes
Grondgedraagde  patogene  wat
‘'n stremming in die produksie en
ekonomiese lewensvatbaarheid van

appel, avokado en sitrus is, word

ondersoek. In appels is appel her-
(AHS) die
waar nuut-aangeplante appelbome

plantsiekte verskynsel
verdwerg wanneer hulle op ou ap-
pelboordgronde geplant word. In
Suid-Afrika word AHS deur 'n aan-
tal agente veroorsaak, waarvan die
samestelling van boord tot boord ver-
skil. Duur breé-spektrum grondbe-
roking is die enigste effektiewe be-
stuursopsie wat tans vir AHS beskik-
baar is. Metodes word ontwikkel ten
einde die veroorsakende agente van
AHS beter te verstaan en te karak-
teriseer, insluitende molekulére op-

‘n Nuwe spesie van Phellinus is op wingerd gevind. (a) Witvrotsimptome op ‘n wingerdstok wat deur Phellinus resupinatus besmet is. (b) n Vrugliggaam van
P. resupinatus op ‘n wingerdstokkordon (Foto: Dr Lizel Mostert)

spoormetodes. Inokulumbronne van
AHS word ondersoek, asook alterna-
tiewe bestuursopsies, met die klem
op die gebruik van fosfonate.

Wortelvrot van avokado word veroor-
saak deur die oOmiseet Phytophtho-
ra cinnamomi, wat 'n vernietigende
siekte is indien dit nie beheer word
nie. Fosfonate vorm ’n belangrike
deel van voorkomende en uitwis-
sende wortelvrotbestuur. Die pro-
gram het ten doel om die werksw-
yse van fosfonate en hul translokasie
in bome beter te verstaan, loofbe-
spuitings te optimaliseer as 'n plaas-
vervanger vir huidige stam-inspui-
tings, en om kostedoeltreffende me-
todes te ontwikkel vir die kwantifi-
sering van fosfiete (afbreekprodukte

van fosfonate) in wortels.

Sitrus-agteruitgang is 'n groot uit-
daging vir sitrusprodusente wéreld-
wyd, veral in boorde ouer as 13 jaar.
Die agteruitgangsimptome wat met
grondverwante agteruitgang saam-
gaan, sluit yl loof, voedingstekorte,
takterugsterwing, wortelvrot en ver-
minderde groei, opbrengs en vrug-
grootte in. Abiotiese en biotiese

faktore wat met sitrus-agteruitgang

‘n Cima boordspuit word teen ‘n lae fungisiedspuit-
volume in ’n sitrusboord in Letsitele geévalueer ten
einde die lewensvatbaarheid van die spuitmasjien vir
sitrusproduksie te bepaal (Foto: Mnr Gideon van Zyl)

geassosieer word en wat uiteindelik
tot die ontwikkeling van volhoubare
bestuursopsies sal bydra, word dus
ondersoek.

Sitruspatologie — swamdoder-
toedieningstegnologie

Die toediening van baie effektiewe
waterige middels vir plantsiekte-
beheer lewer soms teleurstellende

resultate waardeur kwekers ekono-

Vierdejaar Plantpatologie-studente leer op Stellenbosch hoe om verskeie tipes spuitmasjiene na te gaan, op
te stel en vir effektiewe en veilige fungisiedtoediening te kalibreer (Foto: Mnr Gideon van Zyl)

miese verliese lei. In sulke gevalle
word die onvermoé om siekte te be-
heer dikwels aan oneffektiewe toe-
diening van die beheermiddel toe-
geskryf. Verskeie konvensionele en
nuwe toedieningsmetodes in sitrus-
boorde en pakskure word dus geéva-
lueer en geoptimaliseer om bio-
logies doeltreffende residu-ladings
op vatbare plantdele te verseker,
sonder om toelaatbare maksimum

residu-vlakke te oorskry. Meegaande
doelwitte is gerig op aspekte soos
koste- en tydsdoeltreffendheid van
toedieningsmetodes, wat ’'n direk-
te invloed op produksie- en omge-
wingskoste het. Die metodologie wat
gebruik word, behels 'n afsettings-
waarderingsprotokol met gebruik van
flourometrie, digitale fotografie en

beeldanalise, sowel as residu-ana-

lise en biologiese doeltreffendheids-

toetse.

Sitruspatologie — epidemiologie
van sitrus swartvleksiekte

Sitrus swartvleksiekte is 'n kosme-
tiese siekte wat by sitrusvrugte
voorkom. Die organisme wat dit
veroorsaak, Phyllosticta citricarpa,
word in sommige lande as 'n kwaran-
tynorganisme beskou. Die Suid-Afri-
kaanse sitrusbedryf is die tweede
grootste uitvoerder van vars sitrus-
vrugte ter wéreld, en swartvleksiekte
is dus van ekonomiese belang van-
weé implikasies vir marktoegang.
Die epidemiologie van hierdie siek-
te word bestudeer om die optrede
daarvan onder verskillende klimaats-
toestande te verstaan en te voorspel,
en die populasiegenetika van P. citri-
carpa op 'n globale vlak word bestu-
deer om die globale verspreiding van
hierdie organisme en die relatiewe
belang van geslagtelike en onge-
slagtelike voortplanting by uiteenlo-

pende klimaatstoestande te bepaal.

Waarneming van Ralstonia solanacearum in ‘n groeimedium deur gebruik te maak van ‘n verdunningstegniek en TZC-medium (Foto:

Me Tammy Jensen)

Sosiale Impak

Die Plantsiektekliniek is 'n diensla-
boratorium wat in die Departement
Plantpatologie van die Universiteit
Stellenbosch gevestig is. Die kliniek
se bedrywighede het in Oktober 2000
‘n aanvang geneem en spesialiste
op die gebied van plantpatologie en

entomologie diagnoseer probleme

op monsters wat ontvang word.
Alle soorte bakteriese, swam- en vi-
russiektes op verskillende gewasse,
insluitende bome, struike, groente,
vrugte, sierplante, ens., word gedi-
agnoseer. Altesaam 1 031 siek plante
en insekmonsters is gedurende 2015
ontvang en diagnosties ontleed en

verslae is aan kliénte gestuur.

Die identifikasie van insekte en in-
sekprobleme is deur die Departe-
ment Bewaringsekologie en Ento-
mologie hanteer en virusprobleme
is deur Vironostix, Departement Ge-
netika hanteer. Weens die toename
in die aantal monsters wat ontvang
word, en verskeie versoeke vir klei-
ner projekte, is ‘'n nuwe aanstelling
in die Siektekliniek gemaak. Me llze

Beukes, voorheen van die Fusarium-
groep, het in September 2015 by die
diagnostiese span aangesluit. Sy is vir
roetine diagnose verantwoordelik,
maar sal ook op klein projekte fokus.
Die Departement Plantpatologie is
ook verder deurentyd betrokke by
kennisoordrag ten opsigte van plant-
gesondheidskwessies aan die land-
bou- en bosboubedrywe. Samespre-
kings met die bedryf, die aanbied van
tegniese opleiding en aanbiedings by
boeredae word hierby ingesluit.

]n/em[mg
Die
Standard Bank Sentrum vir AgriBesig-

Universiteit Stellenbosch se
heidsontwikkeling en -Leierskap, wat
deur Standard Bank van Suid-Afrika
befonds word, het sy bedrywighede
in April 2010 begin as deel van die
Universiteit Stellenbosch se HOOP
Projek. Die Sentrum is gefokus op die
ontwikkeling en implementering van
transformasiestrategieé deur akade-
miese opleiding, navorsing en leier-
skapsontwikkeling, en strewe daar-
na om die voorkeur kennisvennoot
van die agri-voedselbedryf (in SA
en op die Afrika-vasteland) te wees.
Die Sentrum is gesetel in die Depar-
tement Landbou-ekonomie in die
Fakulteit AgriWetenskappe.

Oorsig

Akademiese en
Navorsingsprogram

Die Sentrum is betrokke in die onder-
rig van nagraadse studente in Ag-
Landelike Ontwik-
keling. Veertien studente is in 2015

ribesigheid en

ondersteun deur beurse wat van in-

stansies soos AgriSeta, Santam Agri
en die Wes-Kaapse Departement van
Landbou gemobiliseer is. Die Sen-
trum se navorsingsprogram fokus op
gevallestudies in landboutransfor-
masie, leierskap, agribesigheidsme-
dedingendheid en voedselsekuriteit,
asook die inskakeling van nuwe/
kleinboere in kommersiéle agri-voed-
selwaardekettings. Tot op hede is 'n
aantal “plaaslike” en Afrika-gevalle
ontwikkel en word hulle vir onderrig-

doeleindes gebruik.

Drie studente het in 2015 hulle Ma-
gistergrade met sukses voltooi — mnr
Simpiwe Tsoni se MSc-tesis het ge-
fokus op kleinboerstelsels in die Stel-
lenbosch-omgewing. Me Alexandria
Angala het 'n ontleding van die me-
dedingendheid van die Namibiese
dadelbedryf onderneem en mnr Jo-
hann Boonzaaier het mededingende
prestasie in die steenvrugtebedryf
ontleed. Beide laasgenoemde stud-
ies is cum laude verwerf en al die
studies is as referate by die volgende
internasionale byeenkomste voorge-
dra: die Weéreldkongres van die In-
ternational Food and Agribusiness
Management Association (IFAMA)

in die VSA; die BIT Landboukongres
in China; die Resilient Agri-Supply
Chains Conference by die Univer-
siteit van Exeter in die VK; en die Re-
Napri-konferensie in Maputo, Mosa-
mbiek.

Agribesigheid- en
Mentorskapsontwikkeling

)

n  Kortkursusprogram wat in
samewerking met Standard Bank
en PwC aangebied word en op mid-
delbestuur gerig is, bied opleiding
aan agri-mentors en leiers op die
gemeenskapsvlak. Die Afrika Uni-
versiteit in Lusaka oorweeg 'n “fran-
chise-ooreenkoms” met die Sentrum
om hierdie program gesamentlik
elders in Afrika aan te bied. Soort-
gelyke reélings word ook tans deur
die African Agribusiness Schools
Association ondersoek, wat in dele

van Afrika aktief is.

‘'n Nuwe kortkursusprogram om be-
sigheidsontwikkeling te ondersteun,
is in samewerking met Standard Bank
en PwC ontwikkel. Die program is ge-
durende 2015 intern deur Standard
Bank “getoets”. Die volgende stap is
die formele sertifisering en bemar-

king van hierdie kursus deur die Uni-
versiteit Stellenbosch.

Die Agri-leierskaplaboratorium
Die program van die Agri-leierskap-
laboratorium fokus op “denkleier-
skap” in die landbou-omgewing deur
die aanbieding van “Agri-Leierskap
Imbizo’s”. Vooraanstaande agri-lei-
ers en meningsvormers word ge-
nooi om “warm” besprekingspunte
rondom landboutransformasie in ’'n
sogenaamde laboratoriummilieu te
bespreek om sodoende debat en di-
aloog te stimuleer en ook om nuwe
oplossings te soek. Slegs konsen-
susverklarings van hoogstens een
bladsy word op die Sentrum se web-
werf gepubliseer.

Agtien Imbizo’s is sedert 2010 aange-
bied en het gefokus op belangrike

landbou-onderwerpe soos “grond-

hervorming en landbou-ontwikkel-

n  u

ing”,
en “die weg na eenheid in georgani-

werkskepping in die landbou”

n

seerde landbou”. 'n Jong Leierslabo-
ratorium met vooraanstaande spre-
kers word ook in samewerking met
Santam Agri, Standard Bank en Graan

SA aangebied.

In 2015 is streeks Imbizo’s oor die
implementering van die grondher-
vormingsvoorstelle in die Nasionale
Ontwikkelingsplan (NOP) in die Ci-
trusdal-, Elgin- en Overbergomge-
wings aangebied, met deelname van
leidende agribesigheidsinstellings en
kommersiéle boere (sien foto onder).

‘'n Derde Imbizo het gefokus op

“Grondhervorming en die bydrae wat

kommersiéle boere kan maak om die
voorstelle vervat in die NOP te im-
plementeer”. Hierdie vergadering is
in samewerking met die In Transfor-
mation Initiative aangebied en is in
Luthuli-huis in Johannesburg gehou
op versoek van mnr Gwede Man-
tashe, sekretaris-generaal van die
regerende party. 'n Groep van by die
30 prominente kommersiéle boere,
agri-leiers, relevante ministers en
hooggeplaaste regeringsamptenare

het die bespreking bygewoon.

Die Afrika Agri-
leierskapsprogram (AALP)

Die AALP is 'n vennootskap tussen
die Sentrum, die African Fellow-
ship Trust (AFT) en die Royal Ag-
ricultural University (RAU) in die
Verenigde Koninkryk (VK) en is op
30 Junie 2011 by Suid-Afrika Huis
in Londen geloods. Die doel is om
landboubesigheidsleierskap en ta-
lentontwikkeling in die konteks van
Afrika te versterk. Dr Z Skweyiya, die
SA Hoofkommissaris in die VK, was
gasheer vir die geleentheid.

Die program behels 'n nagraadse
kernkomponent aan die Universiteit
Stellenbosch en RAU in die VK, en
internskappe en nywerheidsplasings
van geselekteerde genote by Suid-
Afrikaanse agribesigheidsmaatskappye,
agentskappe en finansiéle instellings.
Tot op hede het reeds 21 genote (AFT
Fellows) in die AALP deelgeneem en
gesprekke om met hierdie inisiatief
voor te gaan, word tans gevoer.

Die voortsetting van die program
via die RUFORUM netwerk (Region-
al Universities Forum for Capac-
ity Building in Agriculture) van 40
universiteite is in 2015 ondersoek
en mag in 2016 met internasionale
fondse voortgesit word. 'n Aantal
agribesigheids-ontwikkelingsagent-
skappe soos KaapAgri, ASNAPP, Agri-
Mega, die Wes-Kaapse Departement
van Landbou, NERPO, 772, Pioneer
Foods, HayGrove Tunnels, TSB en
Standard Bank het aan die program
deelgeneem en is bereid om weer 'n
bydrae te maak.

Internasionale netwerke

Die Sentrum het 'n duidelike doel-
wit om homself as 'n wéreldklas in-
stelling te vestig, met 'n voet in beide
die
agribesigheidsomgewings en gefokus

akademiese en operasionele
op leierskap in agribesigheidstrans-
formasie- en -ontwikkelingskwessies.
Gerespekteerde internasionale in-
stellings, soos die Food and Agricul-
tural Organization (FAO), die uni-
versiteite van Gent, Harvard, Wage-
ningen en Cornel, RUFORUM in Kar-
toem, Soedan en die African Green
Revolution Forum (AGRF) in Lusaka,
Zambié, werk reeds mee aan die op-
stel van gesamentlike navorsingspu-
blikasies en opleidingsprojekte.

In 2015 het die Sentrum die Inter-
national Food and Agribusiness
Management (IFAMA) Afrika-ini-
siatief — IFAMA AFRICA, gedryf. Die
eerste byeenkoms is in Maputo, Mo-
sambiek in samewerking met ReNA-
PRI gehou.

students for a lifetime of learning.”

Die Departement Veekundige Weten-
skappe het in 1921 tot stand gekom
met die aanstelling van Prof JHW Th
Reimers as die eerste dosent en hoof
van die Departement vanaf 1921 tot
1952. As een van die oudste depar-
temente van sy soort in Afrika, het
die Departement vanjaar sy 94ste
bestaansjaar gevier.

Die missie van die Departement
Veekundige Wetenskappe is om
wetenskaplikes van uitnemendheid
op te lei en toe te rus om in die be-
hoeftes betreffende navorsing, uit-
breiding en ontwikkeling in Suid-
Afrika te voorsien om sodoende die
lewensgehalte van al sy inwoners te

verbeter.

Die Departement bied verskeie voor-
en nagraadse opleidingsprogramme
in die dissiplines van enkelmaag- en
herkouervoeding,  ontwikkelingsfi-
siologie en vleiskunde, diereteling,
veebestuur en reproduksiefisiolo-
gie aan. Hierdie programme fokus
op verskeie produksiestelsels en

die bestuur van ’‘n verskeidenheid

plaasdierspesies, waaronder skape
en bokke, melkbeeste, vleisbeeste,
pluimvee, varke, volstruise en ver-

skeie akwakultuurspesies.

Oorsig

Personeellede en nagraadse studen-
te van die Departement Veekundige
Wetenskappe het verskeie nasio-
nale simposiums, sowel as nasio-
nale en internasionale konferensies,
Alte-
saam 36 wetenskaplike artikels is in

gedurende 2014 bygewoon.

ISl-aangeskrewe wetenskaplike vak-
Twee PhD
(Agric)- en twaalf MScAgric-grade

tydskrifte gepubliseer.

in Veekunde is gedurende 2014 toe-
geken. Die Departement hou ook 'n
aantal kodperatiewe ooreenkomste
in stand op nasionale en internasio-
nale vlak.

Sosiale ]mpak

Die verskillende onderafdelings in
die Departement is dwarsdeur die
land nou betrokke by die onder-
skeie veebedrywe. Navorsingsbe-
vindinge word so dikwels as moont-

lik op boeredae en bedryfsverwante

Prof Louw Hoffman is aangewys as ‘n uitgelese professor van die Universiteit Stellenbosch vir sy uitne-

mende navorsingsuitsette (Foto: Verskaf)

inligtingsdae oorgedra. Die Departe-
ment is tans besig met die ontwik-
keling van kortkursusse wat strek
vanaf basiese inligting oor verskeie
onderwerpe in verband met diere-
produksie tot meer gespesialiseerde
kursusse vir individue wat vir 'n na-
graadse kwalifikasie wil inskryf.

Die meeste van die personeellede
dien op Universiteits- en/of weten-
skaplike komitees. Prof K Dzama is

'n paneellid van die SAOG Droogte-
moniteringsentrum  (Vee-komitee),
sameroeper van die Diereteelt en
Genetika Forum, en dien op die
toekenningskomitee van die Suid-
Afrikaanse Vereniging vir Veekunde.
Hy is ook komiteelid van die Suid-
Afrikaanse Rooivleisnavorsings- en
Ontwikkelingstrust. Verder dien hy
op die loodskomitee van die Nasio-

nale Landboubemarkingsraad se Rooi-

Prof Hoffman en drie van die doktorale studente
wat tydens Desember 2015 aan die Universiteit
Stellenbosch gegradueer het (van links na regs drr
Adina Bosch, Liesel Laubscher en Jarred Knapp)
(Foto: Mnr Anton Jordaan)

Me Noelle Steyn ontvang die gesogte AJ Perold
medalje vir akademiese uitnemendheid vir haar
voorgraadse studies van prof Danie Brink, die
waarnemende Dekaan van die Fakulteit AgriWeten-
skappe (Foto: Mnr Anton Jordaan)

vleisprojek en tree op as sameroe-
per van die Kaapstadse Stedelike
Landbouforum. Hy dien ook op die
Diensbillikheidsfo-

rum. Prof LC Hoffman dien op die

Universiteit se

Universiteit se Navorsingskomitee.
Daarbenewens is hy voorsitter van
die Southern African Wildlife Man-

agement Association (lewenslange

lid), mederedakteur van die Journal
of the Science of Food and Agricul-
ture en dien hy op die redaksie van
Meat Science. Prof CW Cruywagen
is 'n lid van die Fakulteit AgriWeten-
skappe se Fakulteitskomitee en Aka-
demiese Programkomitee, en dien op
die US se Navorsingsetiekkomitee. Hy
dien op die redaksie van die South
African Journal of Animal Science
en is lid van verskeie internasionale
komitees. Hy is die huidige Onder-
voorsitter en aanstaande Voorsitter
van die Agricultural Microscopy Di-
vision van die American Oil Chem-
ists’ Society, en dien op die Interna-
sionale Betrekkinge-komitee en die
Internasionale Toekenningskomitee
van die American Dairy Science
Association. Hy is geregistreer by
die American Registry of Prof-
essional Animal Scientists. Dr H
Lambrechts dien op die redaksie van
die South African Journal of Ani-
mal Science, is die voorsitter van
die Wes-Kaapse tak van die Suid-
Afrikaanse Vereniging vir Veekunde,
dien op die Professionele Akkredi-
teringskomitee van SARNAP, evalueer
nuwe kursusse en hulle akkreditasie

vir die HEQC en is ook sekretaresse
van die Suid-Afrikaanse Reproduksie
Navorsingsgroep. Dr E Pieterse dien
as Voorsitter van die Wes-Kaapse tak
van die Suid-Afrikaanse Vereniging
vir Veekunde en op die Fakulteit Agri-
Wetenskappe se Roosterkomitee. Me
A Davids dien op die Fakulteit Agri-
Wetenskappe se Bemarkingskomitee
en is die sekretaresse van die Wes-
Kaapse tak van die Suid-Afrikaanse
Vereniging vir Veekunde.

NCZUOVSng
Die navorsing wat deur die Depar-
tement Veekundige Wetenskappe

onderneem word, fokus op die voed-
ing, teling en fisiologie van diere,
sowel as op diereprodukte soos vleis.
Die onderskeie fokusareas is soos

volg:

Ten opsigte van herkouervoeding is
die navorsing eerstens gerig op die
beskikbare
grondstowwe om die produksiedoel-

optimale gebruik van

treffendheid van beeste, skape en
bokke te verhoog. Daar is 'n sterk
fokus op rumenmetabolisme en ru-
voer

fermentasietempo’s. Aspekte

soos die effek van rumen-pH en par-
tikelgrootte op ruminale veselverte-
ring word ondersoek, asook sames-
tellings van verskillende ruvoere en
energiebronne om mikrobiese doel-
treffendheid te verhoog. Navorsing
oor die afgelope ses jaar was ook
gerig op die gebruik van eksogeniese
fibrolitiese ensieme om die verteer-

baarheid van ruvoer te verhoog.

Navorsing ten opsigte van kleinvee is
op die doeltreffende produksie van
lammers en skape in intensiewe en
ekstensiewe produksiestelsels gerig.
Vir intensiewe stelsels is die fokus
op die voorspeen (kruipdiéte) sowel
as na-speen (afrondingsdiéte) sta-
dia en die optimalisering van diéte
vir aminosuur-, nie-gestruktureerde
koolhidraat-, vesel- en mineraalin-
houd. Aandag word ook geskenk aan
alternatiewe voedingstowwe, soo0s
kuilvoer as 'n komponent van voer-
kraaldiéte, of medic-weiding as basis
vir die vetmaak van lammers vir die
mark. Waar moontlik word aspekte
van vleisgehalte geassesseer omdat
dit belangrik is vir die verbruikers-

aanvraag vir gesonde vleis wat op 'n

omgewingsvriendelike manier gepro-
duseer word.

Die Universiteit se melkery op die
Welgevallen Proefplaas is gekommer-
sialiseer en spog met 'n splinternuwe
melkmasjien wat die beste beskik-
bare tegnologie vir navorsing verskaf.
Waarde word ook op die perseel toe-
gevoeg deurdat die melk gepasteuri-
seer, afgeroom, gehomogeniseer en
as volmelk en laevetmelk in sakkies
verpak word en in die handel as Ma-
ties Melk beskikbaar is. Joghurt word
ook tans in groot maat aan kam-
puskoshuise en restourante verskaf.

Navorsing met betrekking tot en-
kelmaagdiere word gerig op verskil-
lende aspekte van pluimveevoeding
en -bestuur wat die ontwikkeling en
gesondheid van die spysverterings-
kanaal beinvloed en dus 'n langter-
myn invloed op produksiedoeltref-
fendheid het. Met betrekking tot
bestuursaspekte is die navorsings-
fokus op die manipulering van die
omgewing om pluimveegesondheid
en -produksie te verbeter.

In diereteelt word navorsing gerig op
die verhoging van die akkuraatheid
van seleksie in die nasionale kom-
mersiéle veekuddes, bv. melkbeeste,
die
ontwikkeling van relevante genetiese

vleisbeeste en skape, deur
parameters en die gebruik daarvan
vir nuwe seleksie-indekse of die ver-
betering van bestaande indekse. 'n
Verdere fokusarea is die evaluer-
ing van plaasdiergenetika deur mid-
del van funksionele genomika. Dit
behels die gebruik van tradisionele
kwantitatiewe genetika-metodes en
molekulér-gebaseerde tegnieke om
die genetiese kode van vee te ont-
sluit. Die spesies wat geévalueer
word, is veral varke, hoenders, vol-
struise en beeste. Die navorsing poog
om die genetiese diversiteit (met
gebruik van molekulére biologiese
tegnieke) en populasiedinamika van
hierdie spesies in Suider-Afrika te
karakteriseer, gevolg deur fenoti-
piese karakterisering. In die tweede
fase is die doel om kwantitatiewe
kenmerk lokusse (quantitave trait

loci; QTL) van ekonomiese belang vir

die onderskeie bedrywe op te spoor.
Hierdie navorsing word in samewerk-
ing met die Landbounavorsingsraad
(LNR), die Wes-Kaapse Departement
van Landbou en die Universiteit van
die Wes-Kaap onderneem.

Die fokus van die vleiskundena-
vorsingsgroep is op die verhoging
van uitsette wat as deel van die
HOOP Projek met die Universiteit se
Voedselsekerheidinisiatief ~ verband
hou. Hulle volg 'n holistiese navor-
singsbenadering in die ondersoek
van intrinsieke en ekstrinsieke fak-
tore wat die vleisgehalte en sames-
telling van verskillende dierespesies
beinvloed, met 'n van-die-plaas-na-
die-tafel fokus (gate-to-plate). Dit
het gelei na die vorming van sterk in-
terdepartementele skakels met kolle-
gas in dierevoedingsnavorsing binne
die Departement, sowel as met na-
vorsers by die Elsenburg Instituut vir
Diereproduksie. Die vleissoorte wat
nagevors word, sluit rooivleis, pluim-
vee en vis in, met 'n sterk fokus op
die spesies waarmee tradisioneel ge-

boer word. Die navorsingspan is ook

internasionaal bekend vir hulle na-
vorsing oor eksotiese vleis (d.i. wild

en volstruis).

Fisiologiese navorsing fokus op die
invioed van bestuur op die fisiologie
van beide die reproduksie- en verte-
ringsisteme, met beide aspekte wat
'n beduidende invloed kan hé op die
winsgewendheid van kleinskaalse
en kommersiéle sisteme. Navorsing
fokus veral op die interaksie tus-
sen reproduksie en voeding, asook
op die rol van ondersteunende re-
produksietegnieke wat gebruik kan
word om die kostedoeltreffendheid
van kommersiéle sisteme te optimali-
seer om sodoende die tegnieke meer
toeganklik vir opkomende en kom-
mersiéle produsente te maak. Die
gebruik van in vitro-geproduseerde
embrio’s om die genetiese potensiaal
en dus winsgewendheid van diere-
produksiesisteme te verbeter en die
potensiéle omgewingsimpak te ver-
minder, word in diepte ondersoek en

in die bedryf gepropageer.

Die missie van die Departement
Voedselwetenskap is om ’'n nasio-
naal en internasionaal mededing-
ende sentrum van uitnemendheid
in Voedselwetenskap te wees en om
deur visioenére onderrig en innove-
rende navorsing die Suid-Afrikaanse
voedselbedryf van voorpunttegnolo-
gie, kennis en omgewingsvriendelike
produkte, sowel as goed opgeleide rol-
spelers, te voorsien. Die Departement
Voedselwetenskap het 'n sterk navor-
singskultuur wat gebaseer is op die
toepassing van fundamentele weten-
skaplike beginsels en wat fokus op die
uitbreiding van ons begrip van kos-
soorte en biomateriale. Die navorsings-
inisiatiewe dek 'n breé verskeidenheid
onderwerpe, insluitend chemiese, ver-
werkings-, sensoriese, mikrobiologiese

en veiligheidsaspekte.

Die Departement is trots op sy aan-

moediging van goeie studente-

personeel interaksies, waardeur ’'n
stimulerende  navorsingsomgewing
geskep word. Ons trek jaarliks noem-
enswaardige  navorsingsbefondsing

— wat betekenend is van die hoé

kwaliteit van navorsing wat onder-
neem word en die relevansie van ons
nagraadse kwalifikasies (MScVoed-
selwet, PhD (Voedselwet) en DSc
(Voedselwet)) vir die behoeftes van
die hedendaagse globale voedsel-
bedryf.

Hoewel die Departement navorsings-
befondsing en nagraadse beurse ver-
kry, staar dit steeds verskeie uitda-
gings in die gesig. Die Departement
is klein in terme van menslike kapa-
siteit vergeleke met ons studente-
getalle en daar is plek vir uitbreiding
in terme van navorsingstoerusting.
Die Departement se sukseskoers in
terme van die aantal nagraadse stu-
dente en navorsingsuitsette demon-
streer egter duidelik die kwaliteit van
die navorsing en die toewyding van
die personeel.

Oorsig

Die Departement se navorsingsakti-
witeite word op so 'n wyse gestruk-
tureer dat dit 'n breé spektrum velde
binne voedselwetenskap en tegnolo-
gie dek, wat lei tot verskeie interdis-
Samewerking

siplinére  projekte.

op navorsingsprojekte is interdep-
artementeel — op die Universiteit
Stellenbosch, met ander nasionale en
internasionale tersiére instansies en
met wetenskapsrade. Die Departe-
ment het bilaterale navorsingsoor-
eenkomste met Swede (Sweedse Uni-
versiteit van Landbouwetenskappe)
en die Noorweegse Navorsings-
instituut (Nofima). Die voedselbedryf
en regeringsdepartemente is baie
betrokke by die navorsingsaktiwitei-
te, en vennote sluit in Distell, Biichi
Labortechnik AG, die Wintergraan-
trust, Winelands UV Technology,
South African Breweries Maltings
(SABM), Sasko Navorsing en Ontwik-
keling, Sensako, die Mediese Na-
(MNR),

vices, die nasionale Departemente

vorsingsraad Enviro Ser-
van Landbou, Bosbou en Visserye en
van Watersake, die SA Rooibos Raad,
sowel as die Departement van Land-
bou, Grondhervorming en Landelike
Ontwikkeling, Noord-Kaap. Daar is

ook noemenswaardige navorsings-
ondersteuning vanaf die Nasionale
Navorsingstigting (NNS), THRIP, die
Waternavorsingskommissie (WNK) en

Winetech.

Die sukses van die Departement se
navorsingsaktiwiteite word grootliks
deur die kwaliteit en toewyding van
sy personeel en nagraadse studente
beinvloed. In 2015 was ’n totaal van
30 MSc-studente en 21 PhD-studen-
te in die Departement geregistreer.
'n Totaal van 15 MSc-grade en sewe
PhD’s is in 2015 toegeken, en 35
wetenskaplike artikels is in interna-
sionale vaktydskrifte gepubliseer. Die
Departement se navorsing is ook by
konferensies aangebied. Akademiese
personeel het navorsingsverwante
besoeke aan die volgende lande ge-
maak: Belgi€, VSA, Griekeland, Duits-
land, Masedonié, Uganda, Reunion,
Namibié en Swede.

Die Departement van Voedselweten-
skap het verskeie nuwe hoogtepunte
bereik in 2015. Dit sluit die volgende
in: 'n Rekord getal voorgraadse stu-
dente (213) was ingeskryf vir BSc
Voedselwetenskap; 'n rekord getal
eerstejaarstudente (84); so ook was
daar 'n rekord getal nagraadse stu-
dente, naamlik 30 MSc en 21 PhD
kandidate. Produk-
ontwikkeling studente het heelwat

Die finalejaar

Produkontwikkeling-studente wat beide die SAAFoST- en InnovUS-prys vir ‘Pop-ins’ gewen het (Foto: Me

A Lombard)

‘Pop-ins’-geriefsvoedsel, hoog in proteiene (Foto:
Me A Lombard)

lof ontvang vanuit die voedselbe-
dryf; nagraadse studente het hul
navorsing plaaslik en internasionaal
aangebied; 'n totaal van 15 MSc- en
sewe PhD Voedselwetenskapgrade
is gedurende die Desember 2015 en
Maart 2016 gradeplegtighede toe-

geken. Die Departement het ook

R1 miljoen vanaf die Universiteit
se strategiese fonds ontvang, wat
aangevul is met 'n verdere R500
000 vanaf die Fakulteit AgriWeten-
skappe en die Departement Voed-
selwetenskap vir die aankoop van
uiters noodsaaklike apparaat vir voor-
graadse onderrig; akademiese per-
soneel het by 'n aantal kongresse hul
navorsing gelewer en so ons interna-
sionale bande en samewerking ver-
sterk; dr Maricel Kriigel, ‘'n PhD ge-
gradueerde van die Departement, is
aan die einde van 2015 aangestel en
sal in Julie 2016 by die Departement
aansluit as dosent.

Die Departement trek groot voor-
deel uit die belegging in terme van
apparaat wat deur twee firmas vir

Zandré Germishuys werksaam met die TEMPO-
masjien (Foto: Me S Els)

gebruik tydens voor- en nagraadse
opleiding verskaf is. DuPont Diagnos-
tics het in 2015 die BAX® en die Ribo-
Printer® vanaf hul Kaapstadse Inno-
vasiesentrum geskuif na die Depar-
tement Voedselwetenskap, US onder
die kundige toesig van prof Pieter
Gouws. Deur middel van hierdie ini-
siatief het DuPont hul toewyding en
bereidwilligheid om in die opleiding
van voedselwetenskaplikes in Afrika
benede die Sahara te belé, bevestig.
BioMérieux is 'n internasionale firma
wat spesialiseer in voedselmikrobi-
ologie laboratorium outomatisasie
(VMLO). Hul hoofkantoor is gebaseer
in Lyon, Frankryk waar hul beskik
oor 'n vervaardiging-, navorsing- en
opleidingsentrum. BioMérieux het

ook twee instrumente beskikbaar

gestel vir gebruik by die Departe-

ment Voedselwetenskap, naamlik
die Tempo en MiniVidas. Die Mini-
Vidas word gebruik vir die opspor-
ing van patogene in menslike- en
voedselprodukte, = omgewingsmon-
sters en primére produksiemonsters,
terwyl die Tempo-stelsel gebruik
word vir die berekening van gehalte-
aanwysers in voedselprodukte en
omgewingsmonsters. Hierdie stelsel
outomatiseer toetsing en verminder
die tyd wat nodig is om monsters te
ontleed en vervang daardeur die kon-

vensionele metode van plaattellings.

'n Spesifieke navorsingshoogtepunt
binne voedselwetenskaplike navor-
sing was die bekendstelling van ’'n
nuwe weergawe van die generiese
sensoriese wiel vir heuningbos by die
algemene jaarvergadering van die
Suid-Afrikaanse Heuningbostee Ver-
eniging (SAHTA), 'n organisasie wat
heuningbosnavorsing in die bedryf
befonds. Heuningbos, 'n eg Suid-
Afrikaanse kruietee, word van ver-
skillende Cyclopia-spesies geprodu-
seer, waarvan sommige spesies wild
groei en ander kommersieel aange-
plant word. Die nuut-ontwikkelde

Heuningbostee aromawiel (Foto: Mnr P du Toit)

aroma- en geurwiele vir heuningbos
het deel gevorm van me Lené Eras-
mus se MSc-studies aan ons Depar-
tement. Hierdie MSc-studie het deel
gevorm van 'n groter navorsingspro-
jek op heuningbostee, met prof Li-
zette Joubert van die LNR Infruitec-
Nietvoorbij as die hoofnavorser. Prof

Joubert het ook ’'n buitengewone
aanstelling by Departement Voed-
selwetenskap.

het ook

spesifieke

Studente en personeel

uitgeblink, met drie

hoogtepunte. Me Sarah Erasmus, 'n
PhD-student, het die gesogte Brian

Koeppen gedenkprys van SAAFoST,

Heuningbostee geurwiel (Foto: Mnr P du Toit)

ter waarde van R30 000, vir 2015
ontvang. Dit is die sewende keer se-
dert 2000 dat hierdie eer 'n US-Voed-
selwetenskapstudent te beurt val.

Tweedens is ons trots op die deel-
name van ons studente en personeel
tydens die 21ste SAAFoST tweejaar-
likse kongres en tentoonstelling, wat

vanaf 7 tot 9 September 2015 in Dur-
ban plaasgevind het. Drie personeel-
lede en 18 nagraadse studente het
na die warm kusgebied van KwaZulu-
Natal gereis om 19 voorleggings te
lewer. Prof Marena Manley het twee
lesings aangebied, terwyl nagraadse

studente 'n verdere 12 lesings en vyf

Me Sarah Erasmus, wenner van die Koepen-beurs
(Foto: SSFD)

plakkate aangebied het. Gedurende
2015 het die SAAFoST Stigting n to-
taal van 19 Voedselwetenskap en
-tegnologie studente by 'n aantal
tersiére instellings finansieel onder-
steun. Ons was trots dat 10 van hier-
die studente aan ons Departement
verbind was. Die uitblinkers was
mee Celia Walters, Emma Phillips,
Carin-Marie Engelbrecht, Kayla-Anne
Christine Niekerk,

Kirstin Mapstone, Caroline Bursey,

Jordaan, van

Stephanie Phelps, Alexandra Rust en
Jani Bisschoff.

Voedselwetenskap-afvaardiging na die SAAFoST kongres in Durban:

Agter: Mee Wendy Buys Beneke, Marilet Laing, Terri-Lee Kammies, Kate Sendin en Carmen Bester, mnr Francois
Olivier, mee Jadri Groenewald en Zandré Germishuys, dr Anina Guelpa, me Letitia Schoeman, mnre Shuaibu
Bala en Jason Zhang en me Irene Orina. Voor: Prof Marena Manley, prof Pieter Gouws en dr Gunnar Sigge

(Foto: SAAFoST kongres fotograaf)

Die Departement was ook gasheer vir
die aanbieding van twee internasio-
nale kongresse. Gedurende die eerste
week van November was dit die 7de
IWA Specialised Conference (Wine-
ry 2015), wat gefokus het op vol-
houbare wingerdbou, wynbou-afval
en landbou-industriéle afvalwater-
beheer. Die kongres is vanaf 1 tot 5
November by STIAS op die US-kam-
pus aangebied en is deur afgevaar-
digdes vanaf Australié, Italié, Frank-
ryk, China en Suid-Afrika bygewoon
wat die nuutste navorsing op die ge-
bied gedeel het. Plaaslike sowel as
internasionale navorsers het gewys
op die belangrikheid daarvan om
nuwe, volhoubare oplossings te vind
en toe te pas wat die impak van wyn-
produksie op die omgewing beperk.
Die Departement Voedselwetenskap,
in samewerking met die Departe-
ment Wingerd- en Wynkunde en die
Instituut vir Wynbiotegnologie, was
gesamentlik betrokke by die aanbie-
ding van die AfroSense 2015-kon-
gres. Hierdie eerste uitgawe het 'n
Afrika-perspektief gegee op alle
nuwe ontwikkelings in sensoriese- en
verwante wetenskappe, vanaf meto-
des vir data generering tot die ont-

leding van data, beide sielkundig en
neurobiologies. Hierdie kongres is
ook by STIAS aangebied, vanaf 23 tot
27 November 2015.

Navorsing

Voedselmikrobiologie

Die voedselmikrobiologie-tema fo-
kus op die opsporing en identifikasie
van 'n verskeidenheid mikrobe-po-
pulasies in voedselprodukte, inslui-
tend vrugte, vrugtesappe, groente,
kaas en ander suiwelprodukte, grane,
vleis en gegiste voedsel. Tradisionele
mikrobiologiese isolasie- en identifi-
kasie-metodes, sowel as molekulére
tegnieke, word gebruik om hierdie
mikrobe te identifiseer. Navorsing
word gefokus op bederfmikrobes,
voedselgedraagde patogeniese mi-
krobe en die mikrobes wat tydens
gisting in voedsel teenwoordig is (met
'n spesifieke fokus op melkgisting). In
baie gevalle word 'n nie-kwekings-
benadering gebruik om te verseker
dat alle lewensvatbare, hoewel nie
noodwendig kweekbare, mikrobes
opgespoor word. Hierdie navorsing-

span word deur prof P Gouws gelei.

Wenners van die SAAFoST Stigting se finansiéle bystand (Foto: Me A Lombard)

Proff Tormod Nees en Paula Varela, vanaf Nofima in
Norweé, en prof Gaston Ares van die Universidad
de la Republica, Uruguay tydens die AfroSense
2015 kongres (Foto: SSFD)

Omgewingstema

Die omgewingstema fokus op die im-
pak van voedselverwerkingsaktiwitei-
te op waterverbruik, afvalwaterken-
Die

toepassing van anaérobe verterings-

merke en behandelingsopsies.

tegnologie en die gebruik van osoon
en ander voorbehandelingstegnieke

om die doeltreffendheid van suiwer-

ingstelsels vir afvalwater te verhoog,
word ook ondersoek.

Watervermorsing — 6f die buitenspo-
rige gebruik van water of die onno-
dige wegdoening van groot volumes
besoedelde afvalwater — is reeds vir
baie jare 'n navorsingsfokus omdat
Suid-Afrika
word, hoewel die bevolking aanhou

toenemend waterarm

groei. Volhoubare voedselproduk-
sie om voedselsekuriteit te verseker
beteken dat meer kos geproduseer en
gepreserveer moet word, ten spyte
van immer krimpende waterbronne.
Navorsing oor watervermindering
in voedselverwerking, die behande-
ling en herwinning van afvalwater,
en energie-herwinning vanuit afval

en afvalwater word dus al hoe be-

Afgevaardigdes vanaf Afrika woon AfroSense 2015
by (Foto: Mnr Anton Jordaan)

langriker. Volhoubare voedsel- en
drankverwerking, veral in die Wes-
Kaap, is krities vir werksekerheid,
aangesien hierdie sektor 'n groot by-
drae maak in terme van buitelandse

valuta en werkskepping.

Die navorsing wat in die Departement
onderneem word, fokus op die mini-
malisering van water wat in voedsel-
verwerkingsomgewings gebruik word,
hoewel baie navorsing ook op die
behandeling van die afvalwater van
verskeie voedselverwerkingsprosesse
gedoen word omdat voedselverwer-
king nie werklik sonder die genere-
ring van 'n sekere hoeveelheid afval-
water kan geskied nie. Anaérobiese
verteringstegnologie, wat bakteriéle
konsortiums gebruik om die orga-

niese besoedeling in die afvalwater
tot koolstofdioksied en metaan af te
breek, is ‘'n studiefokus. Die metaan
wat so gegenereer word, kan herwin
word en is ‘'n waardevolle energie-
bron wat 'n gedeelte van die energie-
verbruik teéwerk. Osoon en ander ge-
vorderde oksidasie-prosesse, soos UV,
kan as voorbehandeling vir anaéro-
biese vertering gebruik word. 'n Voor-
deel van die gebruik van osoon is dat
dit geen chemiese reste in die water
los nie. Hierdie navorsingspan word
gelei deur dr GO Sigge en prof P
Gouws.

Voedselveiligheid

Die voedselveiligheidstema onder-
soek die voorkoms, identiteit, oor-
lewing en beheer van bederfs- en
potensiéle patogene in die voor- en
na-oesverwerkingsomgewing van ’n
verskeidenheid kossoorte. Klem word
geplaas op die impak van water-
kwaliteit op die veiligheid van land-
bouprodukte.

Die navorsing fokus op die ondersoek
van skakels tussen die kwaliteit van
besproeiingswater en voedselveilig-
heid in kommersiéle en selfversorg-

Fakulteit AgriWetenskappe | JAARVERSLAG 2015

DEPARTEMENT VOEDSELWETENSKAP



... NAVORSING

75

ende landbou. Daar is toenemende
kommer oor die veiligheid van land-
bouprodukte wat rou of na minimale
verwerking geéet word. Indien be-
sproeide produkte deur mikrobes be-
smet word, sal die gesondheid van
die verbruiker beinvloed word, wat
‘n negatiewe invloed sal hé op die
land se nasionale en internasionale
handelstatus. 'n Beter begrip van die
teenwoordigheid, oorlewing en af-
sterwe van besmettende mikrobes is
noodsaaklik vir die ontwikkeling van
'n doeltreffende strategie wat die
lewering van veilige landbouproduk-
te aan die plaaslike en uitvoermarkte
sal verseker.

Ons navorsing oor die afgelope ses
jaar het duidelike bewyse gevind vir
besproeiingswater van swak kwaliteit
en die risiko van patogene wat na
landbouprodukte oorgedra kan word.
Die gesondheidsrisiko’s wat uit die
gebruik van sulke water ontstaan, is
terugslae wat Suid-Afrika nie in die
huidige ekonomiese klimaat kan be-
kostig nie. Die maatskaplike gevolge
van 'n verhoogde risiko vir siekte is
ewe verwoestend, veral vir die groot

persentasie van die bevolking wat in
armoede leef.

Die sukses van die bogenoemde na-
sionale studie het gelei tot verdere
befondsing vanaf die Waternavor-
singskommissie om 'n omvangsbepa-
ling te doen van verskillende plaas-
vlak- behandelingsmetodes om die
hoé vlakke van besmetting deur mi-
krobe in besproeiingswater te ver-
minder en sodoende die gepaard-
gaande voedselveiligheidsrisiko’s te
verminder. Hierdie projek het in 2012
begin en sal tot 2016 aanhou. Die
navorsing in hierdie gebied word ge-
lei deur dr GO Sigge en prof P Gouws.

Vibrasie-spektroskopie

Die vibrasie-spektroskopie tema
fokus op die evaluering van groot-
maat naby-infrarooi (NIR) spek-

troskopie en NIR hiperspektrale
beeldanalise tesame met chemo-
metriese tegnieke vir die kwantita-
tiewe, kwalitatiewe en verifikasie-
voedsel en voed-
NIR

beeldvorming in die Departement is

studies van

selprodukte. hiperspektrale
moontlik as gevolg van navorseruit-
ruile wat deur ’'n Suid-Afrikaanse-

Sweedse bilaterale ooreenkoms be-
fonds word. Die werk word in same-
werking met prof Paul Geladi van die
Sweedse Universiteit van Landbou-

wetenskappe onderneem.

NIR hiperspektrale beeldvorming is
soortgelyk aan foto’s neem met ’'n
digitale kamera wat pixels en kleure
vertoon. In die geval van hiperspek-
trale beeldvorming word elke pixel
egter ook aan die monster se che-
miese samestelling gekoppel, wat
‘n chemiese kaart van die monster
verskaf. Hierdeur is dit moontlik om
plantmateriaal te identifiseer wat
visueel dieselfde maar chemies ver-
skillend is. Studies wat voortgaan is
die ondersoek van die potensiaal van
NIR hiperspektrale beeldvorming om
tussen verskillende kategorieé van
hardheid van mieliepitte te onder-
skei, en die opsporing van fungi op
heel mieliepitte voordat dit visueel
sigbaar is. Hierdie projek is intussen
uitgebrei om ook X-straal tomografie
in te sluit, wat gedoen word by die
Sentrale Analitiese Fasiliteit se ‘CT’-
skanderingsafdeling in samewerk-
ing met dr Anton du Plessis. Hierdie

afdeling word gelei deur prof M Man-
ley en dr P Williams.

Graankwaliteit

Tussen 25 en 33% van die totale
waarde van landbouproduksie in SA
is afkomstig van graan. Die kwaliteit
van graan bepaal winsgewendheid,
dus vereis ekonomiese groei verbe-
terings in graankultivars. Verbeter-
ings in die monitering van kwaliteit
word behaal deur die optimalisering
van bestaande metodes en die im-

plementering van nuwe tegnieke.

Binne die graankwaliteitstema poog
ons 1) om beter begrip van die
onderliggende faktore wat graan-
kwaliteitsparameters bepaal, te ont-
wikkel en 2) om vinnige metodes te
ontwikkel vir die vroeé opsporing
van superieure teellyne. Navorsings-
projekte oor graankwaliteit word be-
fonds deur die Wintergraantrust. Die
Trust verskaf ook ondersteuning by
wyse van beurse aan studente wat
op graanverwante onderwerpe werk.
Hierdie navorsing word gelei deur

prof M Manley en dr P Williams.

Sensometriese tema

Binne die sensometriese tema, wat
wiskundige en statistiese analises
behels,

woonlik multidissiplinér: chemiese,

is navorsingsprojekte ge-

sensoriese en fisiese eienskappe van
voedselprodukte word gekorreleer.

In eksperimentele sensometriese
studies moet drie stukke inligting ge-
koppel word: inligting oor die mon-
sters wat getoets word (sensoriese
of uiterlike eienskappe), verbrui-
kersvoorkeure vir die monsters (ge-
neentheid, keuse of rangordeskik-
king) en bykomende inligting oor die
verbruikers (demografie, houdings
en gewoontes). In hierdie opsig was
daar in 2015 vrugbare navorsing-
samewerking tussen die US en prof
Tormod Nas, die hoofstatistikus by

Nofima, 'n internasionale voedselna-

vorsingsinstituut in Noorweé. Hier-
die samewerking het gelei tot nuwe
navorsing waarin residu-analise op
voorkeurdata uitgevoer is, wat gelei
het tot nuwe insigte in die analise
van verbruikersvoorkeurdata asook
die totstandkoming van nuwe na-
vorsingsprojekte wat fokus op die
ontwikkeling van vinnige beskry-
wende sensoriese analise metodes.
Die werk in hierdie tema word gelei
deur me M Muller.

Sosiale [mpak

Die personeel van die Departement
is betrokke by verskeie gemeenska-
psinteraksie-aktiwiteite. Verskeie per-
soneellede het opgetree as beoor-
delaars in die voedselwetenskap- en
voedseltegnologiekategorie by die
Eskom Ekspo vir Jong Wetenskap-

likes. Personeel van die Departement
is ook betrokke in 'n raadgewende
kapasiteit en as eksterne modera-
tors by ander tersiére instansies
wat voedselwetenskap en -tegnolo-
gie aanbied en dien ook in profes-
sionele bedryfsverwante verenigings.
Dr Gunnar Sigge is tans 'n lid van
die Raad en die Kaapse tak voorsit-
ter van die Suid-Afrikaanse Vereni-
ging vir Voedselwetenskap en teg-
nologie (SAAFoST) en dien op die
Gesamentlike  Advieskomitee van
die Voedseltegnologie Departement
en die Agri-Food Technology Sta-
tion van die Kaapse Skiereiland Uni-
versiteit van Tegnologie (CPUT). Dr
Sigge dien ook op die advieskomitee
van die Institute of Food Technolo-
gists (IFT) Annual Meeting Scien-
tific Programme Advisory Panel

(AMSPAP) in die VSA. Prof Manley

is die aangewese voorsitter van die
Uitvoerende Komitee van die Inter-
nasionale Raad vir Naby-Infrarooi
Spektroskopie (ICNIRS) en voorsit-
ter van die Uitvoerende Komitee van
Graanwetenskap en -tegnologie -
Suid-Afrika (CST-SA). Daarbenewens
dien sy op die redaksie van Acta Ali-
mentaria en is sy ‘'n mederedakteur
van die Journal of the Science of
Food and Agriculture en die Jour-

nal of Plant and Soil.

Me M Muller (Sensoriese Wetenskap, Sensometrie)

Mnr CC Ng¢andwe (Graanwetenskap, Voedselchemie)

Dr GO Sigge (Voorsitter; Omgewingsbestuur, Voedselprosessering)
Dr PJ Williams (Naby-infrarooi Hiperspektrale Beeldanalise)

Prof G Fox (Universiteit van Queensland, Australié)

Die missie van die Departement
Wingerd- en Wynkunde (DWW) en
die Instituut vir Wynbiotegnologie
(IWBT) is om ’n sentrum van uitne-
mendheid in wynwetenskap te wees
wat fokus op opleiding en innove-
rende navorsing om die Suid-Afri-
kaanse wyn- en wingerdbedrywe te
voorsien van goed opgeleide mens-
like hulpbronne, voorpunttegnologie
en die jongste wetenskaplike kennis.
As die enigste omgewing by 'n Suid-
Afrikaanse universiteit waar onderrig
in die wynwetenskappe plaasvind, is
‘n vername fokus op die lewering van
goed opgeleide, professionele gradu-

andi en nagraadse studente wat
groot bydraes tot ons bedryf en die
landbousektor in die algemeen kan
maak. Navorsing is multidissiplinér
en integreer tradisionele wingerd- en
wynkunde met dissiplines soos fisi-
ologie, biochemie, molekulére biolo-
gie en biotegnologie van die wing-
erdplant, gis en melksuurbakterieé,
wynchemie en sensoriese weten-
skappe en berekeningsbiologie. Spe-
sifieke projekte ondersoek die in-
vloed van wingerd- en wynkundige
praktyke op korrel- en wynsamestel-
ling (wynkwaliteit), biopreservering,
wynveroudering en -aroma, hout en
fenoliese stowwe, oksidasie, en che-
miese en ander besmettings in wyn.

Navorsing oor wingerdkunde sluit in
wingerd-ekofisiologie, molekulére bi-
ologie en biotegnologie, die invloed
van abiotiese faktore op wingerd-
fisiologie en korrelsamestelling, oes-
potensiaal en ligging, tafeldruifver-
bouing en voeding. Befondsing vir
navorsing word deur bydraes van-
uit verskillende bronne gegenereer,
waaronder die Suid-Afrikaanse Tafel-
druifbedryf, die Nasionale Navorsing-
stigting, die Technology and Human
Resources for Industry Programme
(THRIP) en Winetech, sowel as privaat
Yeast/
Oenobrands, Lallemand, Chr Hansen,
Laffort en IOC.

maatskappye soos Anchor

79

Die Instituut vir Wingerd- en Wyn-
wetenskappe (IWWW) het uit die
wegspringblokke beweeg en is goed
op pad om Fase 1 van sy mandaat te
vervul, nl. die bevordering van die
kapasiteit vir navorsing, innovasie en
tegnologie-oordrag in die Departe-
ment Wingerd- en Wynkunde by die
Universiteit Stellenbosch. Die alge-
hele vordering is bevredigend en die
groter visie is om uiteindelik ander
kritiese rolspelers, wat ook navorsing
en opleidingsdienste aan die wyn-
bedryf bied, in te sluit. In 2015 was
daar 15 kontrak personeellede werk-
saam vir die IWWW, ongeveer dubbel
vergeleke met 2014. Vier mense was
in die wingerdkunde platform werk-
saam, drie in die sensoriese plat-
form, twee in die tegnologie-oordrag
platform, een in die wynkunde plat-
form, een persoon verrig 'n akade-
miese rol, een persoon kodérdineer
die internskapprogram, een persoon is
besig met die opstel van 'n effektiewe
navorsingsdatabasis, een persoon ver-
skaf administratiewe ondersteuning
en die laaste persoon is 'n nadokto-
rale genoot. Hierdie individue het
dit moontlik gemaak dat die verskil-

lende platforms se uitsette bereik is. hulle unieke strategiese doelwitte

Die onderskeie platforms het elk 'n uitlé, asook besonderhede van hoe

strategiese dokument opgestel wat hierdie doelwitte bereik kan word.

Me Anri Botha (foto links) en me Marinda Kruger van Eck (foto regs), twee van die wenners van Bacchus
Trofees, ontvang hulle toekennings van mnr Christophe Durand, eienaar van Dorrance Wines en organi-
seerder van die Taj Klassieke Wynkompetisie (Foto’s: Me Nathalie Bardin & mnr Jean Marc Lederman)

Prof Maret du Toit, Voorsitter van die DWW-IWBT, het haar intreerede, “Bakterieé help produseer goeie
voedsel en wyn”, in Februarie gelewer. Op die foto saam met haar is van links na regs proff Eugene
Cloete, Viserektor: Navorsing en Innovasie, en Danie Brink, Waarnemende Dekaan van die Fakulteit
AgriWetenskappe (Foto: Mnr Anton Jordaan)

Die wingerdkunde platform het ook
'n vlagskip tema daargestel, nl. Outo-
matisasie, robotika, sensors en intel-
ligente sisteme vir Wingerdkunde,
wat 'n loodsprojek is met die finale
projekuitleg wat in 2016 sal volg.

Oorsig

Prestasies deur personeel en
studente

Vanaf 2014 tot 2015 het 49 BSc
(Agric)-studente in Wingerd- en
Wynkunde gegradueer, terwyl die
nagraadse graduandi van die DWW
soos volg was: sewe MScAgric-stu-
dente (vyf in Wynkunde en twee in
Wingerdkunde), en een PhDAgric-
student in Wingerdkunde. By die
IWBT het vier PhD-, sewe MSc- en 12

Honneurs-studente gegradueer.

Twee van ons nagraadse studente,
me Anri Botha en mev Marinda Kru-
ger van Eck, het elk een van die 16
Bacchus Trofeé by die 17de Jaarlikse
Taj Klassieke Wynkompetisie gewen.
Hierdie gesogte toekennings word
gemaak om erkenning en beloning te
gee aan Suid-Afrikaanse wynmakers
wat stylvolheid, balans, finesse, goeie

verouderingspotensiaal en karakter in

hul wyne ontwikkel.

In terme van uitsette is 33 gesub-
sidieerde publikasies (12 deur die
DWW en 21 deur die IWBT) en een
kongresverrigting (deur die DWW)
gepubliseer, asook 42 kongresby-
draes (20 internasionaal deur die
DWW, en 18 internasionaal en vier

plaaslik deur die IWBT.)

Lidmaatskap van komitees/rade
Prof Wessel du Toit is 'n lid van die
bestuurkomitee van die Garagiste
Wyn Assosiasie van Suid-Afrika.

Internskap vir Wingerd- en
Wynkunde

Die internskap is 'n gevestigde pro-
gram wat nou aan die begin van sy
vyfde jaar staan en word goed deur
die bedryf aanvaar. Meer as 100 stu-
dente het hul grade suksesvol voltooi
met die nuwe uitgebreide intern-
skapprogram. Die bedryf gaan voort
om die inisiatief te ondersteun en
speel 'n aktiewe rol in die begeleiding
van studente tydens die ses maande.
Hierdie program lewer nou hoogs ge-
sogte professionele jong graduandi

Me Marianne McKay, lektor in Wynkunde, het
die 2015 Nasionale Uitnemendheid in Onderrig
Toekenning van die Raad vir Hoér Onderwys
ontvang ter erkenning van uitnemende onderrig
aan Suid-Afrikaanse universiteite (Foto: Mnr Anton
Jordaan)

Dr Hélene Nieuwoudt, navorser by die IWBT, het
haar eerste NNS-gradering (vlak C2) ontvang
(Foto: Mnr Anton Jordaan)

wat vinnig vir hulself naam maak in die
wynbedryf.

Ons streef voortdurend daarna om
die program te verbeter op die basis
van terugvoer van die studente en die
bedryf om te verseker dat dit relevant
en dinamies bly. Verlede jaar is die Ju-
nie-werkswinkels bekend gestel — 'n
maand van werkswinkels oor aspekte
wat wissel van basiese bemarking, aro-
ma-opleiding, IPW, SAWIS en wynver-
snyding tot wetenskaplike skryfwerk.

Welgevallen Kelder

Die Welgevallen Kelder is tydens
parstyd gebruik as 'n opleidingsen-
trum vir derdejaar- wynkundestu-
dente. Die kelder produseer ook Die
Laan- en Maties-wynreekse wat aan
die publiek verkoop word en by ver-
skeie Stellenbosch Universiteit funk-
sies genuttig is. Die kelder het ook
'n spesiale uitgawe Pinotage-wyn vir
die US en die Universiteit van Leu-
ven geproduseer. ‘'n Baie suksesvolle
inisiatief vir die verkope van gradu-
andi wyne aan studente tydens die
Desember-gradeplegtigheidsweek is
ook van stapel gestuur.

2015-Internskapstudente in Wingerd- en Wynkunde (Foto: Me Anne Alessandri)

Die Departement Voedselwetenskap
en die Instituut vir Wynbiotegnolo-
gie van die Departement Wingerd-
en Wynkunde aan die Universiteit
Stellenbosch het van 23 tot 27 No-
vember 2015 die eerste AfroSense-
kongres by Stias aangebied. Die tema
was New techniques and trends for
sensory characterisation and con-
sumer profiling en dit het 'n Afrika-
perspektief gebied op nuwe ontwik-
kelinge in die breé sensoriese en ver-
wante wetenskappe en onderwerpe,
wat strek van die skep en analise van
sensoriese data asook ‘groot’ data
en die bydraes van sielkunde en mo-
derne neurobiologie tot sensoriese
toepassings om verbruikerspersep-
sie te meet. Daar was 'n geruime tyd
reeds 'n duidelike behoefte aan so 'n
konferensie: Wetenskaplike ontwik-
kelinge in die sensoriese veld en die
behoeftes van die globale voedselbe-
drywe het gelei tot groot openbare
belangstelling die afgelope dekade.

Genooide sprekers het ses interna-
sionale deskundiges op die gebied
van sensoriese wetenskap en senso-
metrika ingesluit: prof Tormod Naes
en dr Paula Varela (Noorweé), prof

Personeel en nagraadse studente van die DWW, IWBT en IWWW by die Welgevallen Kelder by die jaarlikse

Oesaffees (Foto: Me Stephany Baard)

Mnr Riaan Wassiing, wynmaker van Die Laan-
wyne, by die Welgevallen Kelder saam met me
Marisa Nel, tegniese beampte by die DWW se
Eksperimentele Kelder (Foto: Me Stephany Baard)

Me Tristan Porter, me Jacqui Herbst, me Lethiwe
Mbuyane, me Kelly Prior en mnr Lean Ysse besig
om die kos- en wynkombinasies saam met Die
Laan-wyne te geniet as deel van die Oesaffees
(Foto: Me Stephany Baard)

Gaston Ares (Uruguay), prof Erminio
Monteleone (ltalié), prof Dominique
Valentin (Frankryk) en prof Riette de
Kock (Suid-Afrika). 'n Totaal van 46
sprekers het lesings aangebied met
die fokus op nuwe en vinnige pro-
fielbepalingstegnieke wat met opge-
leide sensoriese paneellede of selfs
verbruikers gebruik kan word. Drie
werkswinkels oor sensometrika en
verbruikersprofielbepalingstegnieke
is ook aangebied. Laasgenoemde in-
ligting was van groot waarde vir die
groot groep afgevaardigdes van die
voedselindustrie en wynbedryf. Die
verwagting is dat AfroSense 'n per-
manente kenmerk van die interna-
sionale konferensiesiklus sal word.

Die plaaslike AfroSense Reélingskomitee het bestaan
uit dr Hélene Nieuwoudt en prof Florian Bauer van
die DWW-IWBT en me Nina Muller (Departement
Voedselwetenskap) (Foto: Me Stephany Baard)

Navorsing

Departement Wingerd- en
Wynkunde

Wingerdkunde. Die generering van
nuwe, innoverende en toepasbare
kennis oor die wingerdplant en sy
verbouing is die fokus van die wing-
erdkundige navorsing wat deur die
DWW onderneem word. Die fokus
van die navorsing en eksperimenter-
ing in die gebied van wingerdweten-
skappe (wyn- en tafeldruiwe) is op
die effek van abiotiese faktore (lig,
temperatuur, wind en water) op die
wingerdfunksio-

ekofisiologie van

nering, korrelgroei en -samestelling.

Afgevaardigdes geniet die AfroSense 2015-
konferensie by STIAS, Stellenbosch (Foto: Mnr Anton
Jordaan)

Wingerdliggings en -kultivars word
gekies op grond van wetenskaplike
en praktiese vrae wat aangespreek
moet word. Die studies fokus op
die plant-, orgaan- en selvlakke,
dus is kweekhuis- en in vitro-kul-
tuurfasiliteite ook geimplementeer.
Afstandswaarneming en die ontwik-
keling van nuwe tegnologieé word
ook intensief in navorsing en eksperi-
mentering in wingerdkunde gebruik.
Die meerderheid studies word saam
met wynkunde uitgevoer om 'n beter
begrip te bekom van die abiotiese
faktore en van die effek van verbou-
ingspraktyke soos lowermanipulering
(opleistelsel) en besproeiing op die
samestelling en styl van die wyn.

Wynkunde. Die wynkundige navor-
sing fokus op die invloed van die
wynbereidingsproses (soos die by-
voeging van suurstof), mikro-organis-
mes (giste en bakterieé), byvoegings
(soos ensieme en KMK) en verou-
dering op wynsamestelling, -styl en
-kwaliteit, sowel as die effekte van
verskeie faktore op wynveroude-
ring. Navorsers werk nou saam met
bedryfsvennote en help om kwessies
waarmee wynmakers op die funda-

Die Wingerdkunde-navorsingsgroep. Van links na regs: mnr Leonard Adams, dr Albert Strever (groepleier),
me Emma Moffat, me Katharina Muller, me Talitha Venter en me Tara Southey. Afwesig: mnr Jacobus Els

(Foto: Mnr Anton Jordaan)

mentele en praktiese vlak gekonfron-
teer word, op te los.

Prof Antonio Ferreira se navorsing
fokus op die geurchemie van alko-
holiese dranke, veral die korrelasie
van sensoriese en chemiese data
in die waarneming van kwaliteit. Sy
navorsingsprojekte het gelei tot die
ontwikkeling van nuwe metodolo-
gieé wat die kwantifisering van geur-
relevante stowwe wat as wangeure
of positiewe geure in wyn ervaar
word, moontlik maak. Die toepassing
van hibriedtegnieke en 'n holistiese
benadering word gebruik saam met

vrae oor die sensoriese kwaliteit
wat betref aroma, mondgevoel, ens.
Die werk wat in die navorsing ge-
doen word, sluit in die integrering
van die mees gevorderde chemiese/
sensoriese tegnieke en dan om die
stel inligting te gebruik om ’'n voor-
spellingsmodel te ontwerp. Nie-in-
grypende opsporing verskaf 'n goeie
geleentheid om al hierdie verander-
likes te integreer wanneer wiskun-
dige modelle verskaf word en op
die ontwikkeling van aan(in)lyntoe-
stelle tydens wynproduksie toegepas
word. Die uiteindelike doelwit sou

Die Wingerdkunde (Tafeldruiwe) Navorsingsgroep.
Van links na regs: me Larissa van der Vyver,
me Sthobile Mhcwango, me Eunice Avenant
(groepleier) en me Grace Kangueehi (Foto: Mnr
Anton Jordaan)

wees om hierdie gereedskap aan die
bedryf te verskaf, wat baie akkurate
beheer van die wenslike sensoriese
kenmerk(e) vanaf die wingerd tot by
die verbruiker moontlik sou maak. In
hierdie konteks volg prof Ferreira se
werk ook ‘n ‘omika’-benadering om
modelle te skep wat op komplekse
kwessies soos 'n begrip van wynver-
ouderingschemie, wynoksidasie en
die definisie van wynkwaliteit toege-
pas kan word.

Dr Albert Strever se navorsing fokus
op die begrip van wingerdvariasie
deur nie-destruktiewe tegnieke, in-

sluitend veldspektroskopie, termiese
fotografie en multispektrale afstand-
swaarneming. Sy navorsing behels
ook groeimodellering en blaaroud-
erdombepalingstegnieke waarin die
interaksie van plantwaterstatus en
lowermanipulering ondersoek word.
Ander projekte sluit in die bestude-
ring van die balans tussen wingerd-
opbrengskomponente en groei (me
Anneli Bosman — MSc), en die ge-
bruik van afstandswaarneming in kli-
maatstudies (wat ook termiese sate-
llietbeeldaftasting inkorporeer) (me
Tara Southey — PhD).

Me Marianne McKay is betrokke by
voortgesette navorsing oor die soge-
naamde ‘rooksmaak’ en vlugtige fe-
nole. Lede van die span het etlike
wynproesessies aangebied en som-
mige van die faktore wat moontlik
tot hierdie en die ‘gebrande rub-
ber’ wangeur bydra, geisoleer. Ver-
skeie analitiese metodes word ge-
bruik om te help om die verbindings
wat moontlik verantwoordelik is,
te identifiseer. Studente, insluitend
me Anne Alessandri en mnr Chris de
Vries, ondersoek faktore wat moont-

lik die aroma vererger. Me McKay is
ook baie betrokke by navorsing oor
leer en opleiding in die wynbedryf,
met 'n fokus op sogenaamde be-
trokke leer, en ook onderrigmetodes
wat professionalisme en graduandi-
kenmerke in ons studente sal ver-
hoog.

Prof Wessel du Toit se navorsingspan
(in samewerking met die Universiteit
van Auckland in Nieu-Seeland) was
betrokke by 'n ondersoek na die ef-
fek van verskillende suurstofbyvoeg-

ings op die chemiese en sensoriese
kwaliteit van Sauvignon blanc-wyn.
‘n Aspek van hierdie studie is ook
om Suid-Afrikaanse Sauvignon blanc-
wyne in terme van hulle chemiese
en sensoriese samestelling te karak-
teriseer. Die effek van verskillende
wynbereidingspraktyke op glutatioon
in wyn is ook ondersoek. Ander na-
vorsingsprojekte het die tannien-
en antosianienkonsentrasies in rooi
druiwe ondersoek en hoe hulle in die
ooreenstemmende wyne gereflek-

Die Wynkundenavorsingsgroep. Van links na regs: me Anri Botha, me Aléta Bruwer, me Emmanuelle
Lapalus, mnr Gonzalo Garrido Banuelos, me Jeanne Brand, me Alex Schulze, dr Carien Coetzee, dr Jose
Luis Aleixandre, mnr Sebastian Vannevel, dr Mihaela Mihnea, me Valeria Panzeri, prof Wessel du Toit
(groepleier) en wyle mnr Sam Khumalo (Foto: Mnr Anton Jordaan)

teer word. Daar is ook verskeie sen-
soriese projekte aangepak, soos oor
die invloed van verskillende hout-
behandelings in Chenin blanc-wyne.
Gevorderde analitiese  tegnieke,
soos GCMS, HPLC en infrarooi spek-
troskopie, is ontwikkel en word vir

hierdie studies gebruik.

Dr Astrid Buica se navorsing is ge-
fokus op die ontwikkeling van nuwe
metodes om verbindings van belang
in druiwe en druifverwante matrikse
te ontwikkel. Teikenverbindings wis-
sel van korrel- en gismetaboliete tot
besmetters in wyn. Die tegnieke wat
gebruik word, wissel van hoé verrig-
ting vloeistofchromatografie (HPLC)
tot ultra-hoédruk vloeistofchroma-
tografie in kombinasie met tandem
(UPLC-MS/MS)
en word in samewerking met dr M

massaspektrometrie

Stander van die Sentrale Analitiese
Fasiliteit (SAF) uitgevoer. 'n Verdere
belangrike aspek van die werk is die
ontwikkeling van baie sensitiewe en
spesifieke  monstervoorbereidings-

metodes.

Die Wingerdbiologie en -biotegnologie Navorsingsgroep. Van links na regs: dr Philip Young, dr Jayakumar
Belli Kullan, me Chandré Joubert, mnr Cobus Smit, me Anke von Mollendorff, me llse Bezuidenhout, mnr
Werner Pieterse, me Carin Basson, dr Anscha Zietsman, me Mukani Moyo, me Charmaine Stander, mnr
Ralph Jones, me Helmien Barkhuizen, prof Melané Vivier (groepleier), me Jessica Vervalle, me Michelle
Korkie, dr Hans Eyeghe-Bickong, dr John Moore, me Kari du Plessis, mnr Florent Weiller, dr Yu Gao en mnr

Die Wyn Geintegreerde Sisteembiologie Navorsingsgroep: Agter, van links na regs: dr Debra Rossouw, dr
Hannibal Musarurwa, me Thato Motlhalamme en prof Florian Bauer (groepleier). Middel, van links na
regs: me Mojca Ogrizoviéc, me Zoé Simpson, me Judy Lombard, dr Thulile Ndlovu, dr René Naidoo, me
Seipati Tenyane, me Christine du Toit, me Kelly van Wyk en me Michelle du Plessis. Voor: mnr David Kemp
(Foto: Mnr Anton Jordaan)

Lean Yssel (Foto: Mnr Anton Jordaan)

Instituut vir Wynbiotegnologie

Die Druifplant Molekulére en Bio-
tegnologie Program. Prof Melané
Vivier, asook drr Philip Young en John
Moore, is betrokke by fundamentele
en toegepaste studies van die druif-
plant in interaksie met patogene en
die omgewing, ondersteun deur ’n
wingerdstoktransformasie en -regen-
erasieplatform. Die vermoé om wing-
erdstokke geneties te transformeer,
maak diepgaande studies van die

wingerdstok deur ooruitdrukking en

onderdrukking moontlik, asook ’'n ver-
skeidenheid van ander weefselkultu-
urtoepassings. Die navorsing word
geleidelik met wingerdkundige veld-
studies geintegreer om 'n profiel op
te bou van wingerdstokke wat onder
verskillende toestande groei sodat
die plant se reaksie op hierdie fak-
tore op 'n plantbiologiese vlak be-
gryp kan word. Transkriptomiese,
proteomiese, metaboliet- en hor-
moonprofielsamestelling word ge-

bruik om lae data te verskaf, wat dan

met wingerdkundige en wynkundige
data oorlé word om ’'n holistiese
beeld van die druifgroeiproses en die
impak daarvan op die wingerdstok as

‘n stelsel te verkry.

Die Mikrobiologieprogram. Hierdie
program word gedryf deur proff Flo-
rian Bauer en Maret du Toit, asook
drr Benoit Divol, Debra Rossouw en
Evodia Setati, en behels fundamen-
tele en toegepaste studies van alle
wynmikrodrganismes, met spesifieke
klem op dié wat verantwoordelik is

vir alkoholiese en appelmelksuur-

gistings. Spesifieke aandag word
aan 'n reeks aspekte gegee, wat
strek vanaf die mikrobiese ekolo-
gie van druiwekorrels en druiwesap
tot oorlewingstrategieé van bederf-
mikrodrganismes en die impak van
nie-Saccharomyces-giste op wyn-
samestelling. Die verskillende na-
vorsingsprojekte maak gebruik van
alle standaard mikrobiologiese en
molekulére biologietegnieke, sowel

as van genomika-, metagenomika-,

transkriptomika-, proteomika- en

metabolomika-gebaseerde benade-
rings. Die uitkomstes van hierdie
studies word gebruik om gis en bak-
terieé met verbeterde wynkundige
eienskappe te isoleer, selekteer en/

of genereer.

Dr Hélene Nieuwoudt is betrokke
by twee navorsingsterreine; een be-
hels die ontwikkeling van vinnige,
nie-destruktiewe en volhoubare
analitiese tegnieke wat gebaseer is

op naby- en middel-infrarooi spek-

Die Wyn-sensoriese Verbuikersnavorsingsgroep: Van links na regs: mnr Carlo Valente, me Renée Crous, me

troskopie en chemometriese data-
analise gereedskap vir kwalitatiewe
en kwantitatiewe toepassings in
wynbiotegnologie, asook fermenta-
siemonitering. Die ander terrein is
die sensoriese en verbruikerspro-
filering van Suid-Afrikaanse wyne,
wat in samewerking met Nofima Mat
in Noorweé, Agro-Sup in Frankryk en
die Chenin Blanc Assosiasie van Suid
Afrika geskied. Vir die spektroskopie-
gebaseerde projekte was die fokus op
kwantitatiewe toepassings op drui-

we, gistende mos en wyn. Sensoriese

Carla Weightman, me Mikahayla Williams, dr Héléne Nieuwoudt (groepleier), me Marinda Kruger-van Eck,
me Valeria Panzeri en me Jeanne Brand (Foto: Mnr Anton Jordaan)

en verbruikerstudies van wyn fokus
op die effek van wynbereidings-
tegnieke op die sensoriese profiel
van Chenin blanc-wyn. Die werk sluit
ook in die ontwikkeling en stawing
van vinnige verbruikersgebaseerde
sensoriese metodes.

Egno/ogie-oora’mg

Wingerdkunde: Hoogtepunte op die
Wingerdkunde  Tegnologie-oordrag
kalender sluit in 'n paneelbesprek-
ing wat in Mei gehou is. Hierdie dag
is in samewerking met die Suid-Afri-
kaanse Wingerd- en Wynkunde Ver-
eniging (SAWWV) by Allee Bleue
Landgoed aangebied om praktiese,
meganiese oes-inligting aan die bedryf
oor te dra. Die dag is bygewoon deur
ongeveer 90 bedryfsrolspelers, wat pro-
dusente ingesluit het vanaf die Robert-
son- en Olifantsrivier-produksiegebiede.
Gedurende September is daar aan die
bedryf terugvoering gegee by VinPro
streeksinligtingsdae. Tydens hierdie
geleenthede is die nuutste inligting
vanaf prof Gerhard Pietersen en ander
bedryfskenners rakende die bestuur
van rolbladvirus in wingerde aan pro-
dusente oorgedra. Me Lucinda Heyns

is in Oktober aangestel om spesifiek
Wingerdkunde Tegnologie-oordrag in
die wynbedryf te kodrdineer. Nuwe
prioriteit tegnologie-oordragtemas
is deur wyndruifprodusente vir 2016
vasgestel. Die twee temas waaraan
daar tans gewerk word, is a) kom-
mersiéle bestuur van wortelfunksie

en b) besproeiing van wingerde.

Wynkunde: Die strategiese doelwit
van die platform is die skepping
van ‘'n moderne kennis-oordragstel-
sel tussen die diverse netwerk van
spelers in die Suid-Afrikaanse wyn-
bedryf. Die eerste fase van die stel-
sel se ontwikkeling is die daarstel-
ling van platforms waar navorsers
en tegnologie-oordragspersone op
'n effektiewe wyse die resultate van
wingerd- en wynnavorsing aan die
bedryf kan oordra. Vir hierdie doel
is verskeie informasie en kommuni-
(IKT’s)
(webtuiste, inligtingsbladsye, Wine-

kasietegnologieé ontwikkel
tech Tegniese artikels, Facebook en
Twitter). Fase twee van die ontwik-
keling van 'n tegnologie-oordragstel-
sel is die daarstelling van 'n sosiale
netwerk/aangesig-tot-aangesig bena-
dering aangesien dit die mees effek-

PYDA 2015 groep en die Sensoriese Span van die DWW (Foto: PYDA)

tiewe manier van kennisuitruiling is.
‘n Reeks “roadshows” word beplan
saam met industrie kultivargroepe
vir 2016. Die deelname aan industrie
studiegroepe gaan ook voorkeur ge-
niet in 2016.

Sosiale Impak

Die DWW maak wyn op ’'n klein skaal
vir die KWV (gewoonlik om verskil-
lende klone te toets) en ander rol-
spelers in die bedryf. Die DWW s

betrokke by verskeie tegnologie-

oordragprojekte in die gemeenskap.
Personeel word op ’'n deurlopende
basis uitgenooi om op evaluerings-
panele vir die wynbedryf se VinPro-
wingerdblokkompetisie te dien. Werks-
winkels word gereeld onder beskerm-
ing van die Suid-Afrikaanse Wingerd-
en Wynkunde Vereniging (SAWWV) vir
tafeldruifverbouers in die Noord-Kaap
en die Paarl aangebied, terwyl die
DWW ook aan 'n verskeidenheid an-
der werkswinkels en forums onder die

vaandel van die SAWWYV deelneem.

PYDA-studente leer van verdunning en konsentra-
sie in die Paul van der Bijl laboratorium (Foto: Me
Marianne McKay)

Die STIAS/Perold-wingerdprojek is
‘n voortgesette inisiatief waarby ’'n
aantal rolspelers in die wynbedryf
betrokke is, waaronder die Pinotage
Assosiasie, en wat opleiding in jong-
stokontwikkeling aan leerlingwingerd-
werkers vanuit voorheen benadeelde
gemeenskappe verskaf. Gedurende
2015 het prof Wessel du Toit twee ga-
ragiste-kortkursusse aangebied. Daar
is ook gereelde betrokkenheid by die
Wynevalueringskomitee van die Wyn-

en Spiritusraad op Nietvoorbij.

Marianne McKay en ander lede van
die DWW (me Marisa Nell, me Jeanne
Brand) en die IWWW (me Valeria
Penzeri, me Anne Alessandri) was
oor die afgelope drie jaar betrokke
by kurrikulumontwikkeling en onder-
rigondersteuning vir die Pinotage
Youth Development Academy (PYDA;
Die
omgewing het in 2014/2015 vir 'n ses-

http://www.pyda.co.za/home/).

maandetydperk 'n kortkursus geregis-
treer met 'n program oor alle aspekte
rakende Wynkunde-opleiding vir die
PYDA-studente, ingesluit prefermeta-
sieprosessering, wynanalise, basiese
sensoriese metodes en handelsas-
pekte. Studente is genomineer vir ver-

dere opleiding in wynevaluering.

